
Cjuandajyihi xi catsihindu
San Juan Tséhé Jesucristu

1 Ntsacu cavetsihin ngasunhndé ne, ha tacun
ngu me xi hmiré Cjua. Me véhé ne, tacun me cojo
Nina, hacuaha Niname. 2Me véhé ne, hisca ntsacu
cavetsihin ne, ha cuatjin tacun me cojo Nina. 3Yéjé
ni xi tjin ne, cojo me véhé catsindaja Nina. Tsajin
mé xi camandaja xi cuajin me véhé camandaja.
4 Me véhé xi hatuxa tjin ré me cjuahfiu, hane
cjuahiiu véhé ne, véhé sua cjuahasen xi cuma ré
xuta. 5 Hane cjuahasen véhé ne, vitsojo ngajiii
ré cjuatsehen sacuatjin sahmi hasen ngu ndihi
ngajiii jiig, peru cjuatsehen ne, cacaain ré catsicjé
ré cjuahasen jan.

6 Cavéjiia ngu me xi hmi ré Juan, xi Nina catsin-
gatjuré. 7 Me véhé ne, cavetjujiii me xi cuichja me
cojo xuta hane tsinguixi me tséhé cjuahasen jan,
COjo sa Xi ngatseé ré cjua xi cuichja me ne, cumac-
jainré yéjé nixuta. 8 Hacuiin me véhé xi cjuahasen
jan me ta me véhé ne, cavetjujiii me cojo sa xi
cuichja me tséhé cjuahasen jan. 9 Cjuahasen xi
cjuaquixijan ne, Xi visehen ngajiii ré cjuatacun ré
yéjé xuta ne, sehe canduva nguehe ngasunhndé.

10 Me xi hmi ré Cjua jan ne, cavéjiia me nga-
sunhndé. Hacuaha handasa cojo me xi catsindaja
Nina ngasunhndé ne, peru xuta ne, hviin me yo.
11 Canduva me ngasunhndé ré suva me, peru xuta
nanguiré suva me ne, cafahatsjaain ré me. 12Peru
ngu jo xuta nangui ré me xi cafahatsja ré me

hacuaha camangu cacun cojo ré me ne, me xi Cjua
jan ne, casua me chuva ré xi cuma xuta Xi cuacun
jan quihndi ré Nina. 13 Xuta xi cuacun jan ne,
hacuiin camda me quihndiré Nina chuva ré xi meje
ré ngu xihin ngu quihndi ta suva Nina casahmime
Xi camd xuta xi cuacun jan quihndi ré me.

14Me xi Cjua jan ne, camd me ngu xuta, hacuaha
cavéjiacahndé me ngajiii niji. Hatuxa quitsé ré
xahasen ré me cjuandaja, quitsé ré xahasen ré me
cjuaquixi. Ngayin ne, cahyin hacutjin xi jemu jyé
hnga me cojo hasen ré me. Jyé hnga me sacuatjin
casahmi ré me Nahmi ré me. 15Juan Vitenda ré
Xuta ne, cachja me cojo xuta tséhé me xi Cjua jan,
cuitjin cachja me:

—Me vihixi cachja tséhé, xi me xi sehe cuinduva
ne, handasa ngahan canduva titjun ne, peru me
véhé xi hitsé sa venguichji ré me xi cuma na
ngahan, tséhé xi ha tacun me hya xi catsin ngahan.

16 Tséhé xi hatuxa jemu quitsé ré xahasen ré
me cjuandaja ne, véhé xi ngayejen ni ne, hacuaha
jemu cachjahanntsan cjuandaja. 17 Ley ré Nina
ne, nima Moisés casua naja me, peru cjuan-
daja cojo cjuaquixi ne, Jesucristu casua naja me.
18 Tsajin camahani yo xi cavéé ré Nina. Suvd ni
Quihndingu ré Nina xi hacuaha nina me hacuaha
tacun tangun me cojo Nina Nahmi naja ne, me
véhé casua me camachaya naja yo xi Nina.

Cjua xi cachja Juan Vitenda ré Xuta
19 Cuitjin cachja Juan hya xi catsingatju xutaxa
ré tséhé nandya Jerusalén ngu jo nahmi cojo sac-
ristan Xi cjue cjuinenguise ré me Juan cuitjin:

—Ngayun ne, ¢yo ngayun? —~Cuatjin cjuinen-
guise me. 20 Hane hora xi cuatjin cavinenguise me
ne, Juan ne, catsinguixi me, hacuiin cavetsangui
me, cuitjin catsinguixi me:

—Hacuiin ngahan Xihin xi Tsingatju Nina.
—~Cuatjin cachja me.

21 Ngajan xi cavinenguise nga nahmi xi cuacun
jan cuitjin:

—¢Mé nini? ¢Ha xutachanga naja Elias ngayun?
—~Cuatjin cavinenguise me.

Ngajan xi Juan ne, cuitjin cafayangui me:

—Hacuiin ngahan. —Cuatjin cafayangui me.

Ngajan xi cavinenguise nga nahmi xi cuacun
jan cuitjin:

—¢Ha ngayun profeta xi jemu nechanyan ré?
—~Cuatjin cavinenguise me.

Hane Juan ne, cuitjin cafayangui nga me:

—TJéya. —Cuatjin cafayangui nga me.

22 Ngajan xi nahmi xi cuacun jan ne, cavinen-
guise nga me cuitjin:

—¢Yo ngayun ni? Tindjun cojo niji ne, cojo sa xi
cuma nicuyin ngu cjua tséhé me xi catsingatju niji.
¢Mé nuljun tsujun suvun? —Cuatjin cachja me.

23Ngajan xi Juan ne, cuitjin cafayangui me:

—Ngahan ne, xuta xi jercu hfiu chja nguehe
hiscan jemu xin tséhé nandya, xi catitsinguixi
xuta ndiya tséhé Nainaja, sacuatjin cachja profeta
Isaias hatséé nixtin. —Cuatjin cafayangui me.

24 Quihndé ne, xuta xi cuacun catsingatju
cha partidu fariseo xi cuichja me cojo Juan ne,
25 cuitjin cavinenguise me:

—¢Mé ma cuatjin vitendun xuta sa xi hacuiin
ngayun xi Tsingatju Nina ngayun, hacuiin ngayun
Xi profeta Elias ngayun, hacuiin ngayun xi profeta
Xi jemu nechanyan ré ngayun ni? —Cuatjin cavi-
nenguise me.

26 Ngajan xi Juan ne, cuitjin cafayangui me:

—Ngahan ne, cojo nanda tiviténda nuju, peru
ngajiii nuju secun ngu me xi hydun yo. 27 Ngahan
ne, canduva titjun, sehe canduva me véhé, peru
hisca tsajin mé cumachjiréhé ngahan xi cuma ré
me. —Cuatjin cafayangui Juan.

28 Xcusun véhé ne, cama ngajan ngu cahndé
hiscan xi hmi Betania, ngunda véhé tséhé ndajyé
Jordan, hiscan tivitenda Juan xuta.

Jesucristu sacuaha chu tsdnga xi sua Nina

29Xi camd nchujun jan ne, cavéé Juan xi nduva
Jesus hiscan secun me. Hane cuitjin cachja Juan
cojo xuta:

—iChutsujun ni! Cuajyihi me xi sacuaha chu
tsdnga Xi sua Nina xi tsicjé jyé ré xuta. 30 Me véhé xi
cachja cojo nuju xi me xi sehe cuinduva. Handasa
ngahan canduva titjun ne, peru me véheé xi hitsé
sa venguichji ré me xi cuma na ngahan, tséhé xi
ha tacun me hya xi catsin ngahan. 31 Ngahan suva
ne, hveen yo me. Peru cojo sa xi ngayaan xuta tjé
ré Israel cumachaya naja yo me ne, véhé xi cuitjin
tiviténda xuta. —Cuatjin cachja Juan.

32Hacuaha cachja Juan cuitjin tséhé Jesus:

—Ngahan ne, cahvé Hasen ré Nina xi candu-
vajne tséhé ngahnga sacuaha ngu paloma, quiji
casesun rcu me. 33 Ngahan suva ne, hveen yo
me, peru me xi cavitexa na xi cuiténda xuta cojo

nanda ne, cuitjin cachja me cojo na: “Me xi che
Xi cuinduvajne Hasen naha cjue sesun rcu ne,
me véhé xi cuitenda me xuta cojo Hasen naha.”
Cuatjin cachja Nina cojo na. 3¢ Ngahan ne cahvé
hacuaha cachja cojo xuta xi me véhé xi Quihndiré
Nina me. —Cuatjin cachja Juan.

Me xi tjun tjun cama xuta ladu ré Jesucristu

35Xi cama nchujun nga jan ne, secun Juan cojo
jo xuta ladu ré me. 36 Hane xi cavéé Juan Jesus xi
tivatju me jan ne, cachja me cuitjin:

—iChutsujun ni! Cuajyihi me xi sacuaha chu
tsanga xi sua Nina. —Cuatjin cachja me.

37Xicahndé jo xutaladuré Juan cjuajan ne, qui-
jitjengui me Jesus. 38 Xi cavuya Jesus cavutsejen
me Xi cjuitjengui xuta jan me ne, sehe cavinen-
guise Jesus me cuitjin:

—¢Mé meje nuju ngayun? —~Cuatjin cavinen-
guise me.

Ngajan xi Xuta jan ne, cuitjin cafayangui me:

—Maestro, ¢jani nechun? —Cuatjin cavinen-
guise me.

39 Ngajan xi Jesus ne, cuitjin cachja me cojo jo
xuta jan:

—Nduvun chutsujun. —Cuatjin cachja me.

Hane xi quiji vutsejen xuta jan ne, sehe cavéé
me hiscan véjiia Jesus. Sacuaha chuva ré fane fiuju
hora véhé. Hane caviyuju me ngajan cojo Jesus
nixtin hya.

40 Ngu xuta ladu ré Juan xi cahndé sacuatjin
cachja me hacuaha quijitjengui ré Jesus ne, hacui
Andrés, me xi hntsé Simo6n Pedru. 41 Me véhé titjun

quiji jaha me hntsé me Simodn, hane xi casacu ré
me ne, cuitjin cachja me cojo:

—jCahyin Mesias! —Cuatjin cachja me. (Mesias
ne, hacui cjua xi meje cuichja: Me xi Tsingatju
Nina.)

42 Hya xi camd ne, Andrés ne, quijicojo me
Simon xicjin me ngajan hiscan tacun Jesus. Hane
xi cafehe me jan ne, cavutsejenya Jesus xcun
Simon ne, sehe cachja me cuitjin cojo ré me:

—Ngayun ne, Simon hmi nuju, peru
chjuhunfiuhu Cefas. —Cuatjin cachja Jesus. (Nihi
xi Cefas ne, tangun vijne cojo fiihi xi Pedru ta
catsijo ni ne, ndyojo, meje cuichja.)

Cavaxijin Jesucristu Felipe cojo Natanael

43 Hane xi cama nchujun jan ne, cavejfia cacun
Jesus xi cjue me ngu nandya tséhé distritu Galilea.
Chaja sa xi cjue me ne, cavechutdha me Felipe,
hane cachja me cojo cuitjin:

—Nduvun, cuanguen cojo nd. —Cuatjin cachja
me.

44 Felipe ne, Betsaida nangui ré me, hiscan nan-
guiré Andrés cojo Pedru. 45Hya xi camd ne, Felipe
ne, quiji jaha me Natanael, hane xi casacu ré me
ne, cachja me cuitjin:

—~Cahyin ngu xuta Nasaret xi hmi ré Jesus, qui-
hndi ré José. Me véhé xi catsihindu Moisés cojo
jingu sa profeta tséhé, ngajan xcun xujun ré Nina.
—~Cuatjin cachja Felipe cojo Natanael.

46 Ngajan xi Natanael ne, cavinenguise me cojo
Felipe cuitjin:

—iJal ¢Ha cuma cuetjujiii ngajan Nasaret ngu
xuta xi jemu venguichji ré ni? —Cuatjin cavinen-
guise Natanael.

Ngajan xi cafayangui Felipe cuitjin:

—Ndove chutsijin ni. —Cuatjin cafayangui me.

47 Hane xi cavée Jesus xi camatifia Natanael ne,
sehe cachja me cuitjin ts€hé:

—Chutsujun ni, cuajyihi ngu me xi xuta tjé ré Is-
rael xi cjuaquixi jain, ngu me xi tsajin cjuandacha
cahntsua xahasen ré. —Cuatjin cachja Jesus tséhé

Natanael. o _ .
48 Ngajan xi Natanael ne, cuitjin cavinenguise

me Jesus:

—c¢Hacutjin ma xi cuatjin hyun yo ngahan ni?
—~Cuatjin cavinenguise Natanael.

Ngajan xi Jesus ne, cuitjin cafayangui me:

—~Chaja sa xi cuichja Felipe cojo nuju ne, nga-
han ne, ha cahvé nuju hya xi sechun ngahma
yaxujun jan. —Cuatjin cafayangui Jesus.

49 Hane Natanael ne, cuitjin cachja me:

—Maestro, Ngayun xi Quihndi ré Nina ngayun,
ngayun Xi matitjun ngayun tsajan ngayaan xuta
tjé ré Israel. —Cuatjin cachja Natanael.

50 Ngajan xi Jesus ne, cachja me cuitjin:

—Ngayun ne, camangu tacun cojo nd, tséhé xi
cachja xi cahvé nuju hya xi nechun ngahma ya
higo jan. Peru sehe chutsujun sa xcusun Xi cuetju-
caa xi hitsé sa venguichji re.

51 Hacuaha cachja sa Jesus cjua vihi:

—Cuichja cojo nuju cjuaquixi ta ngayujun ni
ne, cuechu nixtin xi chutsujun xi ngahnga ne,
sacuaha xi tixaha, hacuaha angel ré Nina ne,
sacuaha xi cjuijne cjuiniji hiscan tejfia ngahan xi

Quihndi ré Xuta Jain ngahan. —Cuatjin cachja
Jesus.

2

Cjuavixan xi camd ngajan Cand

1 Hane xi cavatju jyan nixtin ne, cama ngu
cjuavixan ngajan Cana, distritu Galilea. Naa
ré Jesis ne, ngajan quitaha me ndava suhi.
2Hacuaha Jesus cojo xuta ladu ré me ne, hacuaha
cama me invitar xXi cjue me ndava suhi, hane quiji
me. 3 Hya xi cama ne, café xan xi tséhé suhi jan.
Sehe ngajan xi naa ré Jesus ne, cuitjin cachja me
Cojo Jesus:

—Ha quihndé tsajin ré me xan nguehe. —Cu-
atjin cachja me.

4Ngajan xi Jesus ne, cuitjin cafayangui me:

—Hacuiin cuenda naha xingahan ndjun cojo na.
Cjéé cuechu hora xi sahme mé xi sahme. —Cuatjin
cafayangui Jesus.

5> Ngajan xi naa ré Jesus ne, cuitjin cachja me
cojo cha xi vincha xan jan:

—Tu mé ni xi cuichja cha cojo nuju ne, cuatjin
nihfiu. —Cuatjin cachja naa ré Jesus.

6 Quihndé ne, siu ngajan jyun tiji xi ndyojo
cama, xi xincha nandad xi vitejnu xuta tjé ré Israel
hitsé tu mé ni xcusun xi sahmixa me cojo, sacu-
atjin xi ha xcusun ré yungun ré me. Jima ngu tiji
jan ne, xincha sacuaha yachanté o sa jyanchanté
litru nanda. 7 Ngajan xi cachja Jesus cojo cha xi
vincha xan cuitjin:

—Ninguitsun ré tiji xi cuacun vé cojo nanda.
—~Cuatjin cachja me.

Ngajan xi cha xi cuacun jan ne, catsinguitsé
camahani ré cha tiji jan cojo nanda.

8 Hya xi cama ne, sehe cachja nga Jesus cuitjin
cojo cha:

—Quihndé ne, chjuhun hitsé xi cavinchun tiji vé
ne, tdngun chanu ré xutacha. —Cuatjin cachja me.

Hane cuatjin casahmi cha xi cuacun jan. 9 Hya
Xi cama ne, cavutaha xutacha jan nanda xi cama
xan jan. Me véhé ne, hisca hviin me jani canduva
xan jan, peru cha xi vincha xan xi cafaha quijicojo
jan ne, véé cha. Ngajan xi xutacha jan ne, cajin-
daya me cha xutavixan jan ne, 10 sehe cachja me
cojo cha cuitjin:

—Xcusun najane, titjun xan xi ndajyihi taan hvi
xuta, hane ha xcun xi ha cjin cahvi me ne, sehe
taan ré me xan xi ha va jyihi. Peru ngaye ne, hisca
ndicumaha ni titehe xan xi ndajyihi. —Cuatjin
cachja xutacha jan.

11 Cjuarcun xi tjun tjun casahmi Jesus vé ne,
casahmi me ngajan Cana, distritu Galilea. Cuatjin
catsingacun me xijemu jyé hnga me cojo hasenré
me. Hane xuta ladu ré me ne, camangu cacun me
cojo ré me.

12 Xi cavatju véhé ne, cavetju me quijijne me
nandya Capernaum. Quiji me cojo naa ré me
cojo xicjin me cojo xuta ladu ré me. Hane ngajan
caviyujutaha me ngujo nixtin.

Cavaxeé Jesucristu xuta xi sahmindetsin ndatsen
yungun
13 Cavechu nixtin xi camatifia suhi xi hmiré Pas-
cua, ngu suhi xi sahmi xuta tjé ré Israel. Ngajan
Xi Jesus ne, quijiniji me ngajan nandya Jerusalén.

14 Hane xi cafehe me jan ne, quiji me yungun xi
matitjun. Ngajan cavéé me xuta xi tivitefia chu
ndyaja cojo chu tsdnga cojo chu nisétyava, hacuaha
cavéé me xuta xi siu titsindeya tujun tséhé xuta
COjo tujun ré yungun. 15 Hane xi cavéé Jesus xi
cuatjin tisahmi xuta jan ne, cafaha me ngu nahfiu
Xi jifia ne, casahmi me ngu cuarta, sehe catsi-
canga me yéjé ni chu xtefia, sa ndyaja sa tsanga.
Hacuaha cacandi me tujun ré xuta xi tsindeya
tujun, hacuaha catsindefa me maxeé xi xinchasun
tujunjan. 16 Hane xuta xi tivitefia chu nisétyava jan
ne, cuitjin cachja Jesus cojo ré me:

—Téangunxun cojo chu Xi cuicun vi. Xicanihfiuu
ndava Nahmi naha sacuaha ngu ndetsin. —Cu-
atjin cachja Jesus.

17Ngajan xi xuta ladu ré Jesus jan ne, catsinguit-
sjen me xi camahindu xcun xujun ré Nina cuitjin:
“Ngayun Nina naha, Xi jemu hmu cacun camahani
ndyanujune, fiascamaré xahasennaha.” Cuatjin
camahindu.

18 Ngajan xi xutaxa ré yungun jan ne, cuitjin
cachja me:

—Quihndé ne, jjaré ngu cjuarcun xi nihfiu cojo
sa xXi cumachaya niji xi tjin jain nuju chuva ré xi
cuatjin nihfiu! —Cuatjin cachja me.

19 Ngajan xi Jesus ne, cuitjin cafayangui me:

—Ninguetsun yungun vihi ne, cahntsua xi jyan
nixtin ne, ngahan sahme ndaja nga. —Cuatjin
cafayangui Jesus.

20 Hane xutaxa ré yungun xi matitjun ne, cuitjin
cachja nga me:

—Yachan jyun nu quiji cani ré xi camandaja
yungun naja vi. Hane sehe ngayun nujun ne,

jcahntsua Xi jyan nixtin ne, cuyun nindujun nga ni!
—~Cuatjin cachja xutaxa ré yungun jan.

21Peru Jesus ne, hya xi cachja me tséhé yungun
jan ne, tséhé yojo ré suva me xi cachja me. 22 VEhé
Xi hya xi cavuya Jesus cjuahfiu ne, xuta ladu ré
me ne, catsinguitsjen me Xxi cuatjin cachja Jesus,
hane camacjain ré me cjua xi chja xujun ré Nina
hacuaha camacjain ré me cjua xi cachja Jesus jan.

Véé Jesucristu xahasen ré yéjé ni xuta

23 Jinguyéjé ré xi cuatjin quitahd Jesus ngajan
Jerusalén nixtin ré suhi tséhé Pascua ne, jemu cjin
Xuta camangu cacun me cojo ré me, Xi caveéé me
cjuarcun xi Jesus tisahmi me. 24 Peru suva Jesus
ne, camanguaain cacun me cojo xuta Xi cuacun
jan ta, tséhé xi ha véé me xahasen ré yéjé me
xi cuacun vé. 25 Hacuaha cuatjin camanguaain
cacun me cojo xuta jan ta, tséhé xi hacuiin sahmi
ngujyeé xi tjin yo Xi cuichja cojo ré me tséhé xuta
ta, tséhé xi ha véé me mé cjua xi hincha cahntsua
xahasen ré xuta.

3

Cjuavisiajmiré Jesucristu cojo Nicodemo

1 Cavéjiia ngu xuta fariseo xi hmi ré Nicodemo.
Me véhé ne, ngu xuta matitjun me tséhé ngajiii ré
xuta tjé ré Israel. 2Ngundiya jan ne, nguixun quiji
cavisiajmi me cojo Jesus, hane cuitjin cachja me:

—Maestro, ngayin ne, hyin ta ngayun ne, ngu
maestru xi Nina catsingatju ré. Cuatjin hyin ta,
tséhé xi tsajin yo xi cuma sahmi cjuarcun xi nihifiu
ngayun sa xi hacuiin Nina visecoo ré. —Cuatjin
cachja Nicodemo cojo Jesus.

3Ngajan xi Jesus ne, cuitjin cafayangui me:

—Cuichja cojo nuju cjuaquixi ta sa xi ngu xuta
tsiin me ngu ndiya nga ne, cumaji cuisehen me
hiscan sahmi Nina gubiernu. —Cuatjin cafayan-
gui Jesus.

4 Hane Nicodemo ne, cavinenguise me Jesus
cuitjin:

—¢Peru hacutjin cuma xi ngu xihin xi ha changa
ne, cuya tsin nga ni? ;Ha cuma cuisehen nga cah-
ntsua naa ré sehe tsin nga ngu ndiya? —Cuatjin
cavinenguise Nicodemo.

> Ngajan xi Jesus ne, cuitjin cafayangui me:

—Cuichja cojo nuju cjuaquixi ta hatuxa sahmi
ngujyeé xi cuisehen xuta ngu cjuahfiu xatsé ngatsé
ré nanda cojo ngatsé ré Hasenré Nina ta, ha chuva

ré véhé nixi cuma cuisehen me hiscan sahmiNina
gubiernu. 6 Hya xi ngu xuta tsin me ngatsé ré

xutacha ré me ne, sacu ré me cjuahfiu xi tséhé
ngasunhndé. Peru hya xi tsin me ngatsé ré Hasen
ré Nina ne, sacu ré me cjuahfiu xatsé xi tséhé
Nina. 7 Hacuiin cjuercun nuju xi cuatjin cachja
C0jo nuju xi mameje ré xi tsin nga ngayun ngu
ndiya. 8 Tjo ne, hatuxa vanga hiscan meje ré, peru
suva machaya naja xi vanga ta nuhya ré xi fane
vanga, ta matsijin hiscan nduva o hiscan vechu.
Hane xuta xi tsin me ngatsé ré Hasen ré Nina ne,
tjin ré me sacuaha tjo jan, ta tsin me ngu ndiya
nga, peru matsijin hacutjin. —Cuatjin cafayangui
Jesus.

9 Ngajan xi Nicodemo ne, cuitjin cavinenguise
me cojo Jesus:

—Peru ¢hacutjin cuma sacuatjin ntjun vé ni?

10Hane Jesus ne, cuitjin cafayangui me:

—¢Hacutjin nga ne xi ngayun ne, maestru ma
ngayun tséhé xuta tjé ré Israel, hane sehe hyuun
mé vijne cjua xi cachja cojo nuju vé ni? 11 Cuichja
CO0jo nuju cjuaquixi ta ngayin ne, nudjin cjua xi
hyin hacuaha nujin tséhé xcusun xi cachutsijin,
peru cjua Xinujin cojo nuju ne, miji chjuhunntsun.
12 Sa xi camacjaain nuju hya xi cachja cojo nuju
cjua tséhé xcusun tséhé ngasunhndé ne, ¢hacutjin
cumacjain nuju sa xi cuichja cojo nuju cjua tséhé
xcusun tséhé ngahnga ni?

13°Tsajin hisca ngu xuta xi quiji cavutsejen me
hacutjin jyihi ngahnga sehe cavuya me xi sua
cuenda nuju me. Suva ni me xi ha tséhé ngajan
canduva me ne, me véhé xi cuma sua cuenda nuju
me, suva nime xi Quihndiré Xuta Jain. 14 Chuvaré
xicasahmi Moisés hatséé nixtin xi cavunihnga me
ngu quicha xcusunré chuyétaharé nguyangajan
ngu xin camahani jan ne, ha chuva véhé ni ne, me
Xi Quihndi ré Xuta Jain ne, meje ré xi tjunihnga ré
me taharé nguya. 15Cuatjin mejeré, cojo saxiyéjé
ni xuta Xi cumangu cacun me cojo ré me véhé ne,
sacu ré me cjuahfiu xatsé. —Cuatjin cafayangui
Jesus tséhé Nicodemo.

Cjuahmutacun ré Nina cojo xuta

16 —_Tséhé xi jemu catsihmu cacun Nina xuta ne,
hisca casua me Quihndi ngu ré me, cojo sa xi yéjé
ni xuta xi cumangu cacun me cojo me véhé ne,
hacuiin cjue hasen ré me xcun cjuafiihi ta sacu ré
me cjuahfiu xatsé xcun Nina. 17 Nina ne, catsin-
gatjume Quihndiré me nguehe ngasunhndég, peru
hacuiin xi cjuahachuva ré xuta ngasunhndé ta xi
cuaxeétje ré xuta.

18°Xuta xi mangucacun cojo Quihndiré Nina ne,
hacuiin chjahachuva ré me. Peru me xi hacuiin
mangucacun cojo Quihndi ré Nina ne, ha cach-
jahachuva ré me ta, tséhé xi hacuiin mangucacun
me cojo me xi Quihndi ngu ré Nina. 19 Hane
cuitjin fahachuva Nina xuta ngasunhndé: Nina
ne, ha catsingatju me Quihndi ré me ngasunhndé
sacuaha ngu ndihi xi sua hasen ré. Peru xuta
ne, hitsé sa cachuya ré me tséhé jiiu xi cuma
ré hasen ta, tséhé xi xcusun xi casahmi me ne,
suva cjuatsehen. 20Yéjé ni xuta xi sahmi xcusun
tsehen ne, hatuxa chuyiin ré me tséhé hasen, hisca
sahmitifiaai me hiscan xi hasen, sa tu sesunhnga
xcusun xi sahmi me. 21 Peru xuta xi ndiya ré
cjuaquixi xcusun xi sahmi me ne, sahmitifia me
hiscan xi hasen, cojo sa xi sesunhnga xi xcusun xi
sahmi me ne, véhé xcusun xi meje ré Nina.

Chja Juan Vitenda ré Xuta tséhé Jesus

22 Hya xi cama ne, quiji Jesus cojo xuta ladu
ré me ngajan nguijia tséhé distritu Judea. Hane
ngajan caviyujutaha cojo me xuta Xi cuacun Vé.

Hane cavitenda me xuta. 23 Hacuaha ha nixtin
hya ni ne, Juan Vitenda ré Xuta ne, tivitenda me

xuta ngajan hiscan xi hmi ré Enon, tifia ts€hé
Salim. Ngajan quitaha me ta, tséhé xi ngajan ne,
jemu yehe nanda tjin. Hane hacuaha quiji xuta
caxtenda me. 24 Nixtin hya ne, cjéé cjue Juan jan
ndavaya.

25 Quihndé ne, ngujo xuta ladu ré Juan ne,

cavetsihin ticjanjo cjua ré me cojo ngu xutaxa ré
yungun tséhé xcusun changa ré me xi ma tyjahi

me xcun Nina. 26 Hya xi cama ne, quiji cachja me
cojo Juan cuitjin:

—Maestro, ¢Ha vitsjen nuju me xi casetaha cojo
nuju ngunda véhé tséhé ndajyé Jordan, me xi
canujun cojo niji tséhé jan? jChutsujun ta hacuaha
cojo me veheé tivitenda me, hane y€je ni xuta cjuit-
jenguiré me! —Cuatjin cachja xuta xi cuacun jan.

27Ngajan xi Juan ne, cuitjin cafayangui me:

—Tsajin mé xi sacu cjuahatsja ngu xuta sa
xi Nina suaain ré me. 28 Ngayun suvun ne,
ha canuhyun xi cachja xi hacuiin ngahan Xihin
Xi Tsingatju Nina ta ngahan ne, cha xi catsin-
gatju titjun Nina, sehe catsingatju Nina me véhé.
29 Chutsujun ta na xutavixan ne, tséhé cha xu-
tavixan na. Peru ngu cha amigu ndaja ré cha xu-
tavixan xi secun tivisifiuju cjua ré cha xutavixan
jan ne, jercu ndama ré cha tséhé cjua ré cha
véhé. VEéhé xi ngahan xi sacuaha cha amigu ré
cha xutavixan vé ne, jercu tu ndaja camahani
ma na. 30 Me véhé ne, meje ré xi quihndé nga
nchujun cuma jyé cuma hnga sa me cojo xa ré me,
peru ngahan ne, hacuiin cuatjin ta xi meje ré ne,
cuijnetaha xa naha. —Cuatjin cafayangui Juan.

Me xi nduva tséhé ngahnga

31 Me xi nduva tséhé ngahnga ne, me véhé xi
hitsé sa jemu vengui chji ré me xi cuma ré yéjé
xuta. Ngayaan xi tséhé ngasunhndé ngayaan ne,
ha xuta ngasunhndé ni ngayaan, hacuaha suva
cjuatacun ré ngasunhndé xi visiajme. Me xi
nduva tséhé ngahnga ne, me véhé xi hitsé sa jemu
vengui chji ré me xi cuma ré yéjé xuta. 32 Me véhé
ne, sua me machaya naja tséhé xcusun xi cavéé

me cojo tséhé cjua xi cahndé me, peru xuta ne,
fahatsjaain me cjua xi chja me véhé. 33 Peru ngujo
xuta ne, fahatsja me cjua ré me véhé, hane cuatjin
maquixi xi Nina ne, quixi jain me cojo cjua ré me.
34 Me xi Nina catsingatju ré ne, cjua ré Nina chja
me ta, tséhé xi Nina ne, hacuiin chuva hitsé sua
me Hasen ré me. 35 Nina Nahmi naja ne, jemu
hmu cacun me Quihndi Ngu ré me, hacuaha yéjé
ni xcusun ne, cavejila me tsja Quihndi ré me jan.
36 Xuta xi mangucacun me cojo Quihndi ré Nina
jan ne, tjin ré me cjuahfiu xatsé. Peru xuta xi
vihndiin me tséhé Quihndi ré me jan ne, sacuiin
ré me cjuahfiu xatsé ta castigu ré Nina cuatju me
cuma.
4

Cjuavisiajmi ré Jesus cojo na samaritana

1Quihndé ne, cha fariseo ne, camachaya ré cha
Xi Jesus ne, hitsé sa cjin jima xuta ladu ré me
Xi cuma ré xuta ladu ré Juan, hacuaha hitsé sa
cjin xuta tivitenda me xXi cuma ré xuta xi tivi-
tenda Juan. 2 Peru suva Jesus ne, cavitendaain
me ta xuta ladu ré me ne, me véhé xi cavitenda
me xuta. 3 Hane xi camachaya ré Jesus xi cu-
atjin camachaya ré cha fariseo xi cuacun veé ne,
cavetjuxin me tséhé distritu Judea. Hane cavuya
quiji nga me ngu nandya tséhé distritu Galilea.

4Hane ndiya xi cjui me jan ne, tjin Xi cuatju me
ngujo nandya tséhé distritu Samaria.

5 Hya xi cama ne, cafehe me ngu nandya tséhé
distritu Samaria xi hmi ré Sicar, ngu nandya xi
tacun tifia tséhé nangui xi casua Jacob quihndi ré
me José jemu hatséé camahani. 6 Hane cahndé

véheé ne, tacun ngu ndava nanda xi casahmi Jacob.
Hane tséhé xi jemu cafenda ré Jesus tséhé ndiya xi
nduva me ne, quiji me cavéjfia me hiscan ndava
nandajan. Sacuaha chuvaré nchisen xi cafehe me
jan.

7 Hora véhé ne, canduva ngu na samaritana,
canduva jaha na nand4. Hane cuitjin cachja Jesus
cojoréna:

—Tuhun hitsé nanda cuéhé. —Cuatjin cachja
me.

8 Hora véhé ne, tsajin xuta ladu ré Jesus ta
nandya quiji me xi cuatsé me xi siné me cojo Jesus.
9Ngajan xi na samaritana jan ne, cuitjin cachja na
Cojo Jesus:

—Ngayun xi xuta tjé ré Israel ngayun ne, ¢ha-
cutjin mé Xxi tichjahyun nd nandd, ngahan xi na
samaritana ngahan ni? —(Cuatjin cachja na ta,
tséhé xi xuta tjé ré Israel ne, hatuxa tsinguisi-
hinjfiii me cojo xuta samaritana.) 10 Ngajan xi
Jesus ne, cuitjin cafayangui me tséhé na:

—Sa xi ngayun hyun cjuatjo xi Nina sua me
hacuaha hyun yo ngahan xi tifehya nuju nanda
ne, ngahan cachjahyun nd nanda, hane ngahan
casud nuju nanda xi sua cjuahfiu. —Cuatjin
cafayangui Jesus.

11Hane na véhé ne, cuitjin cachja na:

—Tatd4, peru ndava nanda vi ne, jemu nun-
gun, hane tsajin quichuhun mé xi naxun cojo
nanda. ¢Jani naxun nanda xi sua cjuahfiu vé ni?
12 Xutachanga naja Jacob casua niji me ndava
nandda vi. Hacuaha cojo me cojo quihndi ré me
cojo churé me cahvime nandd tséhé ndava nanda

vihi. jja! Peru ¢ha hitsé sa matitjun ngayun xi
cuma ré me véhé ni? —Cuatjin cachja na.

13Hane xi cafayangui Jesus ne, cuitjin cachja me
cojoréna:

—Yéjé ni xuta xi hvi me nandd vihi ne, cuma
xinda nga ré me. 14 Peru xuta xi cuihi me nandd xi
sua ngahan ne, hatuxa ha quihndé tsajin nu tsajin
nixtin xi cuya cumaxinda nga ré me ta nanda xi
sud ngahan ne, cuma sacuaha ngu nanda xi fia
vangaté xi sua ré me cjuahfiu xatsé. —Cuatjin
cachja me.

15 Ngajan xi na véhé ne, cuitjin cachja na cojo
Jesus:

—Tat4, tuhun nd hitsé nanda xi ndjun vé, cojo sa
xi cumaxindaain nd hacuaha ha quihndé cuindu-
vaan jaha nanda. —Cuatjin cachja na.

16 Hane Jesus ne, cuitjin cachja me cojo ré na:

—Téangun chjuhun xihin nuju, sehe nduvuncu-
jun me nguehe. —Cuatjin cachja me.

17Ngajan xi na véhé ne, cuitjin cafayangui na:

—Tsajin xihin naha. —Cuatjin cafayangui na.

Hane cuitjin cachja Jesus cojo ré na:

—Ndaja nujun xi tsajin xihin nuju ta 18 hiid cha
Xi cavinechuncujun, hane cha xi nechuncujun
quihndé ne, hacuiin xihin nuju cha. Canujun
cjuaquixi. —Cuatjin cachja Jesus cojo ré na.

19 Ngajan xi na véhé ne, cuitjin cafayangui na:

—Tat4. Xi ma nd ne, ngayun ne, ngu profeta
ngayun. 20 Xutachanga niji ne, nguehe ndetjin
vihi canduva cafaharcun me Nina. Hane ngayu-
jun ni xuta nangui ré Israel ne, ndjun ta Jerusalén

ne, ngajan tacun cahndé xi meje ré xi cjue ch-
jahdrcun ré Nina. —Cuatjin cafayangui na.

21 Ngajan xi cachja Jesus cojo ré na cjua vihi:

—Ngayun chjuun, catamacjain nuju cjua xi
cuichja vi: cuechu nixtin xi hacuiin ndetjun vihi
hacuiin Jerusalén chjuhunrcun Nina Nahmi naja.
22 Ngayun xuta samaritano ne, chjuhunrcun Nina,
peru hyuun me xi ndandaja. Ngayin ne, ha hyin-
ndijin Nina ta, tséhé xi me Xi cuaxétje ré xuta ne,
cuetjujiii me ngajiii niji ngayin xuta nangui Israel.
23 Cuechu nixtin o ha hisca cavechu nixtin xi xuta
Xi cjuaquixi xi faharcun me Nina Nahmi naja ne,
Hasen ré Nina cuisecoo ré me xi cjuaharcun me
Nina cojo cjuaquixi. Ha cjuaquixi ta xuta Xi cu-
atjin sahmime ne, me véhé xi meje ré Nina Nahmi
naja xi cjuaharcun ré me. 24 Nina ne, Hasen me.
Hane xuta xi faharcun ré me ne, hatuxa meje ré
Xi Hasen ré Nina cuisecoo ré me xi cjuaharcun me
Nina cojo cjuaquixi. —Cuatjin cachja Jesus.

25 Hane chjuun jan ne, cuitjin cachja na cojo
Jesus:

—Ngahan ne, ha hvé xi cuinduva Me xi Tsin-
gatju Nina, me xi hmi ré Cristu. Hane hya xi
cuinduva me véhé ne, suacuenda naja me yéjé ni
cjuatacun. —Cuatjin cachja na.

26 Ngajan xi Jesus ne, cuitjin cachja me cojo ré

a:

—Ngahan xi tichja cojo nuju vi ne, ha ngahan xi
nujun vé. —Cuatjin cachja me.

27 Hane hora véhé cavuya xuta ladu ré Jesus xi
quiji jaha me comida. Hane jemu quijircun ré me
xi cavéé me xi visiajmi Jesus cojo ré ngu chjuun.
Peru hisca ngu me xi cuacun vé cavinenguisiin

me cuitjin: “/Mé xi meje nuju?” o “/mé xi visi-
ajmu cojo ré na?” Cuatjin camd. 28 Chjuun jan
ne, cavejfia na nisa ré na, sehe cavuya quiji na
nandya, hane cuitjin cachja na cojo xuta:

29 —Nduvun cuanguen chutsejen ngu me xi
cachja cojo na yéjé xcusun xi casahme. ¢Hacuiin
hacul me véheé xi Tsingatju Nina? —Cuatjin cachja

%o Hya xi camad ne, cavetju xuta quiji me cojo ré
na hiscan quitaha Jesus. 3!]Jinguyéjé ré ne, xuta
ladu ré Jesus jan ne, cuitjin cachja me:

—Maestro, Xinu nifiu. —Cuatjin cachja me.

32Peru Jesus ne, cuitjin cafayangui me:

—Ngahan ne, ha tjin Xi siné xi ngayun ne, hyiun
mé jan. —Cuatjin cafayangui me.

33 Ngajan xi xuta ladu ré Jesus jan ne, cuitjin
cavinenguise xicjin me xingu xingu me:

—¢Ha cuma cacun sa xi tjin yo xi cafehe cani xi
cajiné me? —Cuatjin cavinenguise xicjin me.

34 Hane Jesus ne, cuitjin cachja me cojo xuta
ladu ré me jan:

—Jemu chuya ré xahasen naja xi chiné nifiu.
Peru ngahan ne, hitsé sa chuya ré xahasen naha
xi sahme sacuatjin meje ré me xi catsingatju na,
hacuaha hitsé sa chuya ré xahasen naha xi tsin-
guijnetaha xa xXi casua nd me. 35 Chja ngu cjua
ta: “Chaja sa fuju sa, sehe tjunihnga ré xitjé.”
Peru ngahan cuichja cojo nuju ta chutsujun xuta
ta, tséhé xi tangun me cojo Xitjé xi ha camacha,
ha cuma tjunihnga ré. 36 Me xi tivunihnga xitjé
ne, ha tifaha me chji ré me, cuma cuintjan ne,
tisahmi tangun me xuta Xi sacu ré xuta xi cua-
cun vé cjuahfiu xatsé. Cuatjin tijima cojo sa xi

tangun cuiyujusua me xi vincha tjé cojo me xi
vunihnga xitjé. 37 Quixi cjua xi chja xi: “Hacjahi
chaxivinchatjéne, hacjahicha xi vunihnga xitjé.”
38 Ngahan catsingatju nuju chunihngun xitjé his-
can xi hacuiin ngayun canihfiu xa. Jingusa me
casahmime xa, hane ngayun cavisuhunjfiu ngajfi
ré xa ré me. —Cuatjin cachja Jesus cojo xuta ladu
ré me.

39 Jemu cjin xuta samaritano tséhé nandya jan
camangu cacun me cojo Jesus, ngatsé ré cjua xi
cachja chjuun jan cuitjin: “Cachja me cojo na yéjé
xcusun xi casahme.” 40 Ngajan xi hya xi cafehe
Xuta samaritano ngajan hiscan quitahd Jesus ne,
cachja xuta jan cojo ré me xi cjue cuejiia me cojo
ré me. Hane Jesus ne, quiji cavéjiia me jo nixtin
cojo xuta xi cuacun jan. 41 Hane jemu cjin sa xuta
Xi camangu cacun me ngatsé ré cjua ré suva Jesus.
42Hane chjuun jan ne, cuitjin cachja xuta jan cojo
réna:

—Ha quihndé hacuiin ngatsé ré cjua riji xi
mangutacuin ta, tséhé xi suvin canuhyin cjua ré
me, hane ngayin ne, hyin ta cjuaquixindaja xi me
vihi xi cuaxétje me xuta. —Cuatjin cachja xuta jan.

Camandaja quihndi ré ngu xutaxa ré casahmi
Jests
43 Xi cavatju jo nixtin jan ne, cavetju Jesus cojo
xuta ladu ré me, quiji me ngu nandya tséhé dis-
tritu Galilea. 44 Ta suva Jesus cachja me xi quixi xi
xuta ne, faharcuaain me profeta xi tséhé nangui
ré me. 45 Véhé xi hya xi tivatju Jesus ngujo nandya
tséhé distritu Galilea ne, ndaja cafahatsja xuta
me ta, tséhé xi hacuaha cojo xuta jan quiji me

suhi ngajan Jerusalén, hane ngajan cavéé me yéjé
Xcusun Xi casahmi Jesus nixtin ré suhi jan.

46 Hya xi cama ne, cavuya cafehe me Cand, ngu
nandya tséhé distritu Galilea, hiscan xi casahmi
me xi nanda ne, cavuya camd xan ré uva. Hane
ngajan nandya Capernaum ne, cavéjfia ngu xu-
taxa ré xi hmu ré cha quihndi ré me. 47 Hane
xi camachaya ré me xi cafehe Jesus ngajan Cana
ne, cavetju me quijitjengui me Jesus. Hane xi
cafehe me jan ne, cafehya me favor cojo Jesus xi
cjue Jesus cojo ré me nangui ré me xi sahmi Jesus
xi cumandaja quihndi ré me ta ha tu hora sa xi
cueya. ¢ Ngajan xi Jesus ne, cachja me cuitjin cojo
Xutaxa reé jan:

—iNgayujun ni ngayun ne, sa Xxi chuun cjuarcun
ne, cumanguaain camahani tacun cojo na! —Cu-
atjin cachja Jesus.

49 Ngajan xi Xxutaxa ré jan ne, cuitjin cafayangui
me:

—Tat4, cuanguen sanii, chaja sa xi cueya quih-
ndi naha. —Cuatjin cafayangui me.

50Hane Jesus ne, cuitjin cachja me:

—Cuma cuangun ta, quihndinuju ne, jimandaja
cha. —Cuatjin cachja Jesus.

Hya xi cama ne, xutaxa ré jan ne, camacjain ré
me cjua xi cachja Jesus, hane cavetju me quiji me.
51 Hane ndiya cjui me ne, cavechutdha me ngujo
cha mosu hndixahan ré me, hane cachja cha cojo
ré me xi cha quihndi ré me ne, tijimandaja cha.
52 Ngajan xi xutaxa ré jan ne, cavinenguise me
cojo cha hndixahan ré me jan mé hora cavetsihin
camandaja cha hmu ré jan. Hane cha hndixahan
ré me jan ne, cuitjin cachja cha:

—Ngujfiafane ngu cavetjuxin chihinsu€ xi sahmi
cojo cha. —Cuatjin cachja cha.

53 Hane nahmi ré quihndi jan ne, ha véé me ta
hora véhé xi cachja Jesus cojo ré me xi quihndi ré
me ne, tijimandaja cha. Cuatjin camad xi xutaxa
ré jan cojo yéjé xuta ré me ne, camangu cacun me
C0jo Jesus.

54 Cuatjin cama xi, hya xi cavetju Jesus tséhé
ladu ré distritu Judea hane cafehe me Cana, dis-
tritu Galilea ne, casahmi me cjuarcun xi majo xi
casahmi me ngajan.

)

Ndava nanda xi hmiré Betesda

1Xi cavatju nixtin xi cuacun vé ne, quiji Jesus
ngajan Jerusalén xi cjue me suhi xi cuma ngajan
yungun Xi matitjun.

2Quihndé ne, ngajan Jerusalén ne, tifia tingotjo
Chu Tsanga ne, ngajan tacun ngu ndava nanda xi
tjin ré hfiu cahndé ngahma ndihya. Hane ndava
nanda véhé ne, xi hne hebreo ne, Betesda hmi ré.
3 Cahndé jan ne, jemu cjin xuta sivhmu me. Siu
Xutarca, siu xuta rengun, siu xuta xi quixihfiu yojo
ré xitacunyaré me xi cuiniyanandan+4tajiyahora
jiya hora ne, finiya nandan ta ngu angel ne, vijne
tsiniya nandan jan. Sehe cha xi tjun cuisehen ne,
marqui ré tséhé chihin xi ma ré. 5> Hane ngajiii ré
Xuta hmu ré xi cuacun jan ne, jifia ngu cha xi ha
tjin ré can tyjuhunjyan nu xi hmu ré cha. 6 Hane
Xi cavéeé Jesus xi cuatjin jifia cha hacuaha ha vée
me Xi ha jemu tséé hmu ré cha ne, cavinenguise
me cha cuitjin:

—¢Ha meje nuju xi cuma ndaja ngayun? —Cu-
atjin cavinenguise Jesus.

7 Hane cha hmu ré jan ne, cuitjin cafayangui
cha:

—Tatd, tsajin yo xi tsinguisehen na ndava
nandd hora xi finiya nandd. Jinguyéjé ré xi tifé
tifia ne, hacjahi me xi ha cavisehen. —Cuatjin
cafayangui cha.

8 Ngajan xi Jesus ne, cuitjin cachja me cojo cha:

—Tisatjunhngun, chjuhun nijiia nuju, sehe tu-
jyuhunyun. —Cuatjin cachja Jesus.

9 Cha véhé ne, ha tu fiahfilu camandaja cha,
cafaha cha nijfia ré cha, cavetsihin catsujyihiya
cha.

Nixtin véhé ne, nixtin Xi chjahdjenda ré.
10 Ngajan xi xutaxa ré yungun ne, cachja me
cojo cha xi camandaja jan cuitjin:

—Quihndé ne, nixtin xi chjahajenda ré. Ndajin-
tjin Xi cuatjin quichehe nijiia riji. —Cuatjin cachja
me

11 Hane cha xi camandaja jan ne, cuitjin
cafayangui cha:

—Me xi casahmi xi camandaja ngahan ne, me
véhé cachja me cojo na xi cjuaha nijfia naha sehe
tsujyéhéya. —Cuatjin cachja cha.

12Ngajan xi xutaxa ré jan ne, cavinenguise nga
me cuitjin:

—¢Hane yo Xi cachja cojorixichjehe nijiiarijine,
sehe tujyihiye? —Cuatjin cavinenguise me.

13 Peru cha xi camandaja jan ne, hviin cha yo ta,
tséhé xiJesus ne, cavetjuxin me tséhé cahndé véhé,
tséhé xi jemu xutacjin quitsé me.

14 Hane xi cavatju véhé ne, cavechutdha Jesus
cha ngajan yungun xi matitjun, hane cachja me
cojo cha cuitjin:

—Chutsujun ni, camandaja ngayun. Quihndé
ne, xicavinechunyuun sa ndiya ré cjuatsehen, sa
tu choho sa cuatjun cuma. —Cuatjin cachja Jesus
cojo cha.

15 Sehe cavetju cha quiji cachja cha cojo xutaxa
ré ta me xi casahmi xi camandaja cha ne, Jesus.
16 Véhé xi xutaxa ré jan ne, tsujyihiyatjengui me
Jesus cojo cjuahngatacun ta, tséhe xi casahmi Jesus
xcusun véhé nixtin xi chjahdjenda ré. 17 Ngajan xi
Jesus ne, cuitjin cachja me cojo xutaxa ré jan:

—Nahminaha ne, hisca quihndé tisahmi me xa,
hacuaha ngahan ne, tisahme xa. —Cuatjin cachja
Jesus.

18 Ngatsé ré cjua véheé ne, xutaxa ré jan ne, hitsé
sa cavangui me chuva ré xi tsiquehen me Jesus.
Cuatjin casahmi xutaxaré ta, ts€hé xi hacuiin suva
ni cafaharcuaain Jesus nixtin xi chjahdjenda ré ta
hacuaha cachjame xi Nahmiré me ne, Nina. Hane
Xi cuatjin cachja Jesus ne, tsingacun me xi tangun
me cojo Nina.

Xa xi tjinré Quihndiré Nina
19 Ngajan xi Jesus ne, cuitjin cachja me cojo
Xutaxa ré xi cuacun jan'
—Cuichja cojo nuju cjuaquixi ta ngahan xi Qui-
hndi ré Nina ngahan ne, tsajin mé xi cuma sahme
Xi cojo cjuatacun naha suva ta xi vutsején xi sahmi

Nahmi naha ne, véhé xi sahme. Xcusun xi sahmi
me véheé ne, hacuaha xcusun véhé sahme ngahan

Quihndi ré me. 20 Nahmi naha ne, hmu cacun

nad me, ngahan Quihndiré me, hacuaha tsingacun
na me yéjé xcusun xi sahmi me. Hane xcusun xi
sehe tsingacun na me ne, hisca yehe sa xi cumaré
xcusun xi casahme xi camandaja cha hmu ré jan.
Cuatjin cuma cojo sa Xi ngayun ne, cjuercun nuju.
21 Sacuatjin faha Nahmi naha nima sehe sua nga
ré me cjuahfiu ne, hacuanitjin ni ngahan Quihndi
ré me ta sud ré cjuahfiu yo xi meje sud ré. 22Nahmi
nahane, tsajin yo tsichuva me cojo cjuatacunré ta
ntsa ngahan cavejfia me yéjé xa véhé, 23 cojo sa xi
yéjé ni xuta ne, cjuaharcun me ngahan sacuatjin
faharcun me Nahmi naha. Yo xi cjuaharcuaain
na ngahan ne, faharcuaain ré Nahmi naha, me xi
catsingatju na.

24°Cuichja cojo nuju cjuaquixi ta xuta xi vihndé
me cjua xi chja hacuaha mangucacun me cojo ré
Nina, me xi catsingatju na ne, tjin ré me cjuahiiu
xatsé. Hacuaha cumachuvaain me cojo cjuatacun

ré me ta sacuaha xi ha cahme me hacuaha ha
casacu ré me cjuahfiu xatsé. 25 Cuichja cojo nuju

cjuaquixi ta cuechu nixtin o ha hisca cavechu

nixtin xi xuta xi hndiin tséhé Nina sacuaha nima
ne, cuihndé me xta naha, ngahan xi Quihndi ré

Nina ngahan. Hane me xi cuihndé tsahan ne, sacu
ré me cjuahfiu xatsé. 26 Cjuahfiu xi tjin ré Nina ne,
tsajin yo casua ré me, ta nduva tséhé cjuandaja
ré suva me. Hane hacuanitjin na ngahan, ta
casua na cahndé xi hacuaha tjin né cjuahfiu tséhé
cjuandaja ré suva. 27 Hacuaha casua nd me xa xi
tsichuva xuta cojo jyé ré me ta, tséhé xi ngahan ne,
Quihndi ré Xuta Jain ngahan. 28 Hacuiin cjuercun
nuju tséhé cjua naha. Cuechu nixtin xi yéjé ni
nima xi hincha cahntsua tsjun ré ne, cuihndé xta

naha, 29 sehe cuetju tséhé tsjun ré. Hane nima xi
ndaja xcusun casahmi xcun cjuahfiu ré ne, sacu
ré cjuahiiu xatsé. Hane nima xi choho xcusun
casahmi ne, cuatju castigu. 30 Ngahan ne, hatuxa
tsajin mé xi sahme Xi cojo cjuatacun naha suva
ta, sacuatjin cjua xi vihndé xi chja Nahmi naha ne,
cuatjin tsichuva xuta cojo cjuatacun ré me. Hane
hatuxa quixi ngahan cojo cjuatacun naha ta, tséhé
xi sahmee hacutjin xi meje nd suva ta sacuatjin
Xi meje ré Nahmi naha, me xi catsingatju na ne,
cuatjin xi sahme. —Cuatjin cachja Jesus.

Hacutjin cumachaya naja yo xi Jesucristu

31 Cjuinduju sa tichja Jesus cojo xutaxa ré yun-
gun cuitjin:

—Sa xi ngahan cuichja favor naha suva ne,
cuinvjun ta quixiin cjua xi chja. 32 Peru tjin sa
ngu xi tichja favor naha, hane hvé ta cjua xi
chja me véhé tsahan ne, cjuaquixi. 33 Ngayun
ne, caningatjun xuta quiji cavinenguise ré me
Juan ngu cjua, hane Juan ne, catsicuya me cjua
Xi cjuaquixi. 34 Peru ngahan ne, me xi tichja me
favor naha hacuiin xuta me, peru cjua xi tichja vi
ne, tichja cojo sa xingayun ne, cuetjuntjun. 35Juan
Vé ne, sacuaha ngu ndihi xi seti xi sua hasen ré
cama me. Hane ngayun ne, cachuya nuju tséhé xi
cavinechun sua ngujo nixtin ngajfii ré cjuahasen
ré Juan. 36 Peru ngahan ne, tjin xcusun xi hitsé
sa ndaja tsingacun yo ngahan xi cuma ré cjua
Xi cachja Juan tsahan. Xa xi casua Nahmi naha
ngahan xi sahmechehen ne, cuma cuinujan ne,
xa xi ha tisahme ne, suva xa véhé tsingacun xi
Nahminaha catsingatju nd me. 37Hacuaha Nahmi

naha, me xi catsingatju na ne, chja me favor
naha. Ngayun ne, hisca xta ré me cjéé cuinuhyun,
hacuaha cjéé chun hacutjin jyihi me. 38 Hisca
cjua ré me ne, tsajin tetjo ngajii ré cjuatacun nuju
ta, tséhé xi ngahan xi catsingatju na me véhé ne,
manguaain tacin cojo nd. 39 Ngayun ne, jemu
chutayun xujun ré Nina ta, tséhé xi ningatuhun
tacun ta xi cuatjin chutayun ne, saci nuju cjuahiiu
xatsé. Hane xujun véhé ne, véhé xi chja favor
naha. 499Hane ngayun ne, miji cuisuhunladunaha
xi sacu nuju cjuahfiu xatsé.

41 °Ngahan ne, hacuiin sahmi ngujyé xi xuta
sahmi jyé sahmi hnga nd me. 42 Hacuaha ngahan
ne, ha hvé xcusun nuju ta tsajin cjuahmutacun ré
Nina jiya cahntsua xahasen nuju. 43 Ngahan ne,
canduva ta, tséhé xi Nahmi naha casuaxa na me,
peru ngayun ne, miji chjuhunntsun na. Hane sa
xi jingu sa xuta cuinduva me cojo cjuatacun ré
suva me ne, ha hvé tame véheé ne, hatuxa chjuhun-
ntsun me. 4 Tsajin nixtin Xi cumangu tacun cojo
na ngahan jinguyéjé ré xi tivinchun chuva ré xi
ngajiii nuju cojo xingun ni ne, sahmi yehe sahmi
hnga nuju me hane vinchunsuun xi Nina xi ngu
tu tu ni ne, me véhé sahmi yehe sahmi hnga nuju
me. 45 Xicaningatuun tacuin xi ngahan cuincha
jyé nuju xcun Nahmi naha ta xutachanga naja
Moisés, me xi jemu vetuhun tacun ne, me véhé
xi cuincha jyé nuju me. 46 Sa xi camacjain nuju
cjua xi catsihindu Moisés ne, hacuaha camacjain
nuju cjua naha ta Moisés vé catsihindu me tsahan.
47 Peru sa xi macjaain nuju cjua xi catsihindu
Moisés ne, ¢hacutjin cumacjain nuju cjua xi chja

ngahan ni?

6

Catsicjen Jesucristu hfit mil xihin

1Xi cavatju yéjé xcusun véhé ne, cavetju Jesus
quiji me ngunda véhé tséhé laguna Galilea, xi
hacuaha hmi ré laguna Tiberias. 2 Hane jemu xu-
tacjin camahani xi quijitjengui me Jesus ta, tséhé
Xi cavéé me cjuarcun xi casahmi Jesus cojo xuta
hmu ré. 3 Hane Jesus ne, quijiniji me ngu ndetjun,
hane ngajan cavéjfia me cojo xuta ladu ré me.
4Hane Pascua, suhi xi sahmi xuta tjé ré Israel ne,
hacuaha ha camatifia. > Hane xi vutsejen Jesus xi
jemu xuta cjin nduvatjengui ré me ne, sehe cachja
me cojo Felipe cuitjin:

—¢Jani cuanguen chaan nifiu Xi siné xuta Xi
cuacun vé? —Cuatjin cachja Jesus.

6 Cuatjin cachja me xi cjuahachuva me Felipe
ta, tséhé xi Jesus ne, ha véé me mé xi sahmi me.
7Ngajan xi Felipe ne, cuitjin cafayangui me:

—Sa xi chaan nifiu cojo tujun xi chji ré xuta jo
cientu nixtin ne, hisca chutaain xi sacu tsé tsé siné
jima ngu xuta vé. —Cuatjin cafayangui Felipe.

8 Ngajan xi ngu xuta ladu ré Jesus, Andrés hntsé
Simon Pedru ne, cuitjin cachja me cojo Jesus:

9 —Nguehe secun ngu cha lihndi xi yaha hiiu
nifiu cojo jo chu ti. Peru ¢mé chutaha vé xi siné
xuta xi cuarcumu cjin me? —Cuatjin cachja An-
drés.

10 Ngajan xi Jesus ne, cuitjin cachja me:

—Tinujun cojo xuta vé ne, catiyuju me. —Cu-
atjin cachja me.

Quihndé ne, ngajan cahndé véhé ne, jemu jyé
cahndé tjin ndiji. Hya xi cama ne, ngajan caviyuju
sacuaha hfid mil xihin. 11 Ngajan xi Jesus ne,
cafaha me nifiu jan, hane, xi café casua me
nacuechji ré Nina ne, sehe cavatécja me nifiu jan
ngajiii ré xuta xi siu jan. Hacuanitjin ni casahmi
me cojo chu ti jan. Casua me ha tucutjin xi meje
siné xuta jan. 12 Hane hya xi ha catsé ré xuta xi
cajiné me ne, sehe cachja Jesus cojo xuta ladu ré
me jan cuitjin:

—Quihndé ne, chjayun yéjé xi cavangui vé ne,
cojo sa xi hacuiin chaja hisca hitsé. —Cuatjin
cachja Jesus.

13 Hane xi cafaya xuta ladu ré Jesus yéjé ni xi
cavangui tséhé hfiu nifiu Xi cajiné yéjé xutacjin jan
ne, catsinguitsé me tejo chajne. 14 Hane xi cavéé
Xuta cjuarcun xi casahmi Jesus jan ne, cuitjin
cachja me:

—~Cjuaquixi xi me vihi profeta xi cuinduva nga-
sunhndé. —Cuatjin cachja xuta jan.

15 Peru Jesus ne, ha véé me xi ha tu hora sa xi
cjuaha xuta me cojo ngujyé camahani xi suaxa ré
me xi cuma titjun me. Véhé xi Jesus ne, cavetjuxin
nga me, quiji suva ni me hisca rcu ndetjun.

Quijintsacu Jesucristu xcun nanda

16 Quihndé ne, xi quiji hora jan ne, quijijne xuta
ladu ré Jesus tjehen laguna. 17 Hane xi cavisehen
me ngu barcu ne, cavuya canduva nga me ngunda
vihi tséhé laguna xi cjue me nandya Capernaum.
Hya xi cama ne, camajfiu, peru Jesus ne, cjéé
cjuetjengui me xuta ladu ré me jan. 18 Hane hora
VEheé ne, xi jercu tu hiiu camahani tivanga tjo ne,

sacuaha xi sexu nanda tséhé laguna jan. 19 Ha
xcun xi ha quiji me xi cuacun jan cojo barcu
sacuaha hiiu o sa jyun kilometro Xxcun nanda jan
ne, cavéé me xi nduva ntsacu Jesus xcun nanda,

tisahmitifia me tséhé barcu, Hane xuta ladu ré me
janne, catsacjun me cama. 20Peru Jesus ne, cachja

me cuitjin cojo xuta ladu ré me jan:
—Ngahan vi. Xicarcuun. —Cuatjin cachja me.
21 Ngajan xi xuta ladu ré Jesus jan ne, cojo yéjé
ni cjuasuane, cafahatsja me Jesus cahntsua barcu.
Hane ha tu fiahfiu cafehe barcu cojo ré me nangui
quixi, cahndé hiscan cjui me.

Cavanguise xuta Jestis
22 Hane xi camd nchujun jan ne, xutacjin xi
caviyuju ngunda véhé tséhé laguna jan ne, catsin-
guitsjen me Xi ngujiia ne, ngu tu tu barcu tacun
jan. Hacuaha véé me xi Jesus ne, quijiin me cojo

xuta ladu ré me barcu véhé ta suva ni xuta ladu
ré Jesus quiji me. 23 Peru ngujo barcu xi canduva

tséhé nandya Tiberias ne, cafehe tifia hiscan xi
cajiné xutacjin jan nifiu hora xi café casua Nainaja
nacuechji ré Nina. 24 Hane xi cavéé xutacjin jan
Xi hacuiin Jesus hacuiin xuta ladu ré me siu cuaha
me jan ne, sehe cavisehen me barcu xi sehe cafehe
jan, quiji me nandya Capernaum Xi cuanguise me
Jesus.

Jesucristu ne, sacuaha nifiu xi sua cjuahfiu me
25 Hane xi casacu ré xuta xi cuacun jan Jesus
ngunda vihi tséhé laguna jan ne, cavinenguise me
cuitjin:
—Maestro, ¢janihya canduvun nguehe ni? —Cu-
atjin cavinenguise xuta xi cuacun jan.

26 Ngajan xi Jesus ne, cuitjin cafayangui me:

—~Cuichja cojo nuju cjuaquixi ta ngayujun ni
ngayun ne, nduvuntjengun na, peru hacuiin
ngatsé ré xi cahyun cjuarcun xi casahme ta ngatsé
ré xi cachinu nifiujan hisca xi catsé nuju. 27 Nihfiu
ngatseé ré xichine, peru hacuiin xichine xi vetsun

ta xichine xi hacuiin vetsun hacuaha hisca sua
cjuahfiu xatsé. Vehe xichine xi sua nuju ngahan

Xi Quihndi ré Xuta Jain ngahan, ngahan xi sahme
cjuarcun cojo sa xi cumatsejen xi cjuaquixi jain
xi Nina Nahmi naha catsingatju na me. —Cuatjin
cafayangui Jesus.

28 Ngajan Xi xuta xi cuacun jan ne, cuitjin cavi-
nenguise me cojo Jesus:

—_¢Hacutjin ndatjin nihfii, cojo sa xi nihfii ha-
cutjin xi chuya ré Nina? —Cuatjin cavinenguise
xXuta jan.

29 Hane Jesus ne, cuitjin cafayangui me:

—Cuitjin meje ré Nina xi nihfiu: catamangu
tacun cojo nd, ngahan xi catsingatju na me. —Cu-
atjin cafayangui Jesus.

30Ngajan xixuta jan ne, cuitjin cavinenguise me
Jesus:

—¢Mé cjuarcun nihfiu xi sacu chutsijin cojosaxi
cumangu tacuin cojo nuju? ¢(Me xi nihfiu? 31 Yejé
ni xutachanga naja ne, cajiné me nifiu xi cama
cojo scuan mand ngajan ngu xin camahani tséhé
nandya, sacuatjin camahindu xcun xujun ré Nina
Xi chja cuitjin: “Nina ne, tséhé ngahnga catsin-
gatju me nifiu Xi cajiné xuta.” Cuatjin camahindu.
—Veéhé cjua xi cavinenguise xuta xi cuacun jan
Jesus.

32Ngajan xi Jesus ne, cuitjin cachja me cojo xuta
jan:

—Cuichja cojo nuju cjuaquixi ta hacuiin Moisés
Xicasuame nifiuxinduva tséhé ngahnga ta Nahmi
naha xi sua nuju me nifiu jain xi nduva tséhé
ngahnga. 33 Nifiu xi sua Nina ne, véhé nifiu xi ndu-
vajne tséhé ngahnga hacuaha sua ré xuta cjuahiu.
—Cuatjin cachja Jesus.

34 Hane xuta xi cuacun jan ne, cuitjin cafehya
me cojo Jesus:

—Tatd, tuhun niji nifiu véhé nchunchujun ni.
—Cuatjin cafehya xuta jan.

35Ngajan xi Jesus ne, cuitjin cachja me:

—Ngahan xi sacuaha nifiu jan xi sua cjuahiiu
ngahan. Xuta xi cuisehen me ladu naha xi man-
gucacun me cojo na ne, fia tsé ré xahasen ré me
cjuandaja, sacuaha xi ha quihndé cumavajin ré
me cumaxindaain ré me ngundiya nga. 36 Ngahan
ne, ha cachja cojo nuju ta ha tichutsujun xcusun
Xi sahme peru manguaain tactin cojo nd. 37 Yéjé
ni xuta xi Nahmi naha casua na me ne, cuindu-
vatjengui nd me. Hane me xi cuinduvatjengui na
ne, hatuxa tsitjungueen me ta, 38 tséhé xi ngahan
ne, xi canduvajne tséhé ngahnga ne, hacuiin xi
sahme sacuatjin Xi meje na ta sacuatjin xi meje
ré me xi catsingatju nd. 39 Hane me xi catsingatju
na vé ne, meje ré me xi hisca ngu xuta tséhé yéjé
ni me xi casua nd me ne, tsichajan me ta tsicuya
me cjuahfiu nixtin xi chjahachuva ré sa nima sa
xuta cojo cjuatacun ré. 40 Hacuaha Nahmi naha
ne, meje ré me Xi yéjé ni xuta xi vijnercu me
yo ngahan xi Quihndi ré Nina ngahan hacuaha

cumangu cacun me cojo nane, sacuré me cjuahfiu
xatsé. Hane ngahan tsicuya me cjuahfiu nixtin xi
tsichuva Nina sa nima sa xuta. —Cuatjin cachja
Jesus.

41 Véhé xi xutaxa ré yungun xi cuacun jan ne,
cavetsihin cavisiajmihma me tséhé Jesus ta, tséhé
Xi cachja Jesus ta: “Ngahan sacuaha nifiu xi ndu-
vajne tséhé ngahnga ngahan.” 42 Cuitjin cavisia-
jmihma me:

—-¢Hacuiin cha Jesus vihi, xi quihndi ré José?
¢Hacuiin ha hyan nahmi ré cha hacuaha ha hyan
naa ré cha? ¢Hacutjin ma xi quihndé ne, chja cha
Xi tséhé ngahnga canduvajne cha ni? —Cuatjin
cavisiajmihma me.

43 Ngajan xi Jesus ne, cuitjin cachja me cojo
Xutaxa ré jan:

—Cama ni cuintjunhmu cojo xingun Xingu
xingu ngayun. 44 Xuta xi cuma cuisehen me
ladu naha ne, suva ni xuta xi cuisecoo Nahmi
naha, me xi catsingatju nd. Me véhé xi cuma
cuisehen me, hane ngahan tsiciiya me cjuahfiu
nixtin xi tsichuva Nina sa nima sa xuta. 45 Cuitjin
camahindu xcun xujun ré Nina xi catsihindu
profeta: “Suva Nina scuxaha me cjuatacun ré
yéjé ni xuta.” Cuatjin camahindu. Hane xuta xi
vetaharcu cjua ré Nina hacuaha Nina vuxaha me
cjuatacun ré ne, visehen me ladu naha.

46 Hacuiin xi ha tjin yo xi cavutsejen ré Nahmi
naha ta suva ni ngahan xi tséhé Nina canduva ne,
ngahan xi cahvé Nahminaha. 47 Cuichja cojo nuju
Cjuaquixi ta yo Xi mangucacun cojo na ne, tjin ré
cjuahfiu xatsé. 48 Ngahan xi sacuaha nifiu xi sua

cjuahfiu ngahan. 49 Yéjé ni xutachanga nuju ne,
cajiné me nifiu Xi cama cojo scuan mana ngajan
ngu xin camahani tséhé nandya, peru cavechu
nixtin xi cahme me. 50 Peru nifiu Xi nduvajne tséhé
ngahnga xi chjd ngahan tséhé ne, sa Xi yo siné nifiu
véhé ne, cueyaain. 51 Ngahan xi quicun ngahan
ne, ngahan xi sacuaha nifiu xi canduvajne tséhé
ngahnga jan ngahan. Sa xi ngu xuta siné me nifu
véhé ne, handasa cueya me ne, peru hasen ré me
ne, cjue xcun Nina. Nifiu xi sua ngahan vé ne,
hacui yojo naha xi sud cojo sa xi xuta ngasunhndé
ne, sacu ré me cjuahfiu xatsé. —Cuatjin cachja
Jesus cojo xutaxa ré.

52 Hya xi cama ne, xutaxa ré jan ne, cavetsihin
cavisiajmicjan me tséhé Jesus ngajiii ré me cojo
Xicjin me, cuitjin cachja me:

—¢Hacutjin cuma sua cha xi cuajyihi vé yojo ré
cha xi xinéé ni? —Cuatjin cachja xutaxa ré jan.

53 Hane Jesus ne, cuitjin cachja me cojo xuta xi
cuacun jan:

—Cuichja cojo nuju cjuaquixi ta sa xi ngayun
Xinuu yojo naha ngahan xi Quihndi ré Xuta Jain
ngahan hacuaha siuun jni naha ne, tsajin nuju
cjuahfiu xi cjuaquixi. 54 Xuta xi jiné me yojo naha
hacuaha hvi me jni naha ne, tjin ré me cjuahiiu
xatsé, hacuaha ngahan tsicuya me cjuahfiu nixtin
xi tsichuva Nina sa nima sa xuta. 5% Cuatjin cuma
ta, tséhé xi yojo naha ne, véhé comida xi cjuaquixi,
hane jni naha ne, véhé nanda xi cjuaquixi. 56 Me
Xi jiné yojo naha hacuaha hvi me jni naha ne,
visehen me yojo naja, hacuaha ngahan ne, vise-
hen yojo ré. 57 Nahmi naha, me xi hatuxa tjin

ré cjuahiiu ne, catsingatju nd me, hane ngatsé
ré me véhé xi tejfia cjuahfiu ngahan. Ha chuva
véhé ni ne, xuta xi jiné nd ne, cuejiia me cjuahfiu
ngatsé naha. 58 Cuatjin sahmi nifiu xi canduvajne
tséhé ngahnga. Hacuiin tangun cojo nifiu xi cajiné
xutachanga nuju ta cavechu nixtin xi cahme me.
Ha ndaja xuta xi siné me nifiu Xi chjd ngahan
ne, handasa cueya me ne, peru hasen ré me ne,
cjue xcun Nina. 59 —Cuatjin cachja Jesus hya
Xi cavicuya me xuta ngu yungun ngajan nandya
Capernaum.

Cjua xi sua machaya naja tséhé cjuahfiu xatsé

60 Hya xi camad ne, jemu cjin xuta ladu ré Jesus xi
cuitjin cachja me hya xi cahndé me cjua jan:

—iJemu choho visiajmime! jScaain naja cojo cjua
véhé! —Cuatjin cachja me.

61Peru Jesus ne, ha véé me cojo cjuatacun ré me
Xi cuatjin visiajmihma xuta ladu ré me xi cuacun
jan. Véhé xi cachja me cuitjin:

—Sa xi meje cuetjunxun tséhé ndiya naha
ngatsé ré cjua xi cachja cojo nuju vé ne, 62 ;mé
ningatuhun tacun sa xi chutsujun xi ctiya cjuéneje
nga ngahnga hiscan xi cavitejfia titjun, ngahan xi
Quihndiré Xuta Jain ngahan? 63Hasen ré Nina ne,
véhé xi sua cjuahfiu. Peru ngu xuta ngasunhndé
ne, hatuxa cumaji sahmi me cuatjin. Yé&jé ni cjua
xi ngahan cachja cojo nuju ne, véhé sua machaya
nuju tséhé Hasen ré Nina cojo tséhé cjuahfiu xi
sua. 64 Peru tjin yahnga ngayun xi manguaain
tacun cojo na. —Cuatjin cachja Jesus ta, ts€hé xi
hisca ntsacu cavetsihin ne, ha véé me yo xuta xi

cumanguaain cacun cojo ré me hacuaha ha véé
me yo xi sahmi ré me entregadu.

65 Hacuaha cachja sa me cuitjin:

—Veéhé xi cuatjin cachja cojo nuju xi xuta xi
cuma cuisehen me ladu naha ne, suva ni xuta xi
cuichja Nahmi naha xi cuisehen. —Cuatjin cachja
Jesus.

66 Ngatsé ré véhé xi jemu cjin xuta ladu ré Jesus
ne, quiji ngaxtun me, hacuaha ha quihndé catsu-
jyiin me cojo Jesus. 67 Ngajan xi Jesus ne, cavinen-
guise me xuta ladu ré me xi tejo jan cuitjin:

—¢Hacuiin €0j0 ngayun meje cuangunxun?
—~Cuatjin cavinenguise me.

68 Hane Simén Pedru ne, cuitjin cafayangui me:

—Ngayun nai naha, ¢yo cuanguintjenguin?, ta
ngayun ne, tjin nuju cjua xi sua machaya niji
tséhé cjuahfiu xatsé. 69 Hacuaha ngayin ne,
mangutacuin cojo nuju hacuaha hyin xi tséhé jain
Nina ngayun. —Cuatjin cafayangui Simon Pedru.

70 Ngajan xi Jesus ne, cuitjin cachja me:

—Handasa ngahan suva cavaxejen nuju ngayu-
jun ni xi tejo ngayun, peru ngajiii nuju ne, jiyajii
ngu xi ha jiya xitsehen xahasen ré. —Cuatjin
cachja Jesus.

71Jesus ne, tichja me tséhé ngu cha tséhé ngajii
ré xi tejo xuta ladu ré me, ngu cha xi hmi ré Judas,
quihndi ré Simon Iscariote. Cuatjin cachja me ta,
tséhé xi cha véhé sahmi cha me entregadu cojo
condra ré me.

7

Jesucristu cojo xicjin me

1Xi cavatju véhé ne, catsujyihiya Jesus ngujo
nandya tséhé distritu Galilea. Miji tsujyihiya me
nandya xi siu ladu tséhé distritu Judea ta, tséhé
Xi Xutaxa ré yungun ne, tivanguise me Jesus xi
tsiquehen me. 2 Quihndé ne, ha camatifia suhi
tséhé Ndihya Tsjian, suhi xi sahmi xuta tjé ré
Israel. 3Ngajan xi me xi Xicjin Jesus jan ne, cuitjin
cachja me cojo Jesus:

—Tihin ngajan distritu Judea, cojo sa Xi
hacuaha cojo xuta ladu riji xi siu jan ne, scuéé
me xcusun Xxi nihfii ta 4 tséhé xi ngu cha xi meje
ré xi cumachaya ré xuta xcusun xi sahmi cha ne,
hacuiin tdha hma sahmi cha. Ngaye ta cuatjin
jemu nihfii cjuandaja ne, ningacuin ré yéjé xuta
cjuandaja véhé. —Cuatjin cachja xicjin Jesus
cojo ré me ta, > tséhé xi me Xi cuacun Vé ne,
camanguaain cacun me cojo Jesus.

6 Ngajan xi Jesus ne, cuitjin cafayangui me:

—Cjéé cuechu nixtin xi sahme mé xi sahme.
Peru ngayun ne, tu mé ni nixtin ne, ndatjin xi
cuma nuju. 7 Ngayun ne, cumaji choho scuéé
nuju xuta, peru ngahan ne, choho véé na me ta,
tséhé xi ngahan ne, chja cjuaquixi xi xcusun Xxi
sahmi me ne, hatuxa tsehen. & Tdngun ni ngayun
ta ngahan ne, cjueen suhi véhé. Cjueen ta cjéé
cuetjucaa nixtin xi sahme mé xi sahme. —Cuatjin
cafayangui Jesus.

9Xi cavatju cachja me cojo xicjin me cjua véhé
ne, cavéjiia ni me nanguiré me.

Quiji ]esucristu suhi tséhé Ndihya Tsjian

10 Hane xi cavatju quiji xicjin Jests suhi jan ne,
hacuaha cojo Jesus quiji me. Peru hacuiin taha

tsejen ta sacuaha xi tdha hma quiji me. 11 Hya xi
cama ne, xutaxa ré yungun jan ne, cavanguise me
Jesus hiscan jima suhi jan. Cuitjin cavinenguise
me:

—¢Jani tacun cha véhé? —Cuatjin cavinenguise
me.

12 Hane xutacjin jan ne, jercu visiajmihma me

ngajiii ré me tséhé Jesus. Ngujo me ne, cuitjin
cachja me:
—Ngu xuta ndaja me. —Cuatjin cachja me.
Peru ngujo nga xuta ne, cuitjin cachja me:
—iJéya, vindacha cha xutacjin! —Cuatjin cachja
me.
13Peru tsajin hisca ngu xuta xi cachjaté me tséhé

Jesus ta, tséhé xi tsacjun me xutaxa ré yungun.

14Quihndé ne, hya xi camavasen tijima suhi jan
ne, quiji Jesus yungun xi matitjun, sehe cavetsihin
cavicuya me xuta cjua ré Nina. 15 Hane xutaxa
ré yungun jan ne, quijircun ré me xi cuatjin jemu
ndaja chja Jesus. Cuitjin cachja me ngajfii ré me
C0jo Xicjin me:

—¢Hacutjin ma Xi cuarcu vechu cjuatacun ré cha
vé xi hisca hacuiin cavutaya cha? —Cuatjin cachja
me.

16 Ngajan xi Jesus ne, cuitjin cachja me cojo
xXutaxa ré xi cuacun jan:

—~(Cjua xi vicuya ré xuta ne, hacuiin cjua naha
suva ta cjua ré me xi catsingatju nd. 17 Sa xi ngu
Xuta meje sahmi me sacuatjin xi meje ré me xi
catsingatju na ne, ngajan sacu cumachaya ré me
tséhé cjua xi vicuyad, ¢ha xi tséhé Nina ne? o ;ha xi
nduva tséhé cjuatacun naha suva? 18 Xuta xi chja
me cjua xi nduva tséhé cjuatacun ré suva me ne,
meje sahmi jyé sahmi hnga suva me yojo ré me.

Peru xuta xi meje sahmi jyé sahmi hnga me me xi
catsingatju ré me ne, me véhé ne, quixi me cojo
cjua ré me hacuaha tsajin cjuatsehen cahntsua
xXahasen ré me.
9’Moisés ne, casua nuju me ley ré Nina, peru

hisca ngu ngayun nihfiuchuun sacuatjin chja ley
VEheE, jTséhé véhé ré xi meje nicuhun nd! —Cuatjin
cachja Jesus.

20 Ngajan xi xutacjin jan ne, cuitjin cafayangui
me:

—¢Yo xitsehen xi cachja cojo nuju? ta nguehe

ne, tsajin yo xi meje tsiquehen nuju. —Cuatjin
cafayangui xutacjin jan.

21 Hane xi cafayangui Jesus ne, cuitjin cachja
me:

—Ngayujun ningayun ne, quijircun nujungatsé
ré ngu xcusun xi casahme nixtin xi ch] ahajendaré.
22 Peru suva Moisés hacuaha cavejfia me xcusun
Xi xti chuxin ré quihndi xihin. (Xi cjuaquixi ne,
hacuiin Moisés ta xutachanga nuju xi cavejfia me
xcusun véhé.) Hane véhé xi ngayun ne, vichun
chuxin ré quihndi xihin handasa nixtin xi ch-
jahdjenda ré. 23 Sa xi vichun chuxin ré quihndi xi-
hin nixtin xi chjahdjenda ré cojo sa xi nihfiuchuhun
sacuatjin cjua xi chja ley ré Moisés ne, ;mé ma
cuatjin ma cjan nuju cojo na xi casahme xi ca-
mandaja camahani ngu xuta nixtin xi chjahajenda
ré ni? 24 Ha quihndé hacuiin tujyé nichuvun na
ta nichuvun na cojo ngu cjuatacun xi cjuaquixi.
—Cuatjin cachja Jesus.

¢Jani hiscan canduva Jesucristu?
25 Ngajan xi ngujo xuta nandya Jerusalén ne,
cuitjin cachja me ngajiii ré me:

—¢Hacuiin me vihi xi vinchise ré xi cueya ni?
26 Peru chutsujun ta cuajyihi me secun me tichja
tichja me cojo xuta, hane ndastu ngu cjua chja
xXutaxa ré cojo ré me. jHyaan sa Xi vééndaja Xutaxa
ré xi me vihi xi catsingatju jain Nina me! 27 Me
vihi ne, ha hyan jani canduva me, peru hya xi
cuinduva me xi Nina tsingatju ré ne, tsajin yo véé
janicuetjume cuinduva me. —Cuatjin cachja xuta
Xi cuacun jan.

28 Ngajan xi Jesus ne, xi quijinduju sa cavicuya
me xuta ngajan yungun xi matitjun ne, jercu hiiu
cachja me cuitjin:

—¢Ha quixi xi hyun na hacuaha hyun jani can-
duva? Peru ngahan ne, hacuiin cjuatacun naha
suva xi canduva. Me xi catsingatju na ne, hatuxa
quixi me cojo cjua ré me, peru ngayun ne, hytun
me. 29 Ngahan ne, hvé me ta, tséhé xi hiscan
tacun me ne, ngajan canduva. Hacuaha me véhé
catsingatju nda me. —Cuatjin cachja Jesus.

30 Tséhé xi cuatjin cachja Jesus cjua véhé ne,
véhé xi meje cjuaha xuta xi cuacun jan me. Peru
tsajin yo xi cavetahatsja ré me ta, tséhé xi cjéé
cuetjucaanixtin xi cuatjin cuma. 31 Hane jemu cjin
xuta ngajiii ré xutacjin jan ne, camangu cacun me
cojo Jesus. Cuitjin cachja me:

—Hya xi cuinduva me xi Nina tsingatju ré ne,
¢ha hitsé sa cjin cjuarcun sahmi me xi cuma ré
cjuarcun xi casahmi me vihi? —Cuatjin cachja
Xuta Xi cuacun jan.

Catsingatju xutaxa ré yungun cha xi cjuaha ré
Jesucristu

32 Hane ngujo cha fariseo ne, cahndé cha xi
visiajmihma xutacjin jan ngajiii ré me cojo xicjin
me cjua véhé. Ngajan xi y€jé ni nahmi xi matitjun
cojo cha fariseo jan ne, catsingatju me mayu cojo
nisé ré cha xi chjaha ré Jesus. 33 Hane Jesus ne,
cuitjin cachja me:

—Ngujo nixtin sa xi cuitejfia cojo nuju, sehe
Cuya cjué nga hiscan tacun me xi catsingatju na.
34 Ngayun ne, cuinchunsun nd, peru sacuiin nuju
ngahan ta, tséhé xi hiscan xi cuitejfia ne, cumaji
cuangun. —Cuatjin cachja Jesus.

35 Ngajan xi xutaxa ré jan ne, cavinenguise Xi-
cjin me cuitjin:

—¢Jani cjue cha xi cuijyihi vi xi sacuiin naja cha?
¢Ha cjue cha ngu nangui ¢jin, cjue tjengui cha xuta
naja xi cavitsojo ngajii ré xutaxin hane ngajan
cuicuya cha xutaxin jan ni? 36 ;Mé vijne cjua xi
chja cha xi cuinchaseen cha ne, sacuiin naja cha,
tséhé xi hiscan cuejfia cha ne, cumaji cuanguen?
—~Cuatjin cavinenguise xicjin xutaxa reé jan.

Nanda xi sua cjuahfiu

37 Quihndé ne, nixtin xi cajnetaha suhi jan ne,
véhé nixtin jyé tséhé suhi jan. Hane casecun Jesus
cachjahfiu me cojo xuta cuitjin:

—Sa xi tjin yo xi Xinda ré ne, catinduva tjengui
nd catihi. 38 Xuta xi mangucacun me cojo na
ne, cuatju me sacuatjin chja xujun ré Nina xi
chja cuitjin: “Cuetju tséhé xahasen ré me sacuaha
nand4 xi fia vangaté xi sua ré me cjuahiiu xatsé.”
—~Cuatjin cachjahfiu Jesus.

39 Xi cuatjin cachja Jesus ne, cachja me tséhé
Hasen ré Nina xi sehe sacu ré xuta xi mangucacun

me cojo Jesus. Cuatjin cachja Jesus ta, tséhé xi Nina
ne, cjéé sua me Hasen ré me, tséhé xi Jesus ne, cjéé
cuma jyé cuma hnga me cojo Hasen ré me.

Hacuiin ngu ni cjuatacun catsingataha cacun
xutacjin

40 Hane xi cahndé xutacjin jan cjua véhé ne,
ngujo me ne, cuitjin cachja me:

—Me véhé ne, cjuaquixi xi me véhé profeta xi
jemu nechanyan ré. —Cuatjin cachja ngujo me.

41 Hane ngujo nga me ne, cuitjin cachja me:

—Me véhé xi Tsingatju Nina. —Cuatjin cachja
me.

Peru ngujo nga me ne, cachja me cuitjin:

—iPeru Me xi Tsingatju Nina ne, hacuiin ngajfii
ré xuta Galilea cuetjujfii me! 42 jHa hyan xi xu-
jun ré Nina ne, chja ta Me xi Tsingatju Nina ne,
cuinduva me tséhé tjé ré xutachanga naja David,
ngajan Belén hiscan nangui ré David! —Cuatjin
cachja me xi cuacun jan.

43 Cuatjin camd xi ngatsé ré Jesus ne, hacuiin
ngu ni cjuatacun catsingataha cacun xutacjin jan.
44Véheé xi ngujo xuta jan ne, meje cjuaha me Jesus
cjuecojo me ndavaya. Peru tsajin yo xi cavetahat-
sja ré me.

Camanguaain cacun xutaxaré cojo Jesucristu
45 Hya xi camd ne, mayu co0jo nisé ré cha ne,
cavuya quiji nga cha xcun nahmi xi matitjun cojo
xcun cha fariseo xi cuacun jan, hane xutaxa ré xi
cuacun jan ne, cuitjin cachja me cojo mayu jan:
—¢Mé ma canduvuun cojo cha? —Cuatjin
cachja me.

46 Ngajan xi cha mayu cojo nisé ré cha jan ne,
cuitjin cafayangui cha:

—iCjéé camahani cuinuhyin xi chja ngu xuta
sacuatjin chja me véhé! —Cuatjin cafayangui cha.

47 Hane cha fariseo jan ne, cuitjin cachja cha
cojo cha xi cuacun jan:

—iTu ma ré sa xi cojo ngayun camandacha
ngayun! 48 {Ngayun ne, hyun ta hisca ngu xutaxa
ré, hisca xi ngu xuta fariseo ne, cjéé cumangu
cacun me cojo cha xi cuajyihi vé! 49 Peru xutacjin
Xi cuacun hisca hviin hacutjin chja ley ré Moisés
ne, jmiji ré Nina me! —Cuatjin cachja cha fariseo
jan.

50Ngajan xi ngu cha fariseo xi hmiré Nicodemo,
cha xi quiji tjengui ré Jesus hatséé ne, cuitjin
cachja cha cojo cha xi cuacun véhé:

51 —Chja ley naja ta cumaji nihfia castigu ngu
xuta Xi cjéé cuinuhyan mé cuichja me hacuaha
sacu naja cjuaquixi mé casahmi me. —Cuatjin
cachja cha Nicodemo.

52Ngajan xi cha fariseo xi cuacun jan ne, cuitjin
cafayangui cha:

—c¢Hacuaha cojo ngayun ma ngayun xuta ré dis-
tritu ré Galilea ni? Chutayun xujun ré Nina
ne, sehe ngajan sacu cumachaya nuju ta ngajan
Galilea ne, cuetjinjfiii hisca ngu profeta. —Cuatjin
cafayangui cha fariseo xi cuacun jan.

Chjuun xi cachjaha ré xcun cjuatsehen xi ti-
sahmi
53 Hya xi camd ne, jima ngu xuta jan cafe me
ndava me.

8

1 Peru Jesus ne, cavetju me quiji me ndetjun
Olivu. 2 Hane xi casahasen camd nchujun jan
ne, cavuya (uiji nga Jesus ndatsen yungun Xxi
matitjun. Hane yéjé xuta jan ne, casahmitifia
me tséhé Jesus. Hane xi quiji cavéjiia Jesus ne,
sehe cavetsihin cavicuya me xuta jan. 3 Ngajan
Xi ngujo cha vicuya cjuachacun cojo ngujo cha
fariseo ne, cafehecojo cha ngu chjuun xi cachjaha
ré na xcun cjuatsehen xi tisahmi na cojo ngu xihin
xi hacuiin xihin ré na. Hane cha xi cuacun jan ne,
quiji cavisecun cha na ngajii ré xuta hiscan tacun
Jesus, 4sehe cachja cha cojo Jesus cuitjin:

—Maestro, chjuun vihi ne, cachjaha ré na xcun
cjuatsehen xi tisahmi na cojo ngu xihin xi hacuiin
xihin ré na. > Quihndé ne, xcun ley xi cavejfia naja
Moisés ne, cavitexa me xi tu yo ni xuta xi sahmi
xcusun véhé ne, cueya me cojo ndyojo. Ngayun
ne, ;mé xi cuindjun? é —Cuatjin cavinenguise cha
Xi cuacun véhg, xi tifahachuva cha Jesus, cojo sa xi
sacu ré cha chuva ré xi cuinchajyé cha me.

Ngajan xi Jesus ne, catsiquindi me yojo ré me,
sehe cavetsihin catsihindu me nangui cojo rcutsja
me. 7Hane tséhé xi cjuinduju sa tivinenguise cha
Xi cuacun jan Jesus ne, catsinguixi me yojo ré me,
sehe cachja me cojo cha cuitjin:

—Tujaré ningayun xitsajin jyé nujune, ngayun
tjun tjun tetuhun ré na ndyojo. —Cuatjin cachja
Jesus.

8Hane sehe catsiquindi nga me yojoré me, hane
catsihindu sa me nangui. 9 Hane xi cahndé cha
Xi cuacun jan xi cuatjin cachja Jesus ne, ta vée
me xi hacuiin tyjahi cjuatacun ré me, chuva ngu

chuva ngu cha cavetju cha cafe cha. Cavetsihin
cavetju tjun tjun cha xi hitsé sa changa. Hane
cama suva sa Jesus, cojo chjuun xi secun ngajiii ré
xutacjin jan. 19 Hane xi catsinguixi me yojo ré me
ne, cavinenguise me chjuun jan cuitjin:
—Ngayun chjuun, ;jaré me ne? ¢Ha tsajin yo
Xi casahmi nuju castigu? —Cuatjin cavinenguise
Jesus.
11 Ngajan xi chjuun jan ne, cuitjin cafayangui
na:
—Tsajin yo, tata. —Cuatjin cafayangui na.
Ngajan xi Jesus ne, cuitjin cachja me:
—Ngahan ne, hacuaha sahmee nuju castigu.
Cuma cuangun, peru ha quihndé xicanihiiuu sa
cjuatsehen. —Cuatjin cachja Jesus.

Jesucristu ne, sacuaha hasen xi cumaré xuta
12Hya xi cama ne, cachja nga Jesus cojo xutacjin
jan cuitjin:

—Ngahan ne, sacuaha hasen xi cuma ré xuta
ngasunhndé ngahan. Xuta xi cuisehen me ladu
naha ne, hatuxa cuiyijin me ngajfi jiiu ta ngajhi
hasen xi sua cjuahfiu xatsé cuiyuju me. —Cuatjin
cachja Jesus.

13 Ngajan xi cha fariseo xi cuacun jan ne, cuitjin
cachja cha cojo Jesus:

—Ngayun ne, tintjun favor nuju suvun. Véhé
Xi cjua Xi ndjun ne, tsajin ré cjuaquixi. —Cuatjin
cachja cha.

14 Hane xi cafayangui Jesus ne, cuitjin cachja
me:

—Handasa chja favor naha suva ne, cjua xi
chja ne, cjuaquixi ta, tséhé xi ngahan ne, hvé jani
canduva hacuaha hvé jani cuya cjué nga. Peru

ngayun ne, hyuun jani canduva hacuaha hyuun
jani cuya cjué nga. 15 Ngayun ne, xi nichuvun xuta
cojo cjuatacunré me ne, chuva xi tsingatahacacun
xuta ngasunhndé ne, cuatjin ningatuhuntacun.
Ngahan ne, titsichuvaan hisca ngu xuta cojo cju-
atacun ré me. 16 Peru sa xi tsichuva ngu xuta
ne, hatuxa cjuaquixi cjua xi cuichja ta, tséhé xi
hacuiin suva sahme ta ngahan cojo me xi catsin-
gatju nda nihii tangun. 17 Xcun ley xi vitexa nuju
ne, hacuaha camahindu xi hya xi jo xuta sua me
cjuaquixi ré me xcun xutaxa ré hane ngu tangun
ni cjua chja me ne, cjuaquixi cjua xi chja me.
18 Ngahan xi chja favor naha suva, hane Nahmi
naha xi catsingatju na me ne, hacuaha cojo me
chja me favor naha. —Cuatjin cafayangui Jesus.

19 Ngajan xi cha fariseo jan ne, cuitjin cavinen-
guise cha Jesus:

—¢Jani tacun nahminuju ni? —Cuatjin cavinen-
guise cha.

Hane Jesus ne, cuitjin cafayangui me:

—Hacuiin ngahan hyun na ne, hacuiin Nahmi
naha hyun me. Sa xi ngahan hyun na ne, hacuaha
hyun Nahmi naha. —Cuatjin cafayangui Jesus.

20 Cjua véhé ne, cachja Jesus hya xi tivicuya
me xuta ngajan yungun xi matitjun, ngu ndihya
hiscan xi siu alcancia. Peru hisca ngu xuta cafaain
ré me, tséhé xi cjéé cuetjucaa nixtin xi cuatjin
cuma.

“Cumaji cuangun hiscan xi cjué”, chja Jesucristu
21 Hya xi camd ne, quijinduju sa cachja Jesus
Cojo Xuta cuitjin:

—Ngahan ne, cuétju cjué, hane ngayun ne,
cuinchunsun nd. Peru ngatseé ré cjuatsehen xi cun
ngayun ne, cuechuun xcun Nina hya xi cueyun.
Hiscan xi cjué ne, ngayun ne, cumaji cuangun.
—Cuatjin cachja Jesus.

22 Ngajan xi xutaxa ré xi cuacun jan ne, cuitjin
cachja me ngajiii ré me cojo xicjin me:

—Tu ma ré sa xi cjue tsiquehen suva me yojo ré
me xi cuatjin chja me xi hiscan cjue me ne, cumaji
cuanguen. —Cuatjin cachja xutaxa ré xi cuacun
jan.

23 Ngajan xi Jesus ne, cuitjin cachja me cojo me
Xicuacun vé:

—Ngayun ne, tséhé nguehe nangui ngayun.
Ngahan ne, tséhé ngahnga ngahan. Ngayun
ne, tséhé ngasunhndé vihi ngayun. Ngahan ne,
hacuiin tséhé ngasunhndé vihi ngahan. 24 Véhé xi
cuatjin cachja cojo nuju xi ngatsé ré cjuatsehen
Xi cun ngayun ne, cuechuun xcun Nina hya xi
cueyun. Sa xi macjaain nuju xi Ngahan Vi, hmi
na ne, ngatsé ré cjuatsehen xi cin ngayun ne,
cuechuun xcun Nina hya xi cueyun. —Cuatjin
cachja Jesus.

25Ngajan xi xuta xi cuacun jan ne, cavinenguise
me Jesus cuitjin:

—¢Yongayun ni? —Cuatjin cavinenguise me.

Hane Jesus ne, cuitjin cachja me:

—iSacuatjin cachja cojo nuju hisca ntsacu cavet-
sihin! 26 Jemu tjin nd cjua xi cuichja tsujun,
hacuaha jemu tjin xi cjuahachuva tsujun. Peru me
Xi catsingatju na ne, quixi jain me cojo cjua ré me,
hane ngahan ne, cjua xi cdhndé xi cachja me ne,

cjua véheé xi chja nguehe ngasunhndé. —Cuatjin
cachja Jesus.

27Peru xutaxa ré xi cuacun jan ne, cajnii rcu me
Xi Jesus ne, tséhé Nina Nahmi naja xi tichja me.
28 Véhe xi Jesus ne, cuitjin cachja me:

—Hya xi ngayun chjunihngun nd ngahan xi
Quihndi ré Xuta Jain ngahan ne, hya cuijne rcun
Xi Ngahan Vi hmi nd. Hane ngahan ne, hatuxa
tsajin mé xi sahme Xi cojo cjuatacun naha suva
ta sacuaha cjua xi cachja Nahmi naha cojo nd ne,
cjua véheé xi chja. 29 Hacuaha me xi catsingatju na
ne, tacun me cojo na, cavejfiaai na me xi suva ta,
tséhé xi ngahan ne, hatuxa sahme tutjin xi chuya
ré me. —Cuatjin cachja Jesus.

30 Hane xi cachja Jesus cjua véhé ne, jemu cjin
Xuta camangu cacun me cojo ré me.

Cuéhéndaya naja cjuaquixi

31 Ngajan xi Jesus ne, cachja me cuitjin cojo
Xutaxaré yungun xi camacjainré tséhé cjuaré me:

—Sa xi ngayun cuangun nduju xi quitaha rcun
cjua naha ne, quixi xi ha camd ngayun xuta ladu
naha. 32Hacuaha cuijne rcun xi hmi ré cjuaquixi,
hane cjuaquixi jan ne, cuéhéndaya nuju. —Cuatjin
cachja Jesus.

33 Ngajan xi xutaxa ré xi cuacun jan ne, cuitjin
cafayangui me:

—Peru ngayaan ne, tjé ré xutachanga naja
Abraham md ngayaan, hane cjéé camahani cuma
ngayaan mosu hndixahan ré xuta. {Mé ma nujun
Xi cumandaya ngayin? —Cuatjin cafayangui me.

34Hane Jesus ne, cuitjin cafayangui me:

—~Cuichjda cojo nuju cjuaquixi ta yéjé ni xuta xi
hincha me ndiya ré cjuatsehen ne, hatuxa tjinhiiu
me cojo cjuatsehen sacuatjin tjinhfiu ngu mosu
hndixahan cojo nai ré. 35 Ngu mosu hndixahan
ne, hacuiin hatuxa cuiyujucahndé ngajiii xuta xi
ndava, peru ngu quihndi xi cjuaquixi ne, hatuxa
tséhé xuta xi ndava. 36 Véhé xi sa xi Quihndi ré
Nina cuéhéndaya nuju ne, cumandaya jain ngayun
cojo cjuaquixi. 37 Ngahan ne, hacuaha hvé xi
tjé ré Abraham ma ngayun. Peru ngayun ne,
tivinchun chuva ré xi nicuhun na, tséhé xi tuun
cahndé xi cuisehen cjua naha cahntsua xahasen
nuju. 38 Ngahan ne, xcusun xi cahvé hiscan tacun
Nahmi naha ne, tséhé véheé xi tichja. Peru ngayun
ne, sacuatjin canuhyun xi cachja nahmi nuju ne,
cuatjin tinihfiu. —Cuatjin cafayangui Jesus.

39 Ngajan xi xutaxa ré xi cuacun jan ne, cuitjin
cachja me:

—Nahmi niji ne, hacui xutachanga naja Abra-
ham. —Cuatjin cachja me.

Ngajan xi Jesus ne, cuitjin cachja me:

—Sa xi quixi xi quihndiré Abraham ma ngayun
ne, sacuatjin casahmi Abraham ne, hacuaha cu-
atjin nihfiu. 40 Ngahan ne, cachja cojo nuju
cjuaquixi xi cdhndé xi cachja Nina, peru quihndé
ne, tivinchun chuva ré xi nicuhun na. Xutachanga
naja Abraham ne, casahmii me cuatjin. 41 Ngayun
ne, sacuatjin casahmi nahminuju ne, hacuanitjin
ni tinihfiu. —Cuatjin cachja Jesus.

Ngajan xi Xutaxa ré xi cuacun jan ne, cachja me
cuitjin:

—Ngayin ne, hacuiin quihndi xca ngayin. Nina
ne, ngu ni me véhé xi Nahmi niji. —Cuatjin cachja
Xutaxa ré xi cuacun jan.

42 Hane Jesus ne, cuitjin cachja me:

—Sa xi quixi xi Nahmi nuju Nina ne, hacuaha
canihfiu hmu tacun na ta, tséhé xi ngahan ne,
Nina catsingatju na me, hane quihndé ne, nguehe
tejila. Ngahan ne, hacuiin cjuatacun naha suva
xi canduva ta me véhé catsingatju na me. 43 ;Mé
ma vijnii rcun cjua xi chja? Cuatjin vijnii rcun ta,
tséhé xi caain nuju visifiuju cjua naha. 44 Ngayun
ne, quihndi ré nahmi nuju Satands ngayun, hane
xcusun xi meje ré nahmi nuju ne, xcusun véheé
Xi meje nihfiu. Xitsehen xi matitjun vé ne, hisca
ntsacu cavetsihin ne, hatuxa tsiquehen ve xuta.
Hatuxa tsajin jiya vé ngajiiiré cjuaquixita, ts€hé xi
tsajin cjuaquixingajiii ré cjuatacun ré. Hyaxi chja
xitsehen vé cjuandacha ne, chja sacuatjin xcusun
résuvata, tséhé xi hatuxa ndacha, hacuaha nahmi
ré yéjé ni cjuandacha. 45 Peru ngahan ne, tséhé xi
chja cjuaquixi ne, véhé xi macjaain nuju ngahan.
46 ;Jaré ngayun xi cuma ninguixun xi ngahan ne,
tjin jyé naha? Sa xi chja xi cjuaquixi ne, ;mé
md macjaain nuju ngahan? 47 Me xi tséhé jain
Nina ne, vetaharcu me cjua ré Nina. Ngayun ne,
tséhé xi hacuiin tséhé Nina ngayun ne, véhé xi miji
cuetuhunrcun cjua ré me. —Cuatjin cachja Jesus.

Ngahan Vi hmi ré Jesucristu hisca chaja sa xi
tsin Abraham
48 Hane xutaxa ré xi cuacun jan ne, cuitjin
cachja me cojo Jesus:

—iHatuxa cjuaquixi xi nujin hya xi nuajin xi
ngayun ne, ngu xuta samaritano ngayun hacuaha
jiya xitsehen xahasen nuju! —Cuatjin cachja xu-
taxa ré jan.

49 Ngajan xi Jesus ne, cuitjin cafayangui me:

—Tsajin xitsehen xahasen naha. Ngahan ne,
faharcun Nahmi naha, hane ngayun ne, choho
nujun tsahan. 50 Hacuaha miji sahme jyé sahme
hnga suva yojo naha. Tjin ngu me xi meje sahmi
jyé sahmi hnga nd, hane me véhé ne, tsichuva
naja me cojo cjuatacun naja. 51 Cuichja cojo nuju
cjuaquixi ta xuta xi cuihndé me tséhé cjua naha
ne, hatuxa tsajin nu tsajin nixtin xXi cueya me.
—Cuatjin cafayangui Jesus.

52 Hane xutaxa ré xi cuacun jan ne, cuitjin
cachja me cojo Jesus:

—Quihndé matsejenndaja xi jiya jain xitsehen
xahasen nuju. Xutachanga naja Abraham ne,
cahme me, hacuaha yéjé profeta ne, cahme me,
hane sehe ngayun nujun xi xuta xi cuihndé me
tséhé cjua nuju ne, hatuxa tsajin nu tsajin nixtin
xi cueya me. 53 jJal, peru ¢hd hitsé sa matitjun
ngayun xi cuma ré xutachanga naja Abraham,
me xi cahme ni? jHacuaha cahme yéjé pro-
feta! jNgayun tinihfiu yojo nuju sacuaha xi jemu
matitjun ngayun! —Cuatjin cachja xutaxa ré jan.

>4 Hane Jesus ne, cuitjin cafayangui me:

—Sa xi sahme jyé sahme hnga suva yojo naha
ne, cjua xi cuichja tsahan ne, cuenguiin camahani
chji ré. Peru Nahmi naha, me xi ndjun xXi Nina
nuju ne, me véhé xi sahmi jyé sahmi hnga na
me. 55 Ngayun ne, hydun me, peru ngahan ne,

hvé me. Sa xi ngahan cuichja xi hveen me ne,
tangun ndacha ngahan cojo nuju ngayun. Peru
ngahan ne, hvé me, hacuaha vihndé tséhé cjua ré
me. 6 Xutachanga naja Abraham ne, jemu ndaja

camd ré me xi saté ré me xi scuéé me nixtin xi
cuinduva ngahan. Hane cavée jain me, hacuaha

jemu sua cama ré me. —Cuatjin cafayangui Jesus.

57 Ngajan xi Xxutaxa ré xi cuacun jan ne, cuitjin
catsixcuehyu me Jesus:

—Hisca cjéé yachanté nu tjin nuju. ¢Ha cahyun
xutachanga naja Abraham ni? —Cuatjin cachja
me.

58 Hane Jesus ne, cuitjin cachja me:

—Cuichja cojo nuju cjuaquixi ta hisca chaja sa
Xi tsin xutachanga naja Abraham ne, ngahan ne,
Ngahan Vi hmi nd. —Cuatjin cachja Jesus.

59 Véhé xi xutaxa ré yungun xi cuacun jan ne,
cafaha me ndyojo xi cuetaha me Jesus xi meje
tsiquehen me. Peru Jesus ne, cavetjuhma me tséhé
yungun Xi matitjun jan.

9

Camandaja ngu cha rca casahmi Jesus

1 Hya xi cama ne, xi cavatju Jesus ngu cahndé
jan ne, cavéé me ngu cha rca xi ha cuatjin rca cha
hisca hya xi catsin cha. 2Hane xuta ladu ré me jan
ne, cuitjin cavinenguise me:

—Maestro, ¢yo casahmi cjuatsehen xi cuatjin
rca cha xi catsin cha? ¢Ha suva cha vihi ne?,
o ha tsajin ne, ¢ha xutacha ré cha? —Cuatjin
cavinenguise me.

3Ngajan xi Jesus ne, cuitjin cafayangui me:

—Hacuiin cha vihi ne, hacuiin xutacha ré cha
casahmi me cjuatsehen ta cuatjin cama cojo sa xi
ngatsé ré cjuandaja xi sahmi Nina cojo cha vihine,
cumatsejen xa xi sahmi Nina. 4 Meje ré xi nihfia
Xa ré me xi catsingatju na jinguyéjé ré xi hasen
sa ta cuechu hora xi cumajfiu, hane tsajin yo xi
cuma sahmi xa. > Jinguyéjé ré xi tejfia nguehe
ngasunhndé ne, sacuaha hasen xi cuma ré xuta
ngasunhndé ngahan. —Cuatjin cafayangui Jesus.

6 Xi cavatju cachja Jesus cjua véhé ne, sehe ca-
candi me natya ré me nangui, hane casahmi me
hitsé ndasi, sehe catsufé me tuxcun cha rca jan.
7Sehe cachja me cojo cha cuitjin:

—Ténguntinchacjun ngajan nda Siloé. —Cuatjin
cachja Jesus. (Siloé ne, meje cuichja Caningatjun
ré.)

Hya xi cama ne, quiji cha cavinchacjan cha. Xi
tu cavuya cafe cha ndava cha ne, ha tsejen ré cha.
8 Ngajan xi xuta xi siu tahndee ndava cha cojo
me xi cavéé ré cha xi casahmi cha caridad ne,
cavinenguise xicjin me cuitjin:

—¢Hacuiin cha véhé xi véjiia sahmi caridad jan
ni? —Cuatjin cavinenguise me xi cuacun jan.

9Ngujo me jan ne, cuitjin cachja me:

—Juun, hacui cha vé. —Cuatjin cachja me.

Hane ngujo nga me ne, cuitjin cachja me:

—~Cuatjin tsejen, peru hacuiin cha. —Cuatjin
cachja me.

Hane suva cha ne, cuitjin cachja cha:

—Ngahan vi. —Cuatjin cachja cha.

10Ngajan xi xuta Xi cuacun jan ne, cavinenguise
me cha cuitjin:

—¢Hacutjin cama xi camandaja tuxcun ngayun?
—~Cuatjin cachja me.

11 Ngajan xi cha véhé ne, cuitjin cafayangui cha:

—Me xi hmi ré Jesus ne, casahmi me hitsé
ndasi, sehe catsufé me tuxcun, sehe cachja me
cojo na xi cjué cuinchacjan nda Siloé. Hane xi
céjé cavinchdacjan jan ne, camatsejen nd. —Cuatjin
cafayangui cha.

12 Cavinenguise nga me cha cuitjin:

—¢Jani tacun me ni? —Cuatjin cavinenguise me.

Hane cha véhé ne, cuitjin cachja cha:

—Hveen. —Cuatjin cachja cha.

Fahatdha cha fariseo cha xi camandaja tuxcun

13 Ngajan xi xuta Xi cuacun jan ne, quijicojo me
cha xi sehe camatsejen ré jan hiscan xi siu cha
fariseo. 14 Quihndé ne, nixtin xi casahmi Jesus
ndasi hane casahmi me xi camandaja tuxcun cha
rcd jan ne, nixtin xi chjahdjenda ré. 15 Ngajan xi
cha fariseo xi cuacun jan ne, hacuaha cavinen-
guise cha cha xi camandaja tuxcun jan hacutjin
cama xi camatsejen ré cha. Hane cuitjin cafayan-
gui cha:

—Ndasi catsufé me tuxcun, sehe céjé
cavinchdcjan, hane cama camatsejen na.
—~Cuatjin cafayangui cha.

16 Hane ngujo cha fariseo xi cuacun jan ne,
cuitjin cachja cha:

—Me véhé ne, tsejen xi hacuiin Nina catsin-
gatju ré me, tséhé xi faharcuaain me nixtin xi
chjahajenda ré. —Cuatjin cachja cha.

Peru ngujo nga cha ne, cuitjin cachja cha:

—Cumaji sahmi me cjuarcun xi cuacun véhé sa
xingu cha tsehen me. —Cuatjin cachja cha.

Hacuiin ngu tangun ni camad cjuarécha. 17Hane
ngajan xi cavuya cachja nga cha cojo cha xi ca-
mandaja tuxcun jan cuitjin:

—Quihndé ta casahmime xi camandaja tuxcuin
ne, imeé noje tséhé me? —Cuatjin cachja cha.

Hane cha xi camandaja tuxcun jan ne, cuitjin
cafayangui cha:

—Ngu profeta me. —Cuatjin cafayangui cha.

18 Peru xutaxa ré yungun jan ne, macjaain ré
me Xxi titjun ne, rcd cha hane quihndé ne, tsejen
ré cha. Hisca xi cajindaya me xutacha ré cha xi
camandaja tuxcun jan ne, 19 sehe cafahatdha ré
me cuitjin:

—¢Ha cha vihi xi quihndi nuju, cha xi ntjun xi
ha cuatjin rca hisca hya xi catsin? ¢Hacutjin cama

xi quihndé ne, tsejen ré cha? —Cuatjin cafahataha
me.

20 Ngajan xi xutacha ré cha ne, cuitjin cafayan-
guime:

—Hyin xi cha vihi xi quihndi niji cha, hacuaha
ha cuatjin rcd cha hisca hya xi catsin cha. 21 Peru
hyiin hacutjin cama xi quihndé ne, tsejen ré cha.
Hacuaha hyiin yo xi casahmi xi camandaja tuxcun
cha. Chjinengunsun ré cha ta ha jiya nu ré cha.
Suva cha sua nuju cha cjuaquixi ré cha. —Cuatjin
cafayangui me.

22 Cuatjin cachja xutacha ré cha ta, tséhé xi
tsacjun me xutaxa ré jan ta, Xxutaxa ré xi cuacun
janne, ha casahmi tangun me cjua xi yo xi cuichja
xi Nina catsingatju me Jesus ne, tsichohotje ré me

yungun. 23 Véhé xi xutacha ré cha ne, cachja me:
“Ha jiya nu ré cha ne, chjinengunsun ré cha.”

24 Véhé xi cajindaya nga xutaxa ré majo ndiya
cha xicamandajatuxcun jan, hane sehe cachjame
cojo cha cuitjin:

—“Véé Nina”, noje xi cuat]m cama. Ngaym ne,
hyin xi me xi casahmi xi camandaja tuxcuin ne,
ngu chatsehen me. —Cuatjin cachja xutaxaréjan.

25Ngajan xi cha véhé ne, cuitjin cafayangui cha:

—Ngahan ne, hveen sa xi ngu cha tsehen me.
Ngu xcusun ni xi hvé ne, titjun ne, rca ngahan,
peru quihndé ne, tsejen na. —Cuatjin cafayangui
cha.

26 Hane xutaxa ré jan ne, cavinenguise me cha
cuitjin:

—¢Mé casahmime cojori? ;Hacutjin casahmime

Xi camandaja tuxcuin? —Cuatjin cavinenguise
me.

27Hane cha véhé ne, cuitjin cafayangui cha:

—Ha cachja cojo nuju ne, miji cuetuhunrcun.
{Mé ma meje cuisifiuju nga ngundiya? ¢Ha cojo
ngayun meje cuisuhun ladu ré me? —Cuatjin
cafayangui cha.

28 Hane xutaxa ré jan ne, cacjan me cojo cha,
cuitjin cachja me:

—iNgaye Xi ladu ré cha véhé ma ngaye! {Ngayin
ne,laduré Moisés ma ngayin! 29 Ngayin ne, hyin xi
Moisés ne, cachja me cjua xi casua Nina me, peru
cha véhé ne, hisca hyiin jani cavetju cha canduva
cha. —Cuatjin cachja me.

30Ngajan xi cha véhé ne, cuitjin cafayangui cha:

—iJemu sihya Xi ngayun ne, hyuun jani cavetju
me canduva me, handasa casahmi me xi caman-
daja tixcun ngahan! 3! Ha hyan ta Nina ne, fa-
hacuendaain me cjua xi chja xuta tsehen. Peru
sa xi ngu xuta faharcun me Nina hacuaha sahmi
me hacutjin xi meje ré Nina ne, me véhé ne, fa-
hacuenda Nina cjua xi chja me. 32 Cjéé camahani
cuinuhya ré xi ngu xuta sahmi me xi mandaja
tuxcun ngu xuta xi rca me hisca hya xi catsin me.
33 Sa xi hacuiin Nina catsingatju ré me véhé ne,
tsajin camahani mé xi cuma sahmi me. —Cuatjin
cafayangui cha.

34Ngajan xi Xxutaxa ré jan ne, cuitjin cachja me:

—iNgaye ne, ngajiii ré cjuatsehen camahani
catsin ngaye! iMachjiriin camahani ngaye xi
cuicoye niji! —Cuatjin cachja me.

Sehe cavaxé me cha candatsen.

Xuta xi jiiu tséhé me

35Hya xi camd ne, camachaya ré Jesus xi cavaxé
xXutaxa ré yungun cha xi camandaja tuxcun jan
candatsen. Hane xi casacu xicjin Jesus cojo chane,
cachja me cojo cha cuitjin:

—¢Ha mangutacun ngayun cojo me Xi Quihndi
ré Xuta Jain? —Cuatjin cachja me.

36 Hane cha véhé ne, cuitjin cafayangui cha:

—Tat4, tinujun cojo nd yo me Vé ne, cojo sa Xi
cumangu cacun cojo ré me. —Cuatjin cafayangui
cha.

37Ngajan xi Jesus ne, cuitjin cachja me cojo cha:

—Ngayun ne, ha cahyun me ta, ngahan xi tichja
cojo nuju vi ne, ha ngahan xi Quihndi ré Xuta Jain
ngahan. —Cuatjin cachja me.

38 Hane cha véheé ne, cuitjin cachja cha:

—Mangucacun, Tata. —Cuatjin cachja cha, sehe
cafaharcun cha me.

39 Ngajan xi Jesus ne, cuitjin cachja me:

—Canduva ngahan ngasunhndé vi ne, xi
tsichuva xuta cojo cjuatacun ré me, sehe ngajan
Xi Xuta xi cjéé ndaja cuijne rcu me cjua ré Nina
ne, cuijnercundaja me, hane xuta xi cuenda chja
me Xi jemu ndaja vijne rcu me cjua ré Nina ne,
cumajiiu tséhé me. —Cuatjin cachja Jesus.

40 Hane ngujo cha fariseo xi hinchacun tifia
hiscan secun Jesus ne, cahndé cha cjua véhé, hane
cuitjin cachja cha:

—¢Peru hacuiin cojo ngayin jiiu tsijin? —Cuatjin
cachja cha.

4 Ngajan XiJesus ne, cuitjin cachja me:

—Sa xi jfiu tsujun ne, tsajin jyé nuju. Peru
quihndé xi ndjun Xi hacuiin jiiu tsujun ne, ngajan
matsejen xi tjin jyé nuju. —Cuatjin cachja Jesus.

10

Ejemplu tséhé paxtu ré chu tsanga

1Ngajan xi Jesus ne, cachja sa me cuitjin:

—Cuichja cojo nuju cjuaquixi ta xuta xi visiin
me taha tingotjo hnchua ré chu tsanga ta tu tdha
Xin mijisun me hnchua ne, me véhé ne, chéjé me
hacuaha fahatahd cjuachan me. 2 Peru me xi
visehen tdha tingotjo hnchua ne, me véhé xi paxtu
ré chu tsanga. 3 Cha xi quitahd cuidadu ré tingotjo
hnchua ne, vuxaha cha tingotjo tséhé me véhé.
Chu tsadnga ne, vihndé chu xta ré me, hane jindaya
me chu xi tséhé me, jimangu chu cojo fiihi ré chu,

sehe vaxé me chu. 4Hane hya xi ha cavaxé me yéjé
chu xi tséhé me ne, sehe cjui titjun me, hane chu
tsdnga ne, fitjengui chu me, tséhé xi véé chu xta ré
me. > Perujingu sa xuta ne, hatuxa cjuiin tjenguiin
chu me ta tu cuanga chu tséhé me, tséhé xi hviin
chu xta ré jingu sa xuta jan.

6 Cuatjin cachja Jesus ejemplu véhé cojo xuta xi
cuacun vé, peru cajnii rcu me mé vijne cjua xi
cachja Jesus.

Sacuaha paxturé chu xi ndaja sahmi cuidadu re
chu ma Jesucristu

7Jesus ne, cachja sa me cojo xutaxa ré xi cuacun
jan cuitjin:

—Cuichja cojo nuju cjuaquixi ta ngahan ne,
sacuaha tingotjo xi vatju chu tsanga ngahan.
8 Yéjé ni cha xi cavetjujiii ngajiii ré xuta xi meje
cumatitjun cha hya xi chaja sa cjuéhé ngahan ne,
sacuaha cha chéjé cha, chafahataha cjuachan cha.
Peru xuta ladu ré Nina ne, casahmicuendaain me
cha, sacuatjin ré chu tsangaxi fitjenguiin chu jingu
sa xuta. 9 Ngahan ne, sacuaha tingotjo ngahan.
Sa xi ngu xuta cuisehen me taha tingotjo jan ne,
cuetjutje me. Hacuaha tsajin mé cumacjin cacun
me cuetju cuisehen me jan, hane tsajin mé cuma
chaja ré me. 10 Cha chéjé ne, xi vinduva cha ne,
suva ni xi tsichéjé cha, tsiquehen cha, hacuaha
tsinguetsun cha. Peru ngahan ne, canduva cojo sa
Xi sacu ré xuta cjuahfiu xatsé, hacuaha jercu sacu
camahani ré me cjuahfiu véhé.

11°Ngahan ne, sacuaha paxtu ré chu xi jemu
ndaja fahdcuenda chu tsdnga. Paxtu ndaja jan ne,
hisca sua me yojo ré me xi cueya me ngatsé ré chu

tsdnga. 12 Ngu mosu xi hacuiin paxtu ré chu ma
cha, hacuiin tséhé cha chu tsanga ne, xi scuéé cha
xi nduva tifia chu lobo ne, viyujutahd ni cha chu
tsanga jan, hane vanga cha. Hane chu lobo jan ne,
faha chu ngujo chu tsanga, sehe tsicangacojo chu
chu xi yahnga jan tu nguehe tu ngajan. 13 Cuatjin
sahmi cha ta, tséhé xi mosu ni ma cha, hane
marcuaain ré cha tséhé chu tsanga. 1415 Ngahan
ne, sacuaha paxtu ndaja jan ngahan. Sacuatjin
véé nd Nahmi naha hane ngahan ne, hvé Nahmi
naha ne, ha chuva véhé ni ne, ngahan ne, hvé
chu tsahan hane chu tsahan ne, véé chu ngahan.
Hacuaha sua yojo naha xi cueya ngatsé ré chu.
16 Tjin sa na chu tsanga xi hacuiin tséhé hnchua
vihi chu. Chu xi cuacun vé ne, hacuaha meje ré xi
sahme chu cuidadu. Xi cuihndé chu xta naha ne,
cuinduvatjengui chu ngahan, hane cuma tangun
chu cojo chu xi ha tisahme cuidadu, hacuaha ngu
ni ngahan xi paxtu ré chu.

17°’Ngahan ne, hmu cacun nd Nahmi naha, tséhé
Xisuayojonahaxicueya, hane sehe sahme xi cuya
nga cjuahfiu. 18 Tsajin yo xi cjuahatahd cjuahfiu
naha ta ngahan ne, cojo cjuatacun naha suva sua
yojo naha xi cueya. Tjin na chuva ré xi sua yojo
naha, hacuaha tjin na chuva ré xi sahme xi ctuya
nga cjuahfiu. Cuatjin cavitexa na Nahmi naha xi
sahme. —Cuatjin cachja Jesus.

19 Hya xi cama ne, ngu ndiya nga hacuiin ngu
tangun ni cama nga cjua ré xutaxa ré jan ngatsé
ré cjua véhé. 20 Hane jemu cjin me xi cuacun jan
ne, cuitjin cachja me:

—iJiya xitsehen xahasen ré cha, véhé xi sca ré
cha! jVenguiin chjiré xi cuatjin visifiuju cjua ré cha!

—~Cuatjin cachja me.
21 Peru yahnga nga me ne, cuitjin cachja me:
—Cjua véheé ne, hacuiin cjua ré ngu xuta xi jiya
xitsehen xahasen ré me. ¢(Ngu xitsehen ne, cumaji
sahmi xi cumandaja tuxcun ngu xuta xi rcad me?
—Cuatjin cachja yahnga me jan.

Tsitjungui xutaxa ré yungun Jesucristu

22Quihndé ne, hya xi cavechu nixtin ré chan hn-
chan ne, cama suhi ré yungun xi matitjun ngajan
Jerusalén. 23 Hane Jesus ne, tsujyihiya me ndatsen
yungun xi matitjun, ngajan Ngahma Ndihya tséhé
Salomon. 24 Hane xutaxa ré yungun jan ne, quiji
caxinchacunndee me Jesus, sehe cachja me cojo
me cuitjin:

—¢Jani hisca hya tuhun niji cjuaquixi? Sa
Xi ngayun jain xi tsingatju Nina ngayun ne,
tinUjunquixun cojo niji. —Cuatjin cachja xutaxa ré
jan.

25Ngajan xi Jesus ne, cuitjin cafayangui me:

—Ha cachja cojo nuju, peru macjaain nuju.
Xcusun xi tisahme sacuatjin tivitexa nd Nahmi
naha ne, xcusun véhé ni tsingacun yo ngahan.
Perungayun ne, macjaain nuju, 26 tséhé xi hacuiin
xuta ladu naha mé ngayun. 27 Xuta xi ladu naha
ma me ne, tangun me sacuaha chu tsanga. Me xi
cuacun vé ne, véé me xta naha, hacuaha ngahan
ne, hvé me, hane fitjengui nd me. 28 Ngahan ne,
sud ré me cjuahifiu xatsé, hane hatuxa tsajin nu
tsajin nixtin xi cjue hasen ré me xcun cjuafihi,
hacuaha tsajin yo cuaxéxin ré me xi siu ntsa me.
29 Xuta xi cuacun casua nd Nahmi naha ne, hitsé
sa venguichji ré me xi cuma ré yéjé sa xcusun.

Hacuaha tsajin yo cuma cuaxéxin ré me xi siu tsja
Nahmi naja me. 30 Ngahan cojo Nahmi naja ne,
ngu ni xahasen niji, ngu ni cjuatacun niji, ngu ni
hasen niji. —Cuatjin cafayangui Jesus.

31 Ngajan xi xutaxa ré xi cuacun jan ne, cafaha
nga me ndyojo xi cuetaha me Jesus xi tsiquehen
me me. 32Hane Jesus ne, cuitjin cachja me:

—Ngahan ne, jemu cjin xcusun ndaja casahme

ngajiii nuju sacuatjin cavitexa na Nahmi naja.
Hane ¢jaré xcusun véheé tséhé xi cuetuhun na ndy-
ojo ni? —Cuatjin cachja Jesus.
33Ngajan xi xutaxa ré jan ne, cuitjin cafayangui
me:
—Hacuiin tséhé ngu xcusun ndaja xi canihfii
Xi cuetihin ri ndyojo ta ngatsé ré xi nixcuehyi
Nina, ngatsé ré xi handasa ngu xuta ni ngaye ne,
peru noje xi tangun ngaye cojo Nina. —Cuatjin
cafayangui me.

34Ngajan xi Jesus ne, cuitjin cachja me:

—Leyré Moisés xi vitexa nujune, handaja hyun
xi camahindu cjua vihi xi cachja Nina: “Ngayu-
jun ni ne, nina ngayun.” Cuatjin camahindu.
35 Ngayejen ni ne, ha hyan ta cjua xi chja xcun
xujun ré Nina ne, hatuxa cjuaquixi jain. Hane
Nina ne, cachja me nina tséhé xuta xi cuacun
cafahatsja cjua ré me. 36 Quihndé ta Nina cavax-
ijin na me hacuaha catsingatju na me nguehe
ngasunhndé ne, ¢hacutjin ma xi nujun Xi ngahan
ne, choho chj4, tséhé xi cachja xi Quihndi ré Nina
ngahan ni? 37 Sa xi ngahan tisahmee xcusun xi
cavitexa Nahmi naha xi sahme ne, xicamacjaain
nuju ngahan. 38 Peru sa xi tisahme ne, handasa
cumacjaain nuju ngahan ne, ndastu tséhé xcusun

xi sahme ne, catamacjain nuju, cojo sa xi cuijne
rcun ngundiyaxa ni xi Nahmi naja ne, jiya me
xahasen naha, hane ngahan ne, tejiiaya xahasen
ré me. —Cuatjin cachja Jesus.

39Ngajan xi casahminga xutaxaré jan cjuandya
Xi cjuaha me Jesus, peru Jesus ne, cavetjutje me
tséhé xuta jan quiji me.

40 Hya xi camd ne, cavetju Jesus quiji nga me
ngunda véhé tséhé Ndajyé Jordan, ngajan hiscan
Xi casetaha Juan cavitenda me xuta ntsacu cavet-
sihin. Hane ngajan casetaha me. 4! Hane jemu
cjinxuta quijitjengui me Jesus. Hane cuitjin cachja
xingu Xingu me cojo Xicjin me:

—Juan ne, handasa casahmii me cjuarcun, peru
yéjé ni cjua xi cachja me tséhé me vihi ne,
cjuaquixi jain.

42 Hane jemu cjin Xuta camangu cacun me cojo
Jesus ngajan cahndé véhé.

11

Cjuaveyaré Ldzaro

ITacun ngu cha hmuré xi hmiré Lazaro,ngu cha
Betania, nangui ré na Maria cojo na Marta tichja
na. 2Na Maria véhé ne, na véhé xi cavitejnu na
ntsacu Nai naja ngu xcusun aceite xi jemu ndaja
jne camahani hacuaha jercu hnga chji ré, sehe
catsixiya na cojo tsjarcu na. Na véhé xi hmu ré
cha Lazaro hntsé na. 3 Ngajan xi catsijo na véheé ne,
catsingatju na cjua vihi tséhé Jesus:

—Tat4, chutsujun ni, cha xi jemu vinga nuju jan
ne, jemu hmu ré cha. —Véhé cjua xi catsingatju
na.

4 Hane xi cahndé Jesus cjua véhé ne, cuitjin
cachja me:

—Chihin véhé ne, cuetjincaain cjuaveya ré cha
Lazaro cojo ta xi cuetjucaane, cuma jyé cuma hnga
Nina cojo Hasen ré me, cojo sa xi Quihndi ré Nina
ne, hacuaha cuma jyé cuma hnga me cojo Hasen
ré me ngatsé ré chihin véhé. —Cuatjin cachjaJesus.

5 Quihndé ne, Jesus ne, jemu vinga ré me na
Marta cojo tichja na cojo cha Lazaro. 6 Peru xi
camachaya ré Jesus xi hmu ré cha ne, casetaha
me jo nixtin sa hiscan xi ha quitahd me jan. 7 Xi
cavatju véheé ne, sehe cachja me cojo xuta ladu ré
me jan cuitjin:

—~Cuyan cuanguen nga ngu cahndé tséhé dis-
tritu Judea. —Cuatjin cachja me.

8 Ngajan xi xuta ladu ré me jan ne, cuitjin cachja
me:

—Maestro, xutaxa ré yungun jan ne, jsehe tifia
nixtin xi casahmi me cjuandya xi tsiquehen nuju
me cojo ndyojo! {Xi meje ré ne, cuanguun ngajan!
—~Cuatjin cachja me.

9Hane Jesus ne, cuitjin cafayangui me:

—¢Hacuiin tejé hora tjin ré xi ngu nixtin ni?
Quihndé xi cjéé cuechu hora xi cuichja Nina xi
cueya ngahan ne, tsajin mé cuma na, sacuatjin
Xtenguiin naja xi nguinixtin tséhé xi tsejen naja
hasen ré tsuhi. 10 Peru xi cuechu hora xi cuichja
Nina xi cueya ngahan ne, cueya, sacuatjin xtengui
naja xi nixten tséhé xi tsajin hasen xi cuma naja.

11 Cuatjin cafayangui Jesus cjua véhé, hane sehe
cachja sa me cuitjin:

—~Cha amigu naja, cha Lazaro ne, cafafiafé cha.
Peru cjué ngahan tsingasca ré cha. —Cuatjin
cachja Jesus.

12 Ngajan xi xuta ladu ré me jan ne, cuitjin
cachja me:

—Tat4, sa xi cafafiafé jain cha ne, véheé tsejen xi
cumandaja cha. —Cuatjin cachja xuta ladu ré me
jan.

13 Quihndé ne, cjua xi cachja Jesus vé ne, ts€hé
cjuaveya ré cha Lazaro. Peru xi ma ré xuta ladu
ré me jan ne, tichja me tséhé nijiid ni ré cha.
14 Ngajan xi Jesus ne, cachja quixi me cuitjin:

—Cha Ldzaro ne, cahme cha. 15Hane ngahan ne,
jemu ndama nd xi hacuiin ngajan tejfia hora véheé
ta, xi chutsujun hacutjin cuma ne, cumangu tacuin
cojo na. Peru cuanguen tjenguen nima. —Cuatjin
cachja Jesus.

16 Ngajan xi Tomds, me xi chja me tséhé cha
Lihma ne, cuitjin cachja me cojo xuta ladu ré Jesus
xiyahnga jan:

—Hacuaha cuanguen ngayaan, cojo sa Xi
cueyan tangun cojo ré me. —Cuatjin cachja
Tomas.

Sehe cavetju yéjé me quiji me cojo Jesus.

Sua Jesus cjuahfiu hacuaha tsicuya me nima
cjuahfiu

17 Hya xi camd ne, xi cafehe me ngajan Be-
tania ne, camachaya ré Jesus xi ha tjin ré fiuju
nixtin xi jiyaniji nima Ldzaro. 18 Betania jan
ne, sacuaha chuva ré jyan kilometro tacun tséhé
Jerusalén. 19 Hane jemu cjin xuta quiji tjengui me
na Marta cojo na Maria Xi sua me na cjuetacun

tséhé cjuaveya ré hntsé na. 20 Hane xi camachaya
ré na Marta xi nduva Jesus ne, cavetju na quiji
cafahatsja na me. Peru na Maria ne, cavéjfia nina
ndava na. 21 Hya xi cama ne, xi casacu xicjin na
Marta cojo Jesus ne, cuitjin cachja na cojo ré me:

—Tatd, sa ngayun nechun nguehe ne, cahmii
nima xingueen. 22 Peru hvé ta hisca quihndé ne,
tu mé ni xi chjahyun ré Nina ne, sua nuju me.
—~Cuatjin cachja na.

23 Ngajan xi Jesus ne, cuitjin cachja me cojo ré
a:

—Nima xingun ne, cuya cjuahfiu. —Cuatjin
cachja Jesus.
24Hane na Marta ne, cuitjin cachja na:

—Hvé ta cuya nima xingueen cjuahfiu hya
Xi hacuaha yéjé nima cuya cjuahfiu, nixtin xi
tsichuva Nina sa nima sa xuta. —Cuatjin cachja
na.

25 Ngajan xi Jesus ne, cuitjin cachja me cojo ré

—Ngahan xi sua cjuahfiu hacuaha tsicilya nima
cjuahfiu. Xuta xi mangucacun me cojo na ne,
ha ndasa cueya me ne, peru cuya me cjuahfiu.
26 Hane yéjé xuta xi tjin ré me cjuahiiu xatsé
hacuaha mangucacun me cojo nd ne, hatuxa
tsajin nu tsajin nixtin xi cjue hasen ré me xcun
cjuafiihi. ¢Ha macjain nuju cjua véhé? —Cuatjin
cachja Jesus.

27Ngajan xi na véhé ne, cuitjin cafayangui na:

—Juun, macjain na, Tatd. Macjain na xi
ngayun Xi catsingatju nuju Nina, ngayun Xi Qui-
hndi ré Nina ngayun. Hacuaha ngayun xi jemu

cavinechinyin nuju xi cuinduvun ngasunhndé.
—Cuatjin cafayangui na Marta.

Jihnda Jesucristu xcun tsjun ré nima Ldzaro

28 Xi café cachja na Marta cuatjin ne, sehe
cavuya na quiji jaha na na Maria tichjana. Hane xi
cafehe najan ne, sehe cajindayahma na na Maria,
cuitjin cachja na:

—Cafehe maestru, hane jindaya me ngaye.
—~Cuatjin cachja na.

29 Xi tu cahndé na Maria cjua véhé ne, marcu
macjain cavisatjen na quiji tjengui na Jesus.
30 Quihndé ne, cjéé sa cuisehen Jesus nandya ta

secun cuaha me cahndé hiscan cavechutaha na
Marta me. 31 Hane xuta xi siu cojo na Maria ndava

na xi tisua me na cjuetacun ne, xi cavéé me xi
marcu macjain cavisatjen na quiji na ne, quiji
tjengui me na. Xi ma ré me ne, xcun tsjun cjui na,
cojo sa xi ngajan squihnda na.

32 Hane xi cafehe na Maria hiscan secun Jesus
ne, Xi cavéé na me ne, quiji caticjaxcun na xcun
me, sehe cachja na cuitjin:

—Tat4, sa xi ngayun nechun nguehe ne, cahmii
nima xingueen. —Cuatjin cachja na.

33 Hane xi cavéé Jesus xi cuatjin jihnda na
hacuaha jihnda yéjé xuta xi ticojo na jan ne, ca-
mandya cacun me, jemu choho camahani cama ré
xahasen ré me. 3¢ Hane cuitjin cavinenguise me:

—¢Jani tacun tsjun xi caveyun nima? —Cuatjin
cavinenguise me.

Hane xuta jan ne, cuitjin cafayangui me:

—Tatd, nduvun chutsujun. —Cuatjin cafayan-
guime.

35Hane cajihnda Jesus. 36 Ngajan xi Xuta jan ne,
cuitjin cachja me ngajiii ré me:

—~Chutsujun ni hacutjin catsihmu cacun me
nima. —Cuatjin cachja me.

37Peru ngujo me ne, cuitjin cachja me:

—NMe vihi xi casahmi me xi camandaja tuxcun
cha rca jan ne, ¢ha camaji casahmi me xi cahmii
nima véhé? —Cuatjin cachja ngujo xuta jan.

Cavuya nima Ldzaro cjuahfiu
38 Ngajan xi Jests ne, ngu ndiya nga jemu ca-
mandya cacun me. Sehe quiji me xcun tsjun.
Tsjun jan ne, ngu nguijo, hane tingotjo ré ne, titsa
ngu ndyojo. 39 Ngajan xi Jesus ne, cuitjin cachja
me

—Ch]uhunxun ndyojo vé. —Cuatjin cachja me.

Ngajan xi na Marta, tichjanima ne, cuitjin cachja
na:

—Tatd, ha choho jne vé ta, ha tjin ré fiuju nixtin.
—~Cuatjin cachja na.

40 Hane Jesus ne, cuitjin cachja me cojo ré na:

—Ha cachja cojo nuju ta sa xi cumacjain nuju
cjua naha ne, ngayun ne, chutsujun hacutjin jyé
hnga Nina cojo Hasen ré me. —Cuatjin cachja
Jesus.

41 Hya xi cama ne, cachjahdxin ré ndyojo jan.
Hane hora véhé cavutsejenniji Jesus ngahnga,
sehe cachja me cuitjin:

—Ngayun Nahmi naha, sud nacuechji nuju
ta canihfiucuendun cjua xi cachjd cojo nuju.
42 Hacuaha ha hvé ta ngayun ne, hatuxa
nihfiucuendun cjua naha. Véhé xi hacuiin ngujyé
Xi cuichja cojo nuju cjua vihi, peru ngatsé ré xuta
xi hinchacunndee vi ne, véhé xi cuitjin tichj4, cojo

sa Xl cumacjain ré me xi ngayun caningatjun na.
—~Cuatjin cachja Jesus.

43 Hane xi cajnetaha cachja me cuatjin ne, sehe
Na cajindaya me cachja me cuitjin:

—iLdzaro, tetjun! —Cuatjin cachja me.

44 Hya xi camad ne, cavetju Lazaro tséhé tsjun jan,
tjinguiya tsjian ntsacu me, tjinguiya tsjian tsja me,
hacuaha tjihfiu Xcun me cojo ngu pafiutu. Hane
Jesus ne, cuitjin cachja me cojo xuta jan:

—Chundecjun tsjian vé sehe cumandaya me.
—Cuatjin cachja Jesus.

Meje cjuaha xutaxa ré yungun Jesucristu

45 Quihndé ne, jemu cjin xuta quiji cavusehenya
ré na Maria hacuaha cavéé me hacutjin casahmi
Jesus. Hane xuta Xi cuacun jan ne, camangu
cacun me cojo Jesus. 46 Peru ngujo xuta ne,
quiji cachja me cojo cha fariseo hacutjin casahmi
Jesus. 47 Ngajan xi yé€jé nahmi xi matitjun cojo cha
fariseo xi cuacun jan ne, casahmi me ngu junta.
Hane xcun junta jan ne, cuitjin cachja me:

—¢Mé ndatjin nihfia? ta cha xi cuajyihi vé ne,
jemu tisahmi cha cjuarcun. 48 Sa xi tsajin mé xi
nihfia ne, yéjé xuta ne, cumangu cacun me cojo
cha. Hane véhé xi xutaxa ré Roma ne, cuma cjan
ré me, hane cjuahatahd me yungun xi matitjun
naja hacuaha cjuahataha me gubiernu xi tinihfia.
—~Cuatjin cachja me xi cuacun jan.

49 Peru ngu me xi cuacunjan xi hmiré Caifas, me
xihacuaha md nahmixi matitjun tséhé yé€jé nahmi
nu véhé ne, cachja me cuitjin:

—Ngayun ne, hyuun camahani. 50 Vijnii rcun xi
ndaja tsujun xi ngu xihin ni cueya ngatseé ré yéjé ni

xuta, hane hacuiin yéjé xuta cueya me. —Cuatjin
cachja Caifas.

51 Peru me véhé ne, hacuiin cachja me cojo
cjuatacunré suva me ta, ngatsé ré xi ma me nahmi
Xi matitjun nu véhé ne, cachja me cjua xi casua
Nina me xi Jesus cueya me ngatsé ré xuta. 52 Peru
hacuiin ngatsé ré suva ni xuta tjé ré Israel ta
hacuaha cueya me cojo sa xi sahmi tangun me yéjé
quihndi ré Nina xi tinguitsojo, sehe cuma yéjé me
sacuaha ngu ni xcusun xuta.

53 Ngajan xi hisca nixtin xi cachja Caifas cuatjin
ne, nahmi xi matitjun cojo cha fariseo xi cuacun
jan ne, caviyuju me cjuatacun ré me xi tsiquehen
me Jesus. 54 VEheé xi Jesus ne, catsujyihiyaainté me
nandya xi siu ladu ré distritu Judea ta cavetjuxin
me tséhé ngajan, quiji me ngu nandya xi hmi
ré Efrain, tifla hiscan xi faha ré xi ha jemu xin
camahani tséhé nandya. Hane ngajan casetaha
me cojo xuta ladu ré me.

55 Quihndé ne, ha camatifia suhi tséhé Pascua.
Hane jemu cjin xuta quiji me Jerusalén chaja sa
nixtin ré suhi jan xi cuma tyjahi me sacuatjin xi
ha xcusun ré xutachanga. 56 Jemu siu me cuidadu
ha cjuehe Jesus suhi jan. Hane jinguyéjé ré xi hin-
chacun me yungun xi matlt]un jan ne, vinenguise
Xicjin me xingu xingu me cuitjin:

—¢Mé€ xXi ma nuju? ¢HA cuinduvaain me suhi?
—~Cuatjin cavinenguise xicjin me. 57 Quihndé ne,
nahmi xi matitjun cojo cha fariseo xi cuacun jan
ne, ha cavitexa me xi yo xi véé hiscan tacun Jesus
ne, sua cumachaya ré me, cojo sa xi chjaha ré
Jesus.

12

Xtejnu aceite ntsacu Jesucristu

1Jyun nixtin chaja sa xi cuechu suhi tséhé Pas-
cua ne, cavuya quiji Jesus ngajan Betania, hiscan
xi tacun cha Lazaro, cha Xi catsicuya Jesus cjuahfiu
hya xi cahme cha. 2 Hane ngajan casehenndaja
ngu comida xi siné me. Na Marta tivincha na
comida, peru cha Lazaro ne, cojo cha tijiné cha cojo
Jesus cojo me xi yahnga sa. 3 Hane na Maria ne,
cafaha na ngu frascu xi hincha jo cuartu aceite
nardo xi jemu ndaja jne hacuaha jemu hnga chji
ré, quiji cavitejnu na ntsacu Jesus, sehe catsixiya
na cojo tsjarcu na. Hane cahntsua ndihya jan ne,
fia catsé ré cojo xta ré aceite jan. 4 Ngajan xi Judas
Iscariote, ngu chaladuré Jesus, cha xi sahmiré me
entregadu ne, cuitjin cachja cha:

5> —:Mé ma cuatjin casahmi na? Aceite Vé ne,
cuma xtefia hane sacu chjiré jyan cientu nixtin xa
xi sahmi ngu xuta, hane tujun véhé ne, tahan ré
xuta yuma. —Cuatjin cachja cha.

6 Peru Judas ne, hacuiin tséhé xi marcun ré cha
tséhé xuta yuma xi cuatjin cachja cha ta tséhé xi
chéjé cha, hacuaha cha véhé tjin tsja cha tsa xi
hincha yéjé tujun, hane jiya hora ne, tsichéjé cha
tsé tsé. 7Ngajan xi Jesus ne, cuitjin cachja me:

—Xicanujiin cojo ré na. Catetjo na xi tjin ré na
hisca hya xi seyaniji ngahan. 8 Xuta yuma ne, yéjé
nu yéjé nixtin ne, siu me cojo nuju, peru ngahan
ne, hacuiin yéjé nu yéjé nixtin tejiia cojo nuju.
—~Cuatjin cachja Jesus.

Meje tsiquehen xutaxa ré yungun cha Ldzaro

9Hya xi cama ne, jemu xutacjin tséhé nandya xi
siu distritu Judea ne, camachaya ré me xi Jesus ne,
Betania quitaha me. Ngajan xi quiji Xuta ngajan,
hacuiin tséhé xi meje scuéé nime Jesus ta hacuaha
tséhé xi meje scuéé me cha Lazaro, cha xi catsicuya
Jesus cjuahfiu. 10 Hane nahmi xi matitjun jan ne,
caviyuju cacun me xi hacuaha cojo cha Ldazaro
tsiquehen me cha, 11 tséhé xi ngatsé ré cha véhé
ne, jemu cjin xuta titsitjungui me nahmi jan, hane
tijimangu cacun me cojo Jesus.

Cafehe Jesucristu nandya Jerusalén

12 Xi camd nchujun jan ne, xutacjin xi cafehe
suhijan ne, camachaya ré me xiJesus ne, hacuaha
nduva me Jerusalén. 13 Hane cafaha me xca
jne, sehe cavetju me quijitjengui me Jesus hiscan
nduva me. Hane hisca jindaya me cachja me
cuitjin:

—iJemundaja Nina! jJemu catsinchacun Nina me
Xi nduva vi tséhé xi Nina catsingatju ré me, me
Xi cumatitjun tsajan ngayaan xuta tjé ré Israel!
—~Cuatjin cajindaya me cachja me.

14 Hane xi casacu ré Jesus ngu burru chihndé
ne, sehe camijime chu, sacuatjin camahindu tséhé
me xcun xujun ré Nina hiscan xi chja cuitjin:

15 {Xicarcuun ngayun xuta Jerusalén;
chutsujun ni, me xi matitjun tsujun ne, nduva me
quisun me ngu burru chihndé!

16 Hya xi cuatjin camd ne, xuta ladu ré Jesus
ne, cajnii rcu me. Peru hya xi Jesus cama jyé
cama hnga me cojo Hasen ré me ne, hya xi cavuya
cjuahfiu ré me hya catsinguitsjen xuta xi cuacun

jan xi cuatjin camahindu tséhé Jesus hane cuatjin
jain cavatju me cama.

17 Xuta xi siu cojo Jesus hya xi cajindaya me
cha Lazaro xi cuetju cha tséhé tsjun hacuaha cat-
sicuya me cha cjuahfiu ne, casua me camachaya
ré jingu sa xuta hacutjin cama. 18 Véhé xi xutacjin
jan ne, cavetju me quijitjengui me Jesus, tséhé xi
camachaya ré me xi casahmi Jesus cjuarcun véhe.
19Véhe xi cha fariseo ne, cachja cha ngajfii ré cha
cojo xicjin cha cuitjin:

—~Cahyun ni ne, tsajin mé xi cuma nihfia. Chut-
sujun ta yéjé ni xuta ne, tjengui ré cha. —Cuatjin
cachja cha.

Meje scutsejen ngujo xutaxin Jesucristu

20 Quihndé ne, ngajiii ré xuta xi quiji me suhi xi
cjuaharcun me Nina ne, hinchajfii ngujo xutaxin.
21 Hane me xi cuacun véhé ne, quijitjengui me
Felipe, xuta Betsaida, ngu nandya tséhé distritu
Galilea, hane cuitjin cachja me:

—Tatd, ngayin ne, meje cuisiajmi cojo Jesus.
—~Cuatjin cachja me.

22 Ngajan xi Felipe ne, quiji cachja me cojo An-
drés, sehe catsijo ni me quiji casua me camachaya
ré Jesus. 23 Ngajan xi Jesus ne, cuitjin cachja me
cojo ré me:

—~Cavechu hora xi ngahan xi Quihndi ré Xuta
Jain ngahan ne, cuma jyé cuma hnga ngahan cojo
hasen naha. 24 Cuichja cojo nuju cjuaquixi ta
ngu tu ré trigu xi cjuinengui nangui ne, sa xi
cueyaain ne, ha ngu tu tuni ma yéjé nu yéjé nixtin.
Peru sa Xi cueya ne, jemu cjin tjé sua. 25 Xuta xi
vangui me suva ni xi ndaja cjuahfiu ré me nguehe

ngasunhndé ne, titsichajd me cjuandaja xi sua
Nina me cjuahfiu xatsé. Peru xuta xi marcuaain ré
me tséhé suva ni xi ndaja cjuahfiu ré me nguehe
ngasunhndé ne, hatuxa sacu ré me cjuandaja
xi sua Nina me cjuahfiu xatsé. 26 Xuta xi meje
cuisehen me ladu naha ne, catinduva tjengui na
me. Hane hiscan xi cuitejfia ngahan ne, hacuaha
ngajan cuejfia me xi ma ladu naha. Xuta xi ma me
ladu naha ne, sahmi jyé sahmi hnga Nina Nahmi
naja me. —Cuatjin cachja Jesus.

Chja Jesucristu tséhé cjuaveya ré me

27 Cachja sa Jesus cuitjin:

—Quihndé ne, jemu macjin cdcun. Peru ¢mé
cuichja ni? ¢HA cuichja cuitjin: “Ngayun Nahmi
naha, naxuntjun na tséhé xcusun xi cuatju cuma
quihndé?” Peru cuichjaan cuatjin ta, tséhé xi
hatuxa canduva xi cuatjin cuatju cuma. 26 Ngayun
Nahmi naha, tuhun cumachaya ré xuta hacutjin
jyé hnga ngayun cojo Hasen nuju. —Cuatjin
cachja Jesus.

Ngajan xi canuhya ré ngu xta xi canduva ngajan
ngahnga xi cachja cuitjin:

—Ha casua camachaya ré me, hacuaha ciya sua
nga cumachaya ré me. —Cuatjin cachja xta jan.

29 Hane ngujo xuta xi hinchacun jan xi cahndé
me xta jan ne, cachja me ta chuhun xi catsinga.
Hane ngujo nga me ne, cachja me xi ngu angel
cachja cojo Jesus. 30 Ngajan xi Jesus ne, cuitjin
cachja me cojo xuta jan:

—Hacuiin xi cuihndé ngahan xi cachja xta véhé
ta xi cuinuhyun ngayun. 3! Cavechu nixtin xi
cuma chuva xuta cojo cjuatacun ré me. Cavechu

nixtin xi cjuahatahd Nina gubiernu xi tisahmi
Satands. 32 Hane ngahan ne, hya xi tjunihnga na
tséhé nangui ne, sahme xi xuta ne, cuisehen me
ladu naha. —Cuatjin cachja Jesus.

33 Xi cuatjin cachja Jesus ne, casua me ca-
machaya ré xuta mé chuva ré cueya me. 3¢ Ngajan
Xi Xuta jan ne, cuitjin cafayangui me tséhé Jesus:

—Ngayin ne, hyin xi chja ley ta me xi Nina
tsingatju ré ne, tsajin nixtin xi cueya me. ;Hacutjin
ma xi ndjun ngayun xi me xi Quihndi ré Xuta Jain
ne, tjunihnga ré me? ;Yo me xi Quihndi ré Xuta
Jain vé ni? —Cuatjin cafayangui xuta jan.

35Ngajan xi Jesus ne, cuitjin cachja me cojo xuta
jan:

—Ha tu chuva sa nixtin xi ngahan xi sacuaha
hasen ngahan ne, tejfia ngajiii nuju. Tangun Xcun
sa cojo ndiya xi ha tivangun jinguyéjé ré xi tacun
sa hasen ngajfii nuju, sa tu cuechutaha nuju jiu.
Xuta xi cjui me ngajiii jiu ne, hviin me jani cjui
me. 36 VEhé xi jinguyéjé ré xi tejiia ngajfii nuju ne,
catamangu tacun cojo na, cojo sa xi tsé ré xahasen
nuju cojo cjuahasen naha. —Cuatjin cachja Jesus.

Jemu cjin xuta xi camanguaain cacun me cojo
Jesucristu

Hane xi cavatju cachja Jesus cjua véhé ne,
cavetju me quijihma me tséhé xuta jan.

37 Handasa cavéé xuta xi jemu cjin cjuarcun
casahmi Jesus ne, peru camanguaain cacun me
cojo ré me. 38 Cuatjin cama xi cavetjucaa cjua ré
profeta Isaias Xi camahindu xcun xujun ré Nina
hiscan xi chja cuitjin:

Ngayun Nina niji, tsajin yo camacjain ré cjua xi
canujin;

Tsajinyo cajnercuhacutjin xi hfiungahfiuré Nina.

Cuatjin cachja profeta Isaias. 39 Véhé xi xuta jan ne,

camaji camangu cacun me cojo Jesus ta, tséhé xi

hacuaha cachja nga profeta Isaias cuitjin:

40 Sacuaha ngu xuta xi tsihfiu me xcun ngu nga
Xuta cojo sa Xi cumatsijin ré me ne,

cuatjin casahmi jiiu Nina tséhé cjuatacun ré xuta,
€0jo sa Xl cuijnii rcu me

hacuaha cuyaain me ladu ré Nina xi sahmi Nina
Xi cumandaja me.

41 Cuatjin cachja Isaias cjua véhé ta, tséhé xi cavéé

me hacutjin jyé hnga Jesus cojo hasen ré me hane

cuatjin cachja me tséhé Jesus.

42 Handasa cuatjin casahmi Nina ne, jemu cjin
xXutaxa ré camangu cacun me cojo Jesus. Peru
tséhé xi tsacjun me cha fariseo ne, catsinguixiin
me ngajiii ré xuta, sa tu cumachohotje ré me
yungun. 43 Xutaxaré xi cuacun vé ne, hitsé sameje
ré me xi sahmi yehe sahmi hnga xuta me, xi cuma
ré xi sahmi yehe sahmi hnga Nina me.

Cjua ré Jesucristu tsichuva ré xuta cojo cjuata-
cunré me

44 Ngu ndiya nga jan ne, jemu hfiu cachja Jesus
cuitjin:

—Xuta Xi mangucacun me cojo na ne, hacuiin
suva ni mangucacun me cojo nd ta hacuaha man-
gucacun me cojo Nina Nahmi naja, me xi catsin-
gatju nd. 45 Hane xuta xi vijne rcu me yo ngahan
ne, hacuaha vijne rcu me yo me xi catsingatju
nd. 46 Ngahan xi sacuaha hasen xi cuma ré xuta

ngahan ne, canduva nguehe ngasunhndé, cojo sa
Xi yéjé xuta Xi mangucacun me cojo na ne, cjué
Xi jfiu tséhé cjuatacun ré me. 47 Hane sa xi ngu
xuta vetaha rcu me cjua xi chja peru faharcuaain
me ne, ngahan ne, tsichuvaan me cojo cjuatacun
ré me ta, tséhé xi ngahan ne, hacuiin canduva xi
tsichuva xuta cojo cjuatacun ré me ta canduva xi
cuaxétje me. 48 Xuta xi tsitjungui nd me hacuaha
fahatsjaain me cjua naha ne, ha tjin yo xi tsichuva
ré me. Cjua xi cachja ne, cjua véhe xi tsichuva

ré me nixtin xi tsichuva Nina sa nima sa xuta.
49 Ngahan ne, cjua xi cachja ne, hacuiin cachja

cojo cjuatacun naha suva ta Nina Nahmi naja,
me Xi catsingatju na ne, suva me cavitexa na me
hacutjin meje ré xi cuichja. 50 Hane hvé ta cjua xi
vitexa me véhé ne, sua naja cjuahfiu xatsé. Véheé xi
cjua xi chja ne, suva cjua xi cavitexa Nina Nahmi
naja.

13

Vane Jesucristu ntsacu xuta ladu ré me

1 Quihndé ne, cavechu nixtin xi chaja sa ngu
nixtin xi cuma suhi tséhé Pascua. Hane Jesus ne,
ha véé me xi cavechu hora xi cuetju me tséhé
ngasunhndé vihi, cjue tjengui me Nina Nahmi
naja. Hatuxa catsihmu cacun me xuta ladu ré me
xi siu ngasunhndé vihi, hacuaha hacuanitjin ni
catsihmu cacun me hisca xi cahme me.

2 Jesus cojo xuta ladu ré me ne, tijiné nguixun
me. Hane cha Judas, quihndi ré Simon Iscariote
ne, ha casahmi Satanas xi cuejfia cacun cha xi
sahmi entregadu cha Jesus. 3 Peru Jesus ne, ha
véé me xi ha cavejfia Nina yéjé xcusun tsja me.

Hacuaha ha véé me xi hiscan tacun Nina canduva
me, hane hacuaha nga]an ni cuya cjue nga me.

4 Hya xi camd ne, cavejfia Jesus xi tijiné me jan
ne, cavisatjenhnga me, sehe cavaxé me chinga
ré me cavejiiaxin me, hane cafaha me ngu toalla
cavityanguitaha me. 35 Sehe cafaha me nanda
cojo nisu, hane cavetsihin cavane me ntsacu xuta
ladu ré me hacuaha catsixiya me cojo toalla xi
tyjanguitaha ré me jan.

6 Hane xi cafehe me xcun Simon Pedru ne,
cachja Pedru cuitjin:

—Tatd, ¢ha xi ngayun cuanu ntsacu? —Cuatjin
cachja Pedru.

7Ngajan Xi Jesus ne, cuitjin cafayangui me:

—Xcusun xi tisahme vi ne, vijnii rcun quih-
ndé, peru ngascan ne, hya cuijne rcun. —Cuatjin
cafayangui Jesus.

8 Hane Pedru ne, cuitjin cachja me:

—jHatuxa tsajin nu tsajin nixtin xi ngayun cuanu
ntsacu! —Cuatjin cachja me.

Ngajan xi Jesus ne, cuitjin cafayangui me:

—Sa Xi cudnee ntsacun ne, hacuiin xuta ladu
naha ngayun. —Cuatjin cafayangui Jesus.

9 Ngajan xi Simo6n Pedru ne, cuitjin cachja me
COjo Jesus:

—Tat4, sa cuatjin ne, jhacuiin Suva ni ntsacu ta
hacuaha cojo ntsa cojo rcu tanu! —Cuatjin cachja
me.

10 Ngajan xi Jesus ne, cuitjin cafayangui me
tséhé Pedru:

—Xuta xi ha cavinduya me ne, suva ni ntsacu
me meje ré xi cjuengui ta, tséhé xi ha tyjahi me.
Ngayujun ni ne, ha tyjahi ngayun. Peru ngu

ngayun ne, hacuiin cuatjin. —Cuatjin cafayangui
Jesus.

11 Tséhé xi ha vée Jesus yo xi sahmi ré me entre-
gadu, véhé xi cachja me xi: “Hacuiin ngayujun xi
tyjahi ngayun.”

12 Hane xi cavatju cavane Jesus ntsacu xuta
ladu ré me ne, sehe cavuya cavaja me chinga ré
me, sehe quiji cafaha nga me cahndé ré me xcun
maxé. Hane sehe cachja me cojo xuta ladu ré me
cuitjin:

—¢Ha vijne rcun xcusun xi casahme cojo nuju
vé? 13 Ngayun ne, maestru niji hacuaha nai niji
nujun tsahan. Hane ndatjin xi cuatjin ndjun ta,
tséhé xi cuatjin jain. 14 Quihndé ne, quihndé ta
ngahan xi nai nuju hacuaha maestru nuju nga-
han cavane ntsacun ne, hacuaha meje ré xi cu-
atjin cuanu ntsacu xingun xingu xingu ngayun.
15 Ngahan ne, cavejfid nuju ngu ejemplu V€, cojo
sa xl1 sacuaha xcusun xi casahme cojo nuju vé
ne, hacuaha cuatjin nihfiu. 16 Cuichja cojo nuju
cjuaquixi ta ngu mosu hndixahan ne, hacuiin
hitsé sa venguichji ré xi cuma ré nai ré, hacuaha
ngu xi ningatjun ré ne, hacuiin hitsé sa matitjun
xi cuma ré me xi catsingatju ré. 17 Quihndé ta ha
vijne rcun cjua véhé ne, jemu ndaja tsujun sa xi
nihfiu cuatjin.

18°Peru ngahan ne, hacuiin tichja tsujun ngayu-
jun ni ta ngahan ne, ha hvé yo xi cavaxejen.
Peru meje ré xi cuetjucaa cjua xi camahindu xcun
xujunré Nina xi chja cuitjin: “Cha xi cajiné tangun
cojo na ne, cama cha condra naha.” Cuatjin
camahindu. 19 Tichja cojo nuju cjua véhé quihndé

chaja sa xi cuetjucaa, cojo sa xi hya xi cuetjucaa
ne, ngayun ne, cumaqam nuju xi Ngahan Vi hmi
na. 20 Cuichja cojo nuju cjuaquixi ta xuta xi cjua-
hatsja me tu yo ni xi tsingatju ne, tangun sacuaha
xi cjuahatsja na me ngahan suva. Hane xuta xi
cjuahatsja nda me ne, tangun sacuaha xi cjuahatsja
me Nahmi naha xi catsingatju na me. —Cuatjin
cachja Jesus cojo xuta ladu ré me.

Chja Jesucristu xi Judas sahmi ré me entregadu
xcun xutaxaré yungun

21 Xi cavatju cachja Jesus cuatjin ne, jemu ca-
mandya cacun me, hane cuitjin cachja me:

—Cuichja cojo nuju cjuaquixi ta ngu ngayun ne,
nihfiu nd entregadu. —Cuatjin cachja me.

22 Hane xuta ladu ré Jesus xi cuacun jan ne,
cavutsejenya me Xcun Xicjin me xingu Xingu me.
Hviin camahani me yo tséhé xi cuatjin cachja
Jesus. 23 Hane ngu cha ladu ré Jesus xi jemu vinga
ré me ne, tjehen ré Jesus ne, ngajan tijiné cha nifiu.
24 Véhé xi Simo6n Pedru ne, casahmi rcu me cojo
cha véhé, sehe cachja me cuitjin:

—Chjinengunsun ré me yo tséhé xi chja me.
—~Cuatjin cachja Pedru.

25Hane xi catsicuya cha véhé xcun cha tifia xcun
Jesus ne, sehe cavinenguise cha me cuitjin:

—Tat4, ¢yo Xi nujun vé? —Cuatjin cavinenguise
cha.

26 Ngajan xi Jesus ne, cuitjin cafayangui me:

—~Cha xi sud ré ngu rqui nifiu vi hora xi cjué
tsinguisehen quinda ne, cha véhé xi hacui cha.
—~Cuatjin cafayangui me.

Hane hora xi cama catsinguisehen quinda me
nifiu jan ne, sehe casua me cha Judas, quihndi ré
Simon Iscariote. 27 Hane xi cavatju cafaha Judas
ngu rquinifiu jan ne, hora véhé cavisehen Satanas
xahasen ré cha. Ngajan xi Jesus ne, cuitjin cachja
me cojo cha:

—Xcusun xi nihfiu ne, nihfiu ni ngu ndiya xa.
—~Cuatjin cachja Jesus cojo cha.

28 Peru hisca ngu me xi tijiné nifiu jan hviin me
mé ma cuatjin cachja Jesus cojo cha. 29 Yahnga me
ne, catsingataha cacun me xi tséhé xi Judas yaha
cha tsa tujun ne, véheé xi cachja Jesus cojo cha xi
cjue cuatsé cha xi mameje tséhé suhi o sa xi sua
cha tsé tsé xuta yuma.

30 Hane xi cavatju cafaha cha ngu rqui nifiu jan
ne, ngutjen ni cavetju cha quiji cha. Hora véhé ne,
ha camajiiu.

Cjua xatsé xi cavitexa Jesucristu

31 Ngajan xi, xi cavetju Judas quiji cha ne, sehe
cachja Jesus cuitjin:

—Ngahan xi Quihndi ré Xuta Jain Ngahan ne,
quihndé cuetsihin cuma jyé cuma hnga ngahan
cojo hasen naha, hacuaha ngahan tsingacun ha-
cutjin jemu jyé hnga Nina cojo hasen ré me.
32 Hane sa xi ngahan tsingacun hacutjin jemu
jyé hnga Nina cojo Hasen ré me ne, Nina ne,
hacuaha tsingacun me hacutjin jemu jyé hnga
ngahan cojo hasen naha. Hane ngutjen ni sahmi
me cuatjin. 33 Jemu chuva sa nixtin xi cuitejfia
cojo nuju, tsan. Ngayun ne, cuinchunsun n4, peru
quihndé cuichja cojo nuju sacuatjin cachja cojo
Xutaxa ré yungun xi hiscan xi cjué ne, cumaji

cuangun. 34 Nguehe cuitéxa nuju ngu cjua xatsé
cuitjin: “Meje ré xi nihfiu hmu tacun xingun xingu
Xingungayun. Sacuatjin casahme hmu cacun nuju
ngahan, cuatjin meje ré xi nihfiu hmu tacun xin-
gun.” 35 Hane xi cuatjin tjin cjuahmutacun ngajfii
nuju cojo xingun ne, ngajan cumachaya ré yéjé
Xuta ta ngayun ne, xuta ladu naha mda ngayun.
—~Cuatjin cachja Jesus.

Chja Jesucristu xi cuichja Pedru xi hviin me yo

Jesucristu

36 Ngajan xi Simo6n Pedru ne, cuitjin cavinen-
guise me:

—Tatd, ¢jani cuangun ni? —Cuatjin cavinen-
guise me.

Ngajan xi Jesus ne, cuitjin cafayangui me:

—Hiscan xi cjué ne, quihndé ne, cumaji cuan-
guntjengun nd. Peru xi cuma ngascan ne, cuan-
guntjengun nd. —Cuatjin cafayangui Jesus.

37Hane Pedru ne, cuitjin cachja me cojo Jesus:

—Tat4, tsajin mé ma cumaji cjué tjéngué nuju
quihndé. Hisca yojo naha sua ngatsé nuju. —Cu-
atjin cachja Pedru.

38 Ngajan xi Jesus ne, cuitjin cafayangui me:

—_¢Ha xi tuhun yojo nuju ngatsé naha? Cuichja
CO0jo nuju cjuaquixi ta chaja sa xi squihnda xah-
nda ne, ngayun ne, ha jyan ndiya cuintjun xi
hytun yo ngahan. —Cuatjin cafayangui Jesus.

14

Sacuaha ndiya xi cjui xcun Nina md Jesucristu
1 Quijinduju sa cachja Jesus cojo xuta ladu ré me
cuitjin:

—Xicamandyaain tacun. Catamangu tacun sa
cojo Nina, hacuaha catamangu tacun sa cojo na.
2 Ngajan ngahnga hiscan tacun Nahmi naha ne,
jemu cjin cahndé tjin xi cuiyuju yéjé xuta ladu
ré me. Sa xi hacuiin cuatjin ne, ngahan ne, ha
cachja cojo nuju. Peru xicamacjiin tacun ta cjué
cuéhéndaja cahndé xi cuma nuju. 3 Hane hya
xi ha céjé cavéhéndaja cahndé xi cuma nuju ne,
sehe cuya nga, hane cjuécojo nuju, cojo sa xi
hiscan xi cuitejfia ne, hacuaha ngajan cuinechun.
4 Hacuaha hiscan xi cjué ne, ngayun ne, ha hyun
ndiya. —Cuatjin cachja Jesus.

5 Hane Tomas ne, cuitjin cachja me cojo Jesus:

—Tatd, hyiin jani cuangun. ¢Hacutjin ma Xi nujun
Xi ha hyin ndiya ni? —Cuatjin cachja me.

6 Hane Jesus ne, cuitjin cafayangui me tséhé
Tomas:

—Ngahan ne, sacuaha ndiya xi cjui xcun Nina
ngahan. Ngahan ne, hatuxa tjin nd cjuaquixi ré
Nina, hatuxa tjin nd cjuahfiu. Suva ni xuta xi
visehen me ladu naha ne, me véhé ni xi cuma
cuechu me xcun Nina Nahmi naja. 7 Ngatsé ré xi
ha hyun nd ne, véhé xi hatuxa chun Nahmi naha.
Quihndé ne, hyun me, hacuaha ha cachutsujun
me. —Cuatjin cafayangui Jesus.

8 Ngajan xi Felipe ne, cuitjin cachja me cojo
Jesus:

—Tat4, ningacun niji Nina Nahmi naja, hane
cojo véhé cumangu tacuin. —Cuatjin cachja Fe-
lipe.

9Ngajan xi Jesus ne, cuitjin cachja me:

—Ngahan ne, ha jemu jyé nixtin tejiia cojo nuju,
hane ¢hd hytiun na ni, Felipe? Xuta xi ha cavéé na

me ne, ha cavéé me Nina Nahmi naja. ¢Hacutjin
ma Xi nujun Xi tsingacun nuju Nina Nahmi naja
ni? 10 ;H4 macjaain nuju xi ngahan ne, tejfiaya
xahasen ré Nina Nahmi naja, hane me véhé ne,
jiya me xahasen naha? Cjua xi chja cojo nuju
ne, hacuiin chja cojo cjuatacun naha suva. Nina
Nahmi naja xi jiya me xahasen naha ne, me véhé
sahmime xaré me. 11Catamacjain nujuxi ngahan
ne, tejiiaya xahasen ré Nina Nahmi naja hacuaha
me véhé ne, jiya me xahasen naha. O sa xi mac-
jaain nuju cjua naha ne, catamacjain nuju ngahan
ndastu ngatsé ré cjuarcun xi casahme. 12 Cuichja
CO0jo Nuju cjuaquixi ta xuta Xi mangucacun me
cojonane, cjuarcun xi sahme ngahanne, hacuaha
cojo me sahmi me. Ha hisca yehe sa cjuarcun
sahmi me ta, ngahan ne, cjué tjéngué Nina Nahmi
naja. 13 Hane tu mé ni xi chjahyun ré Nina ngatsé
ré xi ladu naha ngayun ne, véhé sahme, cojo sa
Xi cuma jyé cuma hnga Nina Nahmi naja cojo
Hasen ré me ngatsé ré xcusun xi sahme, ngahan
Xi Quihndi ré me ngahan. 14 Sa xi chjahyun na
ngu cjuandaja ngatsé ré xi ladu naha ngayun ne,
ngahan ne, sahme. —Cuatjin cachja Jesus cojo
xuta ladu ré me.

Chja Jesucristu xi cuinduva Hasen ré Nina

15 Quijinduju sa cachja Jesus cuitjin:

—Saxingayun nihfiuhmu tacin nd ne, hacuaha
cuinuhyun sacuatjin vitéxa nuju, 16 hane ngahan
cuichja cojo Nina Nahmi naja, hane tsingatju me
ngu nga xi cuisecoo nuju, xi cuejiia cahndé cojo
nuju yéjé nu yéjé nixtin. 17 Hane véhé ne, véhé
Hasen xi hatuxa tjin ré cjuaquixi ré Nina. Xuta

Xi marcuaain ré me tséhé Nina ne, cumaji xi
cuisehen Hasen véhé xahasen ré me ta, tséhé xi
tsijin ré me Hasen véhé hacuaha hviin me Hasen
véhé. Peru ngayun ne, hyun Hasen véhé ta, tséhé
Xi tacun cahndé cojo nuju hacuaha cuisehen xa-
hasen nuju.

18 °’Ngahan ne, hacuiin cuiyuju nuju suvun ta
clya nga cuitejiiacahndé cojo nuju. 19 Ha tu hitsé
sa ne, ha quihndé scuiin na xuta. Peru ngayun
ne, chun na. Hane tséhé xi ngahan ne, hatuxa tjin
na cjuahiiu ne, véhé xi ngayun ne, hatuxa sacu
nuju cjuahfiu xatsé. 20 Nixtin hya ne, cuijne rcun
Xi ngahan ne, tejfiaya xahasen ré Nahmi naha,
hane ngayun ne, nechunyun xahasen naha, hane
ngahan ne, tejiiaya xahasen nuju.

21°Xuta xi tivihndé sacuatjin vitéxa ne, me véhé
xi hmu cacun nd me. Hane xuta xi cuatjin hmu ca-
cun na me ne, hacuaha sahmi hmu cacun Nahmi
naha me. Ngahan ne, hacuaha sahme hmu cacun
me, hacuaha sua cumachaya ré me yo ngahan.
—~Cuatjin cachja Jesus.

22 Judas, me xi hacuiin cha Judas Iscariote jan
ne, cavinenguise me cuitjin:

—Tatd, ¢hacutjin ma xi tuhun cumachaya niji
yo ngayun, hane hacuiin cojo yéjé sa xuta ni?
—~Cuatjin cavinenguise me.

23 Ngajan xi Jesus ne, cuitjin cafayangui me:

—Xuta Xi hmu cacun na me ne, hacuaha cuih-
ndé me tséhé cjua naha. Hane sahmi hmu cacun
Nahmi naha me, hacuaha cuinduvin cuinechiny-

incahndin xahasen ré me. 24Xuta xi hacuiin hmu
cacunname ne, vihndiin me tséhé cjua naha. Cjua

Xi tinuhyun vi ne, hacuiin cjua naha suva ta cjua
ré Nina Nahmi naja, me xi catsingatju na.

25°Temu cjin cjua tichja cojo nuju jinguyéjé ré
Xi tejila sa cojo nuju. 26 Peru Hasen ré Nina xi
tsingatju Nina Nahmi naja xi cuejfia cahndé naha
ne, véhé cuisecoo nuju, tsinguixi cojo nuju yéjé sa
cjua xi machaja, hacuaha tsinguitsjen nuju tséhé
yéjé cjua xi ha cachja cojo nuju.

27°Cjuandaja cjuajeya cuejfid nuju. Cjuandaja
cjuajeya naha sua nuju. Peru hacuiin sacuatjin
sua xuta ngasunhndé sua nuju. Xicamandyaain
tacun, xXicamacjiin tacun. 28 Ha canuhyun xi
cachja cojo nuju ta cjué peru cuya nga cuinduva
tjéngué nuju. Sa xi ndaja jain hmu tacun na ne,
hacuaha ndama nuju xi cjué tjéngué Nina Nahmi
naja ta, Nina Nahmi naja ne, hitsé sa venguichji
ré me xi cuma nd ngahan. 29 Ha cachja cojo nuju
quihndé, chaja sa xi cuetjucaa cjua véhé, cojo sa xi
hya xi cuetjucaa ne, ngayun ne, cumacjain nuju.
30 Ha quihndé cuichjaan sa cojo nuju cjin cjua ta,
ha nduva Satanads, xi matitjun tséhé ngasunhndé.
Peru ngahan ne, tsajin mé xi cuma sahmi cojo
nd. 31 Ngahan ne, sahme sacuatjin cavitexa Nina
Nahmi naja, cojo sa xi yéjé xuta ne, cumachaya ré
me xXi hmu cacun Nina Nahmi naja.

’Nduvun ne, cuanguenxeen tséhé nguehe. —Cu-
atjin cachja Jesus.

15

Chja Jesucristu xi sacuaha nahfiu naa ré xca ré
uva ma me _ o
1'Hacuaha cachja sa Jesus cuitjin:

—Ngahan ne, sacuaha nahfiu naa cjuaquixi ré
xcaré uva ngahan, hane Nahminaha ne, sacuaha
me xi tsicha xcatjé véhé me. 2 Jima ngu nahifiu
tsja ré xi vaquiin tu ré ne, vaté me. Hane jima
ngu nahiiu tsja ré xi vaqui tu ré ne, vatéjiii me
tsja langa ré, c0]o sa Xi Cjin sa tu ré cuaqui.
3 Hacuanitjin ni nuju ngayun xi sacuaha nahfiu
tsja ré jan ngayun ta, cjua xi cachja cojo nuju ne,
ha catsityjahi ré cjuatacun nuju. 4 Nihfiutangun
sa cjuatacun nuju cojo na, hane ngahan ne, sah-
metangun cjuatacun naha cojo nuju. Ha hyan
ta nahfiu tsja ré ne, cumaji sua ti ré sa xi tsajin
quitahacoo cojo nahfiunaa ré. Hacuanitjin ni nuju
ngayun ta cumaji ninguitsujun cjuandaja ré Nina
sa xi tsajin tjin tangun cjuatacun nuju cojo na.

> ’Ngahan ne, sacuaha nahfiu naa ré xca ré
uva ngahan, hane ngayun ne, sacuaha nahfiu tsja
ré. Xuta xi tjin tangun cjuatacun ré me cojo na
hacuaha tjin tangun cjuatacun naha cojo ré me
ne, me véhé ne, jercu tsinguitsojo me cjuandaja
ré Nina. Véheé xi sa xi tsajin tjin tangun cjuatacun
nuju cojo na ne, cumaji camahani ninguitsujun
cjuandaja ré Nina. 6 Xuta xi tsajin tjin tangun
cjuatacun ré me cojo na ne, cuatju me cuma
sacuat]m vatju nahfiu tsja ré xca ré uva xi t1]n1
jan ma: chandi ré, sehe xi; sehe chjaya ré cjue
cueti. 7 Sa xi nihfiu tangun sa cjuatacun nuju cojo
nd hacuaha cuiyujucahndé sa cjua naha ngajfi
ré cjuatacun nuju ne, chjahyun tu mé ni xi meje
nuju, hane sact nuju. & Nahmi naha ne, ma jyé
ma hnga me cojo Hasen ré me hya xi ningacun
xi xuta ladu naha jain ma ngayun xi ninguit-

sujun cjuandaja ré me. 9 Sacuatjin hmu cacun
nad Nahmi naja ne, hacuaha cuanitjin hmu cacun
nuju. Xicanichayuun cjuahmutacun naha. 10Sa xi
vinuhyun tséhé cjua xi vitéxa nuju ne, ngayun ne,
hatuxa nichayuun cjuahmutacun naha, sacuatjin
na ngahan xi cavihndé tséhé cjua xi cavitexa na
Nahmi naha hacuaha tsichayaan cjuahmutacun
ré me.

11°Cuatjin chja cojo nuju, cojo sa xi cjuasua xi
tjin nd ne, cuejila cahntsua xahasen nuju, sehe
jercu tu ndaja camahani cuma nuju. 12 Vihi cjua
Xi vitéxa nuju: nihfiu hmu tacun xingun xingu
xingu ngayun, sacuatjin sahme hmu cacun nuju
ngahan. 13 Tsajin yo xi hitsé sa jyé cjuahmutacun
tjin ré xi cuma ré ngu xuta xi sua me yojo ré
me ngatsé ré amigu ré me. 14 Hane ngayun ne,
amigu naha ma ngayun, sa xi nihfiu sacuatjin xi
vitéxa nuju. 15 Ha quihndé cuichjaan xi hndixa-
hannahangayun ta, tséhé xi ngu mosu hndixahan
ne, hviin meé xi sahmi nai ré. Ngayun ne, amigu
naha chja tsujun ta, tséhé xi yeje cjua xi cahndé
xi cachja Nahmi naha ne, casuad camachaya nuju.
16 Hacuiin ngayun canaxujun nd tangahan cavax-
ejen nuju. Hacuaha casudxa nuju xi cuangun
ninguitsujun cjuandaja ré Nina. Hane cjuandaja
véhé ne, tsajin nu tsajin nixtin xi cjué. Xi cuatjin
nihfiu ne, tu mé ni xi chjahyun ré Nina Nahmi
naja ngatsé ré xi xuta ladu naha ma ngayun ne,
sua nuju me. 17 Vihi cjua xi vitéxa nuju: nihfiu
hmu tacun xingun xingu xingu ngayun. —Cuatjin
cachja Jesus.

Choho véé xuta Jesucristu cojo xuta ladu ré me



San Juan 15:18 XC San Juan 15:25

18 Quijinduju sa cachja Jesus cuitjin:

—Sa xi choho véé nuju xuta xi marcuaain ré
tséhé Nina ne, sua cumachaya nuju ta chaja sa
xi choho scuéé nuju me ne, ngahan ne, ha choho

véé nd me. 19 Sa xi hacuaha xuta xi marcuaain ré
tséhé Nina ma ngayun ne, xuta xi cuacun vé ne,

sahmi hmu cacun nuju me ta, ngayun ne, ladu ré
me ngayun. Peru tséhé xi ngayun ne, hacuiin xuta
Xi marcuaain ré tséhé Nina ma ngayun ta ngahan
cavaxejen nuju xi cuetjunxun tséhé xuta xi cua-
cun vé, véhé xi choho véé nuju me. 20 Ninguitsjun
cjua xi cachja cojo nuju hya xi cachja cojo nuju
cuitjin: “Ngu mosu hndixahan ne, hacuiin hitsé sa
venguichjiré xi cumaré nairé.” Saxicatsujyihiya
tjengui nd xuta cojo cjuahngatacun ne, hacuaha
tsujyihiyatjengui nuju me cojo cjuahngatacun. Sa
xi cahndé me tséhé cjua naha ne, hacuaha cuih-
ndé me tséhé cjua nuju ngayun. 21 Yéjé xcusun
véhé sahmi xuta xi cuacun vé cojo nuju ngatse
naha ta, tséhé xi hviin me Nina, me xi catsingatju
nd. 22 Tsajin mé jyé quitjen xuta Xi cuacun vé sa
xi canduvaan cachja cojo ré me. Peru quihndé ne,
sacuinyiin ré me mé xi cuichja me xi cuaxétje me
yojo ré me. 23 Xuta xi choho véé na ngahan ne,
hacuaha cojo Nahmi naha choho véé me. 24 Tsajin
mé jyé quitjen xuta Xi cuacun veé sa xi casahmee
ngajiii ré me cjuarcun xi tsajin sa ngu xuta Xi
ha casahmi me. Peru quihndé ne, ha cavéé me
cjuarcun xi casahme, hane choho véé na me cojo
Nahmi naha. 25 Peru cuatjin cama cojo sa xi
cuetjucaa cjua xi camahindu xcun xujun ré Nina
Xi chja xuta xi cuacun vé xi jemu vihndé me tséhé,
cjua xi chja cuitjin: “Choho cavéé nd me, handasa

vechiin chuva ré.” Cuatjin chja cjua jan.

26 ’Cuinduva Hasen ré Nina, xi hatuxa tjin ré
cjuaquixi ré Nina, hane cuisecoo nuju. Ngahan
tsingatju nuju Hasen véhé xi cuetju hiscan tacun
Nina Nahmi naja, hane xi cjuehe ne, cuichja tsa-
han. 27 Hacuaha ngayun ne, cuintjun tsahan cojo
Xuta, tséhé xi ngayun ne, ha nechun cojo nd hisca
ntsacu cavetsihin.

16

1’Cuatjin tichjad cojo nuju, cojo sa xi hacuiin
cuetjunxun tséhé ndiya naha. 2 Cuechu nixtin
xi cumachohotje nuju yungun. Cuechu nixtin xi
xuta xi tsiquehen nuju me ne, tsingataha cacun
me Xi jemu ndaja faharcun me Nina xi cuatjin
sahmi me. 3 Cuatjin sahmi me ta, tséhé xi hviin
me Nina Nahmi naja, hacuaha vijnii rcu me yo
ngahan. 4 Cachja cojo nuju cjua véhé, cojo sa xi
hya xi cuechu hora xi cuetjucaa ne, ninguitsjun xi
cuatjin cachja cojo nuju. —Cuatjin cachja Jesus.

Hacutjin sahmi Hasen ré Nina

Quijinduju sa cachja Jesus cuitjin:

—~Cachjaan cojo nuju cjua véheé ntsacu cavetsi-
hin ta, tséhé xi ngahan ne, tejfia cuaha cojo nuju.
5 Peru quihndé ne, cjuétjéngué me xi catsingatju
nd, hane hiscangungayun ne, chjinengunsuun na
jani cjué. 6 Hane tséhé xi cuatjin cachja cojo nuju
cjua véheé ne, fa catsé ré xahasen nuju cjuachoho.
7Peru ngahan ne, cuichja cojo nuju cjuaquixi ta
tsujun ndaja xi cjué ta, sa xi cjueen ne, Hasen xi
cuisecoo nuju jan ne, hatuxa cuinduvaain. Peru
sa Xl cjué ne, tsingatju nuju Hasen ré Nina Vvé.

8 Hane hya xi Hasen véhé cuinduva ne, véhé tsin-
guixi xi hacuiin cuatjin Xi tsingataha cacun xuta
tséhé cjuatsehen, hacuiin cuatjin xi tsingataha
cacun me tséhé cjuandaja, hacuiin cuatjin xi tsin-
gataha cacun me tséhé chuva ré xi cjuahachuva
Nina xuta cojo cjuatacun ré me. 9 Hacuiin cuatjin
Xitsingataha cacun xuta tséhé cjuatsehen ta, tséhé
xi manguaain cacun me cojo nd. 19Hacuiin cuatjin
Xi tsingataha cacun xuta tséhé cjuandaja ta, tséhé
Xi ngahan ne, cjuétjéngué Nina Nahmi naja hane
ngayun ne, ha quihndé chuun na. 11! Hacuiin
cuatjin xi tsingataha cacun xuta tséhé xi cjua-
hachuva Nina xuta cojo cjuatacun ré me ta, tséhé
Xi Satanas, xi matitjun tséhé ngasunhndé vihi ne,
ha catsichuva Nina cojo cjuatacun ré.

12°Jemu tjin sa nd cjua xi cuichja cojo nuju,
peru ngayun ne, scaain nuju cuinuhyun quihndé.
13 Peru hya xi cuinduva Hasen xi hatuxa tjin ré
cjuaquixi ré Nina ne, véhé cuinchandiyandaja
nuju ndiya ré cjuaquixi. Hacuiin cojo cjuatacun
ré suva xi cuichja ta sacuatjin cjua xi chja Nina
C0jo ne, cjua véhé cuichja. Hacuaha véhé cuichja
cojo nuju hacutjin cuma nixtin nduva. 14 Hasen
véhé ne, véhé sahmi jyé sahmi hnga na cojo cjuat-
acun naha ta, tséhé xi véhé cjuaha xi tsahan sehe
sua cumachaya nuju tsahan. 15 Yéjé ni xi tséhé
Nina Nahmi naja ne, hacuaha tsahan. Véhé xi
cachja xi Hasen jan ne, cjuaha xi tsahan sehe sua
cumachaya nuju tsahan. —Cuatjin cachja Jesus.

Cuya cjuasua cjuachoho ré xuta ladu ré Jesus
16 Hacuaha cachja sa Jesus cuitjin:

—Ha tu hitsé sa ne, ha quihndé chuun n4, hane
ha tu hitsé nga sa ne, chun na. —Cuatjin cachja
Jesus.

17 Ngajan xi ngujo xuta ladu ré Jesus jan ne,
cuitjin cachja me cojo xicjin me:

—¢Mé vijne cjua xi cuatjin chja me cojo naja?
Chja me xi: “Ha tu hitsé sa ne, chuun n4, hane ha
tu hitsé nga sa ne, chun na”, hacuaha chja sa me
xi: “Tséhé xi cjué tjéngué Nina Nahminaja”. 18 ;Mé
vijne cjua xi “ha tu hitsé sa”? Vijnii rcuun mé xi
chja me. —Cuatjin cachja me cojo xicjin me.

19Testus ne, ha véé me xi meje cjuinenguise xuta
Xi cuacun jan me tséhé cjua véhé, véhe xi Jesus ne,
cachja me cojo ré xuta jan cuitjin:

—cHa tichjinengunsun xingun tséhé xi cachja xi
ha tu hitsé sa ne, chuun na hane ha tu hitsé nga
sa ne, chun nd? 20 Cuichjd cojo nuju cjuaquixi
ta ngayun ne, chjihndun hacuaha chjihndunsun,
peru xuta Xi marcuaain ré me tséhé Nina ne, jercu
ndaja cuma ré me. Ngayun ne, jemu choho cuma
nuju, peru cjuachoho nuju ne, cuya sua. 21 Hya
Xi ngu chjuun tsin ré me quihndi ne, jemu tjin ré
me cjuachoho ta, tséhé xi cavechu hora xi cuatju
me cjuafiihi. Peru hya xi cavatju catsin quihndi
ne, ha quihndé vitsjiin ré me tséhé cjuaiiihi jan,
ngatsé ré cjuasua ré me xi catsin ngu quihndi.
22 Cuatjin nuju ngayun ta quihndé ne, tjin nuju
cjuachoho. Peru ngahan ne, cuya scuéé nga nuju,
hane ngayun ne, jemu ndaja cuma ré xahasen
nuju, hane cjuasua nuju jan ne, tsajin yo cuma
cjuahataha. 23 Hane nixtin hya ne, chjinengun-
suun nd hisca ngu cjua.

’Cuichja cojo nuju cjuaquixi ta tu mé ni xi ch-
jahyun ré Nina Nahmi naja ne, sua nuju me tséhé
xiladu naha md ngayun. 24 Hisca quihndé ne, cjéé
chjahyun na ngu cjuandaja tséhé xi ladu naha ma
ngayun. Chjahyun ne, sehe sacu nuju, cojo sa xi
xahasen nuju ne, tsé ré cjuasua. —Cuatjin cachja
Jesus.

Cacaa ré Jesucristu catsinguijne me cjuatsehen
ré ngasunhndeé

25 Quijinduju sa cachja Jesus cuitjin:

—Ngahan ne, cojo ejemplu cachja cojo nuju.
Peru cuechu nixtin xi ha quihndé hacuiin cojo
ejemplu cuichja cojo nuju ta cuichjadquixé cojo
nuju tséhé Nina Nahmi naja. 26 Nixtin hya ne,
hatuxa chjahyun cjuandaja tséhé xiladu naha ma
ngayun. Hane chjaan cojo nuju xi cuichja ngatsé
nuju cojo Nina Nahmi naja ta, 27 suva Nina Nahmi
naja ne, jemu meje ré me ngayun, tséhé xi ngayun
ne, hacuaha jemu meje nuju ngahan hacuaha
macjain nuju xi ngahan ne, Nina catsingatju na
me. 28 Ngahan ne, hiscan tacun Nina cavétju
canduva nguehe ngasunhndé. Quihndé ne, cuétju
tséhé ngasunhndé, cluya cjuétjéngué Nina Nahmi
naja. —Cuatjin cachja Jesus.

29 Ngajan xi xuta ladu ré Jesus ne, cuitjin cachja
me:

—~Chutsujun ni. Quihndé ne, hacuiin cojo ejem-
plu tintjun ta tindjunquixun. 39 Quihndé ne, hyin
ta ngayun ne, hyun yéjé ni cjuatacun, hacuaha
hacuiin sahmi ngujyé xi cjuinenguise nuju xuta
ngu cjua cojo sa xi cumachaya nuju mé xi tsin-
gataha cacun xuta jan. Ngatsé ré véhé xi macjain

nijixi Nina catsingatju nuju me. —Cuatjin cachaja
xuta ladu ré Jesus.

31Ngajan xi Jesus ne, cuitjin cafayangui me:

—¢Ha macjain jain nuju quihndé? 32 Chutsujun
ni. Cuechu hora o ha hisca cavechu xi cuit-
S0jo ngayun, jima ngu ngayun cojo ndya nuju,
hane cuejfiu nd suva. Peru ngahan ne, hacuiin
suva tejfia ta Nina Nahmi naja tacun me cojo na.
33 Cuatjin chja cojo nuju cojo sa xi sacu nuju cjuan-
daja cjuajeya ngatsé ré xi tjin tangun cjuatacun
nuju cojo nd. Nguehe ngasunhndé ne, vatjun
cjuafiihi. Peru tuhun cjuasua xahasen nuju ta,
ngahan ne, hacuaha cacaa nd catsinguijne cjuat-
sehen ré ngasunhndé. —Cuatjin cachja Jesus cojo
xuta ladu ré me jan.

17

Fehya Jesucristu cjuandaja xi cuma ré xuta ladu
re me
1Xi cavatju cachja Jesus cuatjin ne, sehe cavut-
sejenniji me ngahnga, hane cachja me cuitjin:
—Ngayun Nahminaha, ha cavechu hora. Nihiiu
jyé nihiiu hnga na cojo Hasen naha ngahan xi Qui-
hndi nuju ngahan, cojo sa xi ngahan ne, hacuaha
sahme jyé sahme hnga nuju cojo Hasen nuju.
2Ngayun catuhunxun nd xi matitjun ngahan tséhé
yéjé xuta, cojo sa xi yéjé me xi catuhun na ne,
sud ré me cjuahfiu xatsé. 3 Hane cuitjin xi sacu
ré me cjuahfiu xatsé, xi véé me ngayun, ngayun
xi ngu ni ngayun xi Nina xi cjuaquixi ngayun,
hacuaha xi véé nd me, ngahan xi ]esucrlstu nga-
han, ngahan xi ngayun caningatjun na. 4 Ngahan

ne, casahme jyé casahme hnga nuju nguehe nga-
sunhndé ta, catsinguijnetaha xa xi catuhun né xi
sahme. 5 Quihndé ne, nihfiu jyé nihfiu hnga né
cojo Hasen naha ndya hiscan nechun, ngayun
Nahmi naha. Tuhun na Hasen ndajyihi xi ha tjin
nd hya xi nechan tangun cojo nuju hisca hya xi
chaja sa cuejfia ngasunhndé.

6 "Ngahan ne, casua camachaya ré xuta xi
catuhun na nguehe ngasunhndé yo ngayun. Me
Xi cuacun vé ne, tsujun me, peru catuhun na
me. Hane cahndé me tséhé cjua nuju. 7 Ha véé
me quihndé xi yéjé ni xcusun xi catuhun na ne,
ngayun caningatjun. 8 Cuatjin véé me ta, tséhé
Xi yéjé ni cjua xi catuhun na ne, hacuaha casua
ré me. Hane me xi cuacun vé ne, cafahatsja me
cjua véhé, hacuaha vééndaja me xi hiscan nechun
cavétju canduva nguehe, hacuaha macjain ré me
Xingayun caningatjun na.

9 ’Ngahan ne, tichja cojo nuju ngatsé ré me
xXi cuacun vé. Tichjaan ngatsé ré xuta xi mar-
cuaain ré tsujun ta tichja ngatsé ré me xi catuhun
nd, tséhé xi tsujun me. 10Yéjé ni xi tsahan ne,
hacuaha tsujun, hane xi tsujun ne, hacuaha tsa-
han. Hane ngahan ne, cama jyé cama hnga nga-
han cojo Hasen naha ngatsé ré xi tjin tangun
cjuatacun ré me xi cuacun vé cojo na. 11 Ha
quihndé cuitejiiaa sa nguehe ngasunhndé. Me
Xi cuacun vé ne, siu me ngasunhndé, peru nga-
han ne, cuinduvatjéngué nuju. Ngayun Nahmi
naha, ngayun xi hatuxa tyjahi cjuatacun nuju ne,
nihfiu me cuidadu cojo ngahfiu nuju, ngahfiu xi
catuhun n4d, cojo sa xi tjin tangun cjuatacun ré

me cojo Xicjin me, sacuatjin naja ngayaan. 12 Hya
Xi tejiia cojo ré me ne, casahme cuidadu me cojo
ngahfiu nuju xi catuhun na. Casahme cuidadu
me, hane hisca ngu me cachajin me. Suva ni
cha xi hatuxa chaja ne, cha véhé xi cachaja cha,
C0jo sa Xi cuetjucaa cjua xi camahindu xcun xu-
jun nuju. 13 Peru quihndé ne, cuinduvatjéngué
nuju. Hane tichja cjua vihi nguehe ngasunhndg,
cojo sa xi xuta ladu naha ne, tsé ré xahasen ré
me Cojo cjuasua xi quitsé ré xahasen naha suva.
14 Ngahan ne, casua camachaya ré me cjua nuju.
Hane xuta ngasunhndé xi marcuaain ré tsujun
ne, choho véé ré me, tséhé xi hacuiin tséhé nga-
sunhndé ma me, sacuatjin na ngahan xi hacuiin
tséhé ngasunhndé ma ngahan. 15 Cjuehyaan nuju
xi naxunxun me tséhé ngasunhndé ta tiféhya nuju

xi nihfiu me cuidadu tséhé Satands. 16 Xuta ladu
naha jan ne, hacuiin tséhé ngasunhndé ma me,

sacuatjin na ngahan xi hacuiin tséhé ngasunhndé
md ngahan. 17 Nihfiu tsujun jain me cojo cjua
xi hatuxa cjuaquixi. Cjua nuju ne, véhé xi hmi
ré cjuaquixi. 18 Sacuatjin caningatjun na ngahan
ngajiii ré xuta xi marcuaain ré tsujun ne, hacuaha
cuatjin catsingatju xuta ladu naha ngajii ré xuta
xicuacun vé. 19 Hane ngatsé ré xuta ladu naha ne,
sud nuju yojo naha, cojo sa xi me xi cuacun vé ne,
hacuaha tsujun jain cuma me cojo cjuaquixi.
20°Quihndé ne, hacuiin ngatsé ré suva ni xuta
ladu naha vi xi tichja cojo nuju ta hacuaha cojo
ngatsé ré me xi sehe cumangu cacun cojo na xi
cuihndé me cjua xi chja xuta ladu naha tsahan.
21 Ngahan ne, xi meje nd ne, xi yéjé ni me xi
cuacun vé ne, cuma tangun cjuatacun ré me cojo

Xicjin me. Sacuatjin nuju ngayun, Nahmi naha,
xi nechunyun xahasen naha hane ngahan ne,
tejiiaya xahasen nuju ne, meje na xi me xi cuacun
vé ne, hacuaha hincha me xahasen naja, cojo
sa Xi xuta ngasunhndé ne, cumacjain ré me xi
ngayun caningatjun na. 22 Ngahan ne, casahme
yehe casahme hnga me cojo cjuatacun ré me sacu-
atjin canihfiu jyé canihfiu hnga na ngahan cojo
cjuatacun naha, cojo sa xi cuma tangun cjuatacun
ré me cojo xicjin me, sacuatjin tjin tangun cjuat-
acun naja ngayaan cojo xingueen. 23 Meje na xi
ngahan ne, cuitejilaya xahasen ré me, sacuatjin
nechunyun xahasen naha. Meje na xi cuma tan-
gun camahani cjuatacun ré me cojo xicjin me, cojo
sa xixutangasunhndé ne, cuijne rcume xingayun
caningatjun na, hacuaha xi nihfiu hmu tacin me
sacuatjin nihfiu hmu tacin na ngahan.
24°’Ngayun, Nahmi naha, xuta xi catuhun me
Xi cuma me ladu naha ne, meje na xi hiscan xi
cuitejfia ne, hacuaha ngajan cuiyuju me cojo na,
cojo sa xi scutsejen me hacutjin jyé hnga ngahan
cojo hasen ndajyihi naha xi ngayun catuhun na,
tséhé xi canihfiu hmu tacin na hisca chaja sa
xi cuejiia ngasunhndé. 25 Ngayun Nahmi naha,
ngayun Xi quixi ngayun cojo cjuatacun nuju, xuta
ngasunhndé ne, hviin nuju me, peru ngahan
ne, hvé nuju, hane xuta ladu naha vi ne, véé
me xi ngayun caningatjun nd. 26 Ngahan ca-
sua camachaya ré me yo ngayun, hane sud sa
cumachaya ré me, cojo sa xi cjuahmutacun xi tjin
nuju cojo na ne, cuejiia cahntsua xahasen ré me
hacuaha ngahan ne, cuitejiia cahntsua xahasen ré
me. —Cuatjin cafehya Jesus cjuandaja cojo Nina.

18

Hacutjin cama xi cachjahda ré Jesucristu

1 Hya xi cama ne, xi cavatju cachja Jesus cjua
véheé ne, sehe cavetju me quiji me cojo xuta ladu
ré me ngunda véhé tséhé canifia Cedron. Hane
ngajan cavisehen ]esﬁs cojo xuta ladu ré me ngu
ngajiii yatjé xi tjin jan. 2 Quihndé ne, cha Judas,
cha xi sahmi ré entregadu Jesus ne, hacuaha véé
cha cahndé véheé ta, jemu quiji Jesus cahndé véhé
camatangun me cojo xuta ladu ré me. 3 Ngajan
xi cha Judas ne, quijicojo cha ngujo sindadu cojo
cha mayu cojo cha nisé ré cha, cha xi catsingatju
nahmi xi matitjun cojo cha fariseo. Quiji cha xi
cuacun jan ngajan cojo ndihi cojo quicha. 4 Hane
Jesus ne, tséhé xi ha véé me yéjé xcusun Xxi cuatju
me cuma ne, quijivaha me xcun cha xi cuacun jan,
sehe cavinenguise me cha cuitjin:

—¢ Yo Xi meje nuju? —Cuatjin cavinenguise me.

>Ngajan xi cha xi cuacun jan ne, cuitjin cafayan-
gui cha:

—Xuta Nasaret xi hmi ré Jesus. —Cuatjin
cafayangui cha.

Hane Jesus ne, cuitjin cachja me:

—Ngahan xi ndjun vé. —Cuatjin cachja me.

Quihndé ne, Judas, cha xi sahmi ré me entre-
gadu ne, cojo cha secun cha cojo cha xi cuacun vé.
6 Hane hya xi cachja Jesus xi: “Ngahan xi nudjun
Vé” ne, quijingaxtun yéjé cha xi cuacun jan, hane
caticja cha. 7 Ngajan xi Jesus ne, cavinenguise nga
me cha cuitjin:

—¢Yo Xi meje nuju? —Cuatjin cavinenguise me.

Hane cha xi cuacun jan ne, cuitjin cachja nga
cha:

—Xuta Nasaret xi hmi ré Jesus. —Cuatjin cachja
cha.

8 Hane Jesus ne, cuitjin cafayangui me:

—Ha cachja cojo nuju ta ngahan xi ngjun vé. Sa
Xi ngahan meje nuju ngahan ne, tuhun cahndé
catje me xi cuicun vi. —Cuatjin cafayangui me.

9 Cuatjin cachja Jesus cjua véheé cojo sa xi cuetju-
caa cjua xi ha cachja me cuitjin: “Xuta xi catuhun
na me ne, hiscangume catsichajan me.” 10Ngajan
Xi SimoOn Pedru ne, cavaxé me quichanduju xi
yaha me, hane cavatésun me tyjavafuju quixi
mosu hndixahan ré nahmi xi matitjun jan, cha xi
hmi ré Malco. 11 Ngajan xi Jesus ne, cuitjin cachja
me cojo Pedru:

—Teyunndujun quicha nuju vé. Hatuxa tsin-
gatehen xi cuatju cjuafiihi sacuatjin xi meje ré
Nina Nahmi naja. —Cuatjin cachja Jesus.

Nahmi xi matitjun ne, sahmi cuenda me jyé ré
Jests
12 Hya xi cama ne, cha sindadu cojo capitan
ré cha, cojo mayu cojo cha nisé ré cha, cha xi
catsingatju xutaxa ré yungun jan ne, cafaha cha
Jesus, catsihfiu cha me, 13 sehe quiji cani cha me
titjun xcun Ands. Ands vé ne, nahmichahya ré
Caifas ma me. Hane nu véhé ne, nahmi xi matitjun
tséhé yéjé ni nahmi ma Caifds. 14 Quihndé ne,
Caifas vé ne, me véheé xi cavinchangui me xutaxa
ré xi ndaja tséhé xutaxa ré xi ngu xihin ni cueya
ngatseé ré yéjé ni xuta.

Chja Pedru xi hacuiin ladu ré Jesucristu md me

15Quihndé ne, Sim6n Pedru cojo ngu sa chaladu
ré Jesus jan ne, tjengui me quiji me cojo Jesus.
Hane cha ladu ré Jesus xingu jan ne, tséhé xi véé
nahmi xi matitjun jan cha ne, cojo cha cavisehen
cha cojo Jesus cahntsua hnchua ndatsen ndava
nahmi xi matitjun jan. 16 Peru Pedru ne, case-
cun ni me ngajan candatsen tingotjo hnchua jan.
Ngajan xi cha ladu ré Jesus xi véé nahmi jan ne,
cavetjunga cha quiji cachja cha cojo na xi quitaha
cuidadu ré tingotjo hnchua jan. Hane sehe catsin-
guisehen cha Pedru cahntsua hnchua. 17 Hane na
xi sahmi cuidadu tingotjo hnchua jan ne, cuitjin
cavinenguise ré na Pedru:

—_¢Hacuiin cojo ngayun ma ngayun ladu ré me xi
cuajyihi vé? —Cuatjin cavinenguise na.

Hane Pedru ne, cuitjin cafayangui me:

—]Jéya, hacuiin. —Cuatjin cafayangui me.

18 Hane mosu ré nahmi jan cojo cha sindadu jan
ne, cavejiia cha ngu ndava ndihi, tséhé xi jemu
hnchan. Sehe hinchacun cha tijima hasu ré cha
jan. Hacuaha cojo Pedru secun me jan, jima hasu
ré me.

Fahatdha nahmi xi matitjun jan Jesucristu

19Hane xi cafehe cha xi cuacunjan cojo Jesusjan
ne, sehe cavetsihin cafahatdha nahmi xi matitjun
jan me tséhé xuta ladu ré me cojo tséhé cjuacha-
cunré me. 20Hane Jesus ne, cuitjin cafayangui me:

—Ngahan ne, xcun cojo xcun cachja cojo yéjé
ni xuta, hacuaha cavicuya ré me ngajan yungun
langa o sa xi ngajan yungun xi matitjun, hiscan
Xi matangun ngayejen ni xuta tjé ré Israel. Tsajin
mé xi cachja xi tdhahma. 21 Hane ¢mé ma ngahan

chjuhuntuhun na ni? Chjuhuntuhun ré me xi
cahndé cjua naha. Chjinengunsun ré me mé xi
cachja cojoré me. Me xi cuacun vé ne, vé€ me cjua
xi cachja. —Cuatjin cafayangui Jesus.

22 Hane xi cuatjin cachja Jesus cjua véhé ne, ngu
cha mayu xi secun tifia jan ne, cavajaya cha ngu
xcun ]esus sehe cachja cha cuitjin cojo ré me:

—¢Ha cuatjin chjayengui tséhé nahmi xi
matitjun? —Cuatjin cachja cha.

23 Ngajan xi Jesus ne, cuitjin cafayangui me
tséhé cha:

—Sa xi choho cachja ne, tintjun cojo y€jé xuta
mé xi choho cachja. Peru sa xi ndaja cachja ne,
¢meé ma cuatjin vujun na ni? —Cuatjin cafayangui
me.

24Ngajan xi Ands ne, hacuanitjin ni tjihfiu cuaha
Jesus ne, catsingatju me Jesus xcun nahmi xi
matitjun tséhé yéjé ni nahmi.

Chja nga Pedru xi hacuiin ladu ré Jesucristu ma
me

25 Jinguyéjé ré xi tichjahdtdha ré Jesus jan ne,
Pedru ne, secun me xcun ndihi tijima hasu ré me.
Hane cachjahatdha ré me cuitjin:

—¢Hacuiin cojo ngayun ma ngayun ladu ré me
véhé? —Cuatjin cachjahatdha ré me.

Hane Pedru ne, cavetsangui me, cuitjin cachja
me:

—TJéya, hacuiin. —Cuatjin cachja me.

26 Ngajan xi ngu mosu ré nahmi xi matitjun jan,
cha xi xicjin ré cha xi cavatésun Pedru tyjavafiuju
jan ne, cuitjin cachja cha cojo Pedru:

—¢Ha cahveen nuju cojo ré me ngajiii yatjé jan
ni? —Cuatjin cachja cha.

27 Cavetsangui nga Pedru ngu ndiya. Hane ha
hora véhé ni ne, cajihnda xahnda.

Fahatdbha Pilatu Jesucristu

28 Ngajan xi xuta matitjun tséhé xuta tjé ré Is-
rael jan ne, cavaxé me Jesus tséhé ndava Caifas,
hane quijicojo me ndihya jyé hiscan tacun Pilatu,
Xutaxa ré xi matitjun. Nguitajiiu xati hora véhé.
Hane xuta xi quijicojo ré Jesus jan ne, cavisiin
me cahntsua ndihya jyé€ jan, ngatsé ré xcusun ré
me xXi ma chocun yojo ré me xcun Nina hya xi
visehen me ndava xutaxin. Hane sa xi cuatjin
cuma chocun yojo ré me ne, cumaji siné nguixun
me comida suhi tséhé Pascua. 29 VEhé xi cavetju
Pilatu quijitjengui ré me candatsen. Hane cuitjin
cavinenguise me:

—¢Mé jyé vinchun tséhé cha xi cuijyihi vi? —Cu-
atjin cavinenguise Pilatu.

30 Hane xuta xi cuacun jan ne, cuitjin cafayan-
gui me:

—Saxihacuiin choho tisahmi cha ne, canduvin-
chanii nuju cha. —Cuatjin cafayangui me.

31Hane Pilatu ne, cuitjin cachja me:

—~Chjuhun cha ne, chjuhunchuvun suvun cha
cojo jyé ré cha sacuatjin chja ley nuju. —Cuatjin
cachja Pilatu.

Ngajan xi Xutaxa ré yungun Xi cuacun jan ne,
cuitjin cachja me:

—Ley nujungayun ne, chja ta ngayin ne, cumaji
niquihin xuta. —Cuatjin cachja xuta xi cuacun
jan.

32 Cuatjin camd cojo sa xi cuetjucaa cjua xi
cachja Jesus hya xi cachja me mé chuva ré cueya
me

33Ngajan xi Pilatu ne, cavuya cavisehen nga me
ndihya. Hane cajindaya me Jesus, sehe cavinen-
guise me cuitjin:

—¢Ha ngaye xu matitjun ngaye tséhé xuta tjé ré
Israel? —Cuatjin cavinenguise me.

34Hane Jesus ne, cuitjin cafayangui me:

—¢Ha cojo cjuatacun nuju suvun chjinengun-
sun na cjua véhé?, o hd tsajin ne, ¢ha tjin yo cachja
cojo nuju tsahan? —Cuatjin cafayangui me.

35Ngajan xi Pilatu ne, cuitjin cafayangui me:

—iPeru ngahan ne, hacuiin xuta Israel ngahan!
Suva xuta nangui riji cojo nahmi xi matitjun
casahmi ri me entregadu cojo na. ¢Mé canihiii?
—Cuatjin cafayangui Pilatu.

36 Ngajan xi Jesus ne, cuitjin cafayangui me:

—Xa naha xi sahme gubiernu ne, hacuiin nga-
sunhndé vihi cafahdntsa. Sa xi ngasunhndé vihi
cafahantsa xa xi sahme gubiernu ne, xuta ladu
naha ne, scaan me cojo sa xi cumaji cuma ngahan
entregadu tsja xutaxa ré yungun. Peru xa naha
xisahme gubiernu ne, hacuiin nguehe cafahantsa.
—Cuatjin cafayangui Jesus.

37Hane Pilatu ne, cuitjin cachja me cojo Jesus:

—¢Ngajan Xi ngaye xi matitjun ngaye ni? —Cu-
atjin cachja me.

Hane Jesus ne, cuitjin cafayangui me:

—~Cuatjin sacuatjin ndjun vé. Ngahan ne, can-
duva nguehe ngasunhndé hacuaha catsin ngahan
cojo sa xi cuichja cojo xuta cjua xi cjuaquixi. Yé&jé
xuta Xi marcun ré me tséhé cjuaquixi ne, hatuxa

vetaharcu me cjua naha. —Cuatjin cafayangui
Jesus.

38 Hane Pilatu ne, cuitjin cachja me:

—¢Mé xi hmi ré cjuaquixi ni? —Cuatjin cachja
Pilatu.

Chja xutaxa ré yungun xi meje ré xi cueya Jesu-
cristu.

Hane xi café cachja Pilatu cjua véhé ne, sehe
cavetju nga me quiji cachja me cojo xutaxa ré
yungun, cuitjin cachja me:

—Sacuiin na hisca ngu jyé ré cha xi cuajyihi vé.
39 Peru ngayun ne, tjin nuju ngu xcusun xi tsisme
ngu presu nixtin ré suhi ré Pascua. ;Ha meje nuju
Xi tsisme me xi matitjun tsujun? —Cuatjin cachja
me.

40 Hane xuta xi cuacun jan ne, cajindaya me
cachja me cuitjin:

—ijHacuiin cha véhé ta Barrabas nismu chal!
—Cuatjin cajindaya me cachja me.

Quihndé ne, Barrabds jan ne, ngu cha fahataha
cjuachan cha.

19

1 Ngajan xi Pilatu ne, catsingatju me Jesus case-
hen ré me. 2Hane cha sindadu xi cuacun jan ne,
Xi cama catsihya cha ngu corona nahya ne, sehe
cavesun cha rcu Jesus, hacuaha catsicaja cha me
ngu tsjian moradu. 3 Hya Xi cama ne, quijivaha
cha jima ngu cha xcun me, sehe cavetsihin cavin-
cha cha viva ré me xi tsixcuehyu cha me sacuaha
Xi me véhé matitjun me tséhé xuta tjé ré Israel.
Hacuaha cavajaya cha xcun me.



San Juan 19:4 cvi San Juan 19:9

4 Hya xi cama ne, Pilatu ne, cavetju nga me
candatsen, hane cuitjin cachja me cojo xuta xi
cuacun jan:

—Chutsujun ni, cuaxé cha nguehe, cojo sa xi
cumachaya nujuta sacuiin na hiscangujyére cha.
—~Cuatjin cachja Pilatu.

5> Ngajan xi Jesus ne, cavetju me candatsen,
quisun rcu me corona nahya hacuaha yaja me
tsjian moradu jan. Sehe cachja Pilatu cojo xuta
cuitjin:

—~Chutsujun ni, cuajyihi cha nguehe. —Cuatjin
cachja me.

6 Hane hya xi cavéé nahmi xi cuacun matitjun
jan cojo cha mayu cojo nisé ré cha Jesus ne, cajin-
daya cha cachja cha cuitjin:

—iTetuhun cha xcun cru! jTetuhun cha xcun cru!
—~Cuatjin cajindaya cha cachja cha.

Ngajan xi Pilatu ne, cuitjin cachja me:

—iChjuhun suvun cha, tetuhun cha xcun cru
ta, ngahan ne, sacuiin na hisca ngu jyé ré chal!
—~Cuatjin cachja Pilatu.

7Ngajan xi Xxutaxa ré xi cuacun jan ne, cuitjin
cachja me:

—Ngayin ne, tjin ngu ley xi vitexa niji, hane
sacuatjin chjaley véhé ne, vechu chuvaré xi cueya
cha ta, tséhé xi cachja suva cha xi Quihndi ré Nina
cha. —Cuatjin cachja xutaxa ré jan.

8 Hane xi cahndé Pilatu cjua véhé ne, hitsé sa
catsacjun me cama. 9 Sehe cavuya cavisehen nga
me cahntsua ndihya, hane sehe cafahatdha me
Jesus cuitjin:

—Ngayun ne, ¢jani canduvun? —Cuatjin cafa-
hataha me Jesus.

Peru Jesus ne, cafayanguiin me tséhé Pilatu.
10Ngajan xi Pilatu ne, cuitjin cavinenguise me cojo
Jesus:

—¢Ha chayunnguun tsahan? ¢Ha hyuun ta nga-
han ne, cuma tsisme nuju hacuaha cuma cuitéxa
Xi setaha ngayun xcun cru? —Cuatjin cavinen-
guise Pilatu.

11 Hane Jesus ne, cuitjin cafayangui me:

—Ngayun ne, cuma nihfiu cojo né cuatjin, peru
suva ni ngatsé ré xi Nina casua nuju me cahndé.
Véhé xi me xi casahmi nd entregadu cojo nuju
ne, hitsé sa jyé jyé ré me xi cuma nuju ngayun.
—~Cuatjin cafayangui Jesus.

12 Xi cahndé Pilatu cjua véhé ne, cavangui me
chuva ré xi tsismi me Jesus. Peru xutacjin jan ne,
cajindaya me cachja me cuitjin:

—Sa xi nismu cha xi cuajyihi vé ne, hacuiin
amigu ré César, me Xi matitjun camahani, ma
ngayun. Ngu xuta xXi chja suva me xi matitjun
me ne, hatuxa condra ré César ma me. —Cuatjin
cajindaya me cachja me.

13 Hane xi cahndé Pilatu cjua véhé ne, sehe
cavaxé nga me Jesus candatsen, sehe quiji me
cavéjiia me hiscan sahmi cuenda me jyé ré xuta,
cahndé hiscan hmi ré Texondaja ré, hane xi hne
hebreo ne, Gabata hmi ré. 14 Hora véhé ne,
sacuaha nchisen tséhé nixtin vispra ré suhi tséhé

Pascua. Ngajan xi Pilatu ne, cuitjin cachja me cojo
xuta:

—iChutsujun ni, cuajyihi me xi matitjun tsujun
nguehe! —Cuatjin cachja me.
15 Hane xuta jan ne, cuitjin cajindaya me cachja
me:

—iNaxunxun cha, naxunxun cha tséhé nguehe!
iTetuhun cha xcun cru! —Cuatjin cajindaya me
cachja me.

Ngajan xi Pilatu ne, cuitjin cavinenguise me:
—¢Ha cuétahame xi matitjun tsujun xcun cruni?
—~Cuatjin cavinenguise me.

Ngajan xi nahmi xi cuacun matitjun jan ne,
cuitjin cafayangui me:

—iNgu ni César, me véhé xi matitjun me tsijin!
—~Cuatjin cafayangui me.

16 Ngajan xi Pilatu ne, cajne cacun me. Hane
casahmi me entregadu Jesus Xi cjue setaha me
Xcun cru Xi cueya me. Sehe cafahatsja xuta xi
cuacun jan me.

Setaha Jesucristu xcun cru

17 Hya xi camd ne, quisuntyja suva Jesus cru,
cavetju me quijl me cojo xuta cahndé hiscan xi
hmi ré Ninda Rcuun, hane xi hne hebreo ne,
GOlgota hmi ré. 18 Hane ngajan casetaha me xcun
cru. Hacuaha cojo sajo cha caviyujutaha cha xcun
cruré cha, ngungu changunguladutjehenré me.
Hane Jesus ne, cavasen caseya me. 19 Hacuaha
catsihindu Pilatu ngujo cjua xi casetaha rcu cruré
Jesus, cuitjin camahindu: “Jesus, Xuta Nasaret, Xi
Matitjun Tséhé Xuta Israel.” 20 Cjua véhé ne, jemu
cjin xXuta cavutaya me, tséhé xi cahndé hiscan
casetaha Jesus xcun cru ne, tifia tacun nandya.
Camahindu cjua véhé cojo hne hebreo cojo latin
cojo griego. 21 Ngajan xi nahmi xi matitjun tséhé
xuta tjé ré Israel jan ne, cuitjin cachja me cojo
Pilatu:

—Ndajintjin xXi cuatjin canihindun “Xi Matitjun
Tséhé Xuta Israel” ta, xi ndatjin ne, “Cachja
Cha: Ngahan Matitjun Ngahan Tséhé Xuta Israel.”
—~Cuatjin cachja me.

22 Hane Pilatu ne, cuitjin cafayangui me:

—Ha catsihindu cjua xi meje tsihindu. —Cu-
atjin cafayangui me.

23Ngajan xi sindadu jan ne, Xi cavatju cavetaha
cha Jesus xcun cru ne, sehe cafaha cha tsjian xcun
ré me cojo yéjé sa xi tsé xi xti xi sahmixa cojo
me, cavatécja cha ngajii catsifiuju cha. Hacuaha
cafaha cha tsjian ngahma ré me. Quihndé ne,
tsjian véhé ne, hacuiin casehencoo ta tsjian tu té
ni. 24Ngajan xi cha sindadu jan ne, cachja cha cojo
xicjin cha cuitjin:

—Tsjian véhé ne, hacuiin cuichan ta naxeen
suerte tséhé ne, jaré ngayaan xi saté naja. —Cu-
atjin cachja cha.

Cuatjin cama cojo sa xi cuetjucaa cjua xi
camahindu xcun xujun ré Nina xi chja cuitjin:

Cavatécja cha tsjian naha ngajiii ré cha,

hacuaha cavaxé cha suerte ngatsé ré tsjian naha.
Cuatjin casahmi cha sindadu jan.

25Quihndé ne, tifia cruré Jesus jan ne, secun naa
ré me, cojo tichja naa ré me, cojo na Maria chjuun
ré Cleofas, cojo na Maria na Mdgdala. 26 Hane xi
cavéeé Jesus naa ré me cojo chaladu ré me xi jemu
vinga ré me jan xi secun tangun cha cojo naa ré
me ne, sehe cachja me cuitjin cojo naa ré me:

—Ngayun chjuun, cuajyihi quihndi nuju ndya.

27Hane cha ladu ré me jan ne, cuitjin cachja me
cojo ré cha: —Cuajyihi naa nuju ndya. —Cuatjin
cachja Jesus.

Ha nixtin hya ni ne, quijicojo cha ladu ré Jesus
jan naa ré me ndava cha, ngajan cavéjhiacahndé
me.

Cjuaveyaré Jesucristu

28 Hane xi cama ngascan ne, Jesus ne, ha véé me
xi camachihin yéjé xa xi cachja Nina xi sahmi me.
Hane cojo sa xi cuetjucaa cjua xi camahindu xcun
xujun ré Nina ne, cuitjin cachja me:

—Jemu xinda nd. —Cuatjin cachja me.

29 Quihndé ne, tacun jan ngu hiscan jemu hin-
cha xan yufa. Ngajan xi sindadu jan ne, cat-
sicahnchi cha ngu tsjian hinda cojo xan jan ne,
sehe catsitjinguiya cha rcu ngu ya nduju, sehe
catsiquijin cha cavetaha cha hntsua Jesus. 30 Hane
Xi cama cahvi Jesus xan jan ne, sehe cachja me
cuitjin:

—~Camachihin quihndé. —Cuatjin cachja Jesus.

Hane xi catsiquindi me rcu me ne, hora véhé
cahme me.

Cavitengui cha sindadu quicha ngu ladu ntsacu
ndanisin ré Jesucristu
31Hya xi cama ne, xutaxa ré yungun ne, cafehya
me favor cojo Pilatu xi cuitexa me ne, xtotoho
ntsacu me xi caviyujutaha xcun cru ré jan, sehe
chjahaxin ré nima. Cuatjin cafehya me ta, tséhé xi
nixtin hya ne, vispra tséhé suhi, hane miji ré me xi
cuiyujutaha nima xcun cru ré hisca cuma nchu-
jun, tséhé xi, Xi cuma nchujun jan ne, nixtin ch-
jahdjenda ré hacuaha jemu nixtin jyé. 32 Ngajan xi

sindadu jan ne, quiji cavotoho cha ntsacu catsijo
ni cha xi hacuaha cojo caviyujutaha xcun cru ré
cojo Jesus. 33 Peru xi cafehe cha xcun cru ré Jesus
ne, xi cavée cha xi ha cahme me ne, cavotaain cha
ntsacu me. 34 Peru ngu cha sindadu jan ne, quiji
cavitengui cha quicha ngu ladu ntsacu ndanisin
ré Jesus, hane ngutjen ni cavetju jni cojo nanda.
35Chaxi cavéeé ne, chja cha tséhé xcusun véhé, cojo
saxingayujunningayun ne, cumacjain nuju. Cjua
Xi chja cha ne, cjuaquixi, hacuaha cha véhé ne,
véé cha ta cjuaquixi cjua xi chja cha. 36 Cuatjin
cama xcusun véhé, cojo sa xi cuetjucaa cjua xi chja
xujun ré Nina xi chja cuitjin: “Hisca ngu ninda ré
me xtotaain.” 37 Hacuaha chja nga ngu cahndé
xujunré Nina cuitjin: “Scuéé xuta me xi caxtengui
ré quicha.” Cuatjin chja xujun ré Nina.

Seyaniji Jesucristu

38 Xi cavatju xcusun véheé ne, José, ngu xuta Ari-
matea ne, cafehya me cahndé cojo Pilatu xi cjua-
haxin me nima Jesus. José jan ne, hacuaha xuta
ladu ré Jesus ma me, handasa catsingacuiin me
X1 Xcun cojo Xcun, tséhé xi tsacjun me xutaxa ré
yungun. Hane Pilatu ne, casua me cahndé. Hya xi
cama ne, quiji cafahaxin José nima. 39 Nicodemo,
me Xi quiji cavisiajmi cojo Jests ngu nguixun jan
ne, hacuaha cojo me quiji me cojo José. Yaha
me sacuaha canté kilu aceite xi jemu ndaja jne
Xi cuéhéchjine me yojo ré nima jan. 40 Ngajan xi,
xi cafaha me nima jan ne, sehe cavitejnu ré me
aceite hacuaha catsitjingui ré me tsjian, sacuatjin
xcusun ré xuta tjé ré Israel hya xi vinchaniji me
nima ré me. 41 Quihndé ne, tifia hiscan cavetaha

xXuta Jesus xcun cru Xi catsiquehen me ne, tjin ngu
ngajiii yatjé. Hane ngajiii yatjé jan ne, tacun ngu
tsjun xatsé, xi hisca ngu nima cjéé seya. 42 Ngajan
ni caveya me nima Jesus, tséhé xi ngajan xi tifia,
hacuaha ha vispra tséhé suhi nixtin hya.

20

Tsjun tiya

1 Quihndé ne, nixtin xi tjun tjun tséhé totje jan
ne, na Mariana Magdalajan ne, nguitajfiujfiusane,
cavetjuna quiji na xcun tsjun ré nima Jesus. Hane
xi cafehe na jan ne, cavéé na xi ndyojo xi quitaha
tingotjo ré tsjun jan ne, cachjahdxin ré. 2Ngajan xi
vangasanii na quiji na hiscan tacun Simoén Pedru
cojo cha ladu ré Jesus xingu jan, cha xi jemu vinga
ré Jesus. Hane xi cafehe na jan ne, cuitjin cachja
na:

—Cavaxé me nima Nai naja tséheé tsjun ré, hane
hyaan jani quiji chani ré. —Cuatjin cachja na.

3Ngajan xi Pedru cojo cha xingu jan ne, cavetju-
sanii me, quiji me xcun tsjun jan. 4Vanga me
catsijo me quiji me, peru cha xingu jan ne, hitsé
sa hiiu cavanga cha xi cuma ré Pedru, hane tjun
cha véhé cafehe cha xcun tsjun. > Hane xi cafehe
chajanne, catsiquindi cha yojoré cha, hane cavéé
chatsjian xi cavitjinguiré nima Jesus, siujan. Peru
cavisiin cha. ¢ Hane xi cafehe Simo6n Pedru xi
cama ngascan ne, cavisehen me cahntsua tsjun
jan. Hane cavéé me tsjian jan siu, 7hane pafiutu xi
camahfiu rcu nima jan ne, hacuiin tacun tangun
cojo tsjian jan ta tjeyu ne, xin tacun. 8 Ngajan xi
chaladuré Jesus xi cafehe titjun Xcun tsjun jan ne,
hacuaha cavisehen cha. Hane cavéé cha hacuaha

camacjain ré cha. 9 Nixtin hya ne, cjéé sa cuijne
rcu cha xi chja xujun ré Nina xi nima Jesus ne,
meje ré xi cuya me cjuahfiu. 10 Hya xi camad ne,
xuta ladu ré Jesus jan ne, cavuya cafe me.

Cavéé na Maria na Mdgdala Jesucristu

11 Hane na Maria ne, hacuaha cavuya quiji nga
naxcuntsjunjan, hane ngajan casecunna tingotjo
cajihnda na. Hane tdha tijihnda na ne, catsiquindi
na yojo ré na, cavutsejenya na cahntsua tsjun jan.
12 Hane cavéé na jo angel xi tyava tsjian ré, siu
hiscan cafafianima; ngune, tdha hiscan cafafiarcu
nima hane xingu ne, tdha hiscan caviyuju ntsacu.
13 Ngajan xi dngel jan ne, cuitjin cavinenguise ré
na:

—Ngaye chjuun, ¢mé ma chjihnde? —Cuatjin
cavinenguise dngel jan na.

Hane na véhé ne, cuitjin cachja na:

—~Cavaxé me maestru naha ne, hveen jani quiji
chani ré. —Cuatjin cachja na.

14 Hane xi cavatju cachja na cjua véhé ne, sehe
cavuyanatahangaxtunna, hane cavéé naJesus se-
cun me jan. Peru hviin na xi hacui Jesus. 15Ngajan
XiJesus ne, cuitjin cachja me:

—Ngaye chjuun, ¢mé ma cuatjin chjihnde? ;Yo
xivinchise? —Cuatjin cachja me.

Hane xi ma ré na véheé ne, cha xi sahmi cuidadu
yatjé jan xi cachja. Véhé xi cachja na cuitjin:

—Tatd, sa xi ngayun canaxun nima ne, tinujun
jani catsangun chanu, sehe cjué jaha. —Cuatjin
cachja na.

16 Ngajan xi Jesus ne, cuitjin cachja me cojo ré

a:

—iMaria! —~Cuatjin cachja me.

Hane xi cavuya na ne, sehe cachja na hne he-
breo cuitjin:

—iRabuni! —Cuatjin cachja na cjua xXi meje
cuichja Maestro.

17 Ngajan xi Jesus ne, cuitjin cachja me cojo ré

a:

—Ha quihndé xicachunhfiuu sa na ta cjéé
cjuéneje cjuétjéngué Nina Nahmi naja. Peru
tanguntjengun xuta ladu naha xi yahnga, hane
cuitjin tintjun cojo ré me: “Cjuéneje, cjuétjéngué
Nahmi naha, me xi hacuaha Nahmi nuju, me
xi Nina naha hacuaha Nina nuju ngayujun ni.”
Cuatjin tingjun. —Cuatjin cachja Jesus.

18 Ngajan xi na Maria na Mdgdala jan ne, quiji
cachja na cojo xuta ladu ré Jesus cuitjin:

—iCahvé maestru naja! —Cuatjin cachja na.

Hacuaha cachja na cjua xi cachja Jesus cojo ré
na.

Cavéé xuta ladu ré Jesucristu me

19 Hane xi camajfiu ndaja tséhé nixtin tjun tjun
tséhé totje jan ne, tjin tangun xuta ladu ré Jesus
jan. Hane tichjahiiu tingotjo ndihya siu me, tséhé
Xi tsacjun me xutaxa ré yungun jan. Hya xi cama
ne, cafehetsejen Jesus casecun me ngajiii ré xuta
ladu ré me, hane cuitjin cachja me:

—~Cjuandaja cjuajeya catejiia cojo nuju. —Cu-
atjin cachja me.

20 Hane xi cavatju cachja me cjua véhé ne, sehe
catsingacun me tsja me hacuaha catsingacun me
ngu ladu ntsacu ndanisin ré me. Ngajan xi xuta
ladu ré me jan ne, jemu ndaja cama ré me hora xi
cavéé me maestru naja. 21 Hane cachja nga Jesus
C0jo ré me Xi cuacun jan cuitjin:



San Juan 20:22 CXV San Juan 20:26

—Cjuandaja (:]ua]eya catejila cojo nuju. Sacu-
atjin catsingatju na Nina Nahmi naja ne, hacuaha
cuatjin tsingdtju nuju ngayun. —Cuatjin cachja
Jesus.

22 Hane xi cavatju cachja me cjua véhé ne, sehe
cachimatjo me xuta jan, sehe cachja me cuitjin:

—Chjuhunntsun Hasen ré Nina cahntsua xa-
hasen nuju. 23 Xuta xi ninchatuhun jyé ré me ne,
ha camanchataha. Hane xuta xi ninchatuun jyéré
ne, ha camanchataain. —Cuatjin cachja Jesus.

Cavéé Tomads Jesucristu

24 Tomds, me xi chja me tséhé Cha Lihma, ngu
xuta ladu ré Jesus ngajii ré me xi tejé jan ne,
cuajin me tacun me hya xi cafehe Jesus hiscan
Xi tjin tangun xuta ladu ré me xi yahnga jan.
25 Ngajan xi xuta ladu ré Jesus xi yahnga jan ne,
cuitjin cachja me cojo Tomas:

—~Cahyin Nai naja. —Cuatjin cachja me.

Peru Tomas ne, cuitjin cachja me:

—Sa xi scueen hiscan cavanguihmu ré xin tsja
me hacuaha tsinguiseen rcuntsa hiscan cavise-
hen xin jan hacuaha cuetahanntsaan ngu ladu
ntsacu ndanisin ré me ne, cumacjaain camahani
nd. —Cuatjin cachja Tomas.

26 Xi cavatju jyin nixtin jan ne, tjin tangun nga
xuta ladu ré Jesus cahntsua ndihya, hacuaha cojo
Tomas tacun me cojo me xi cuacun vé. Hane
cafehe nga Jesus casecun me ngajiii ré me xi cua-
cun vé, handasa tichja tingotjo ndihya. Hane sehe
cachja Jesus cuitjin:

—~Cjuandaja cjuajeya catejiia cojo nuju.

27 Sehe cachja me cojo Tomds cuitjin: —Jaré
rcuntsun. Chutsujun ntsa ne. Hacuaha jaré
ntsun. Ninguisuhun ngu ladu ntsacu ndanisin
naha. Tejfiuxun Xi cuatjin macjaain nuju. Cata-
macjain nuju. —Cuatjin cachja Jesus.

28 Ngajan xi Tomds ne, cuitjin cafayangui me
ts€heé Jesus:

—iNgayun Nai naha! iNgayun Nina naha! —Cu-
atjin cafayangui me.

29 Hane Jesus ne, cuitjin cachja me:

—¢Ha macjain nuju ngatsé ré xi tichutsujun na?
Ndatjin, peru jemu ndaja tséhé me xi macjain re,
ha ndasa vutsijin nd me. —Cuatjin cachja Jesus.

tCuitjin titsthindu Juan cojo sa xi cumacjain reé
xuta

30 Quihndé ne, jemu cjin sa cjuarcun casahmi
Jesus xcun xuta ladu ré me xi camahindiin xcun
xujun vihi. 31 Peru cjuarcun vihi ne, camahindu
C0jo sa Xi ngayujun ni ngayun ne, cumacjain nuju
XiJesus ne, hacui me xi Catsingatju Nina, hacuaha
hacui Quihndi ré Nina me. Hacuaha camahindu
C0jo sa xi, X1 cuatjin cumacjain nuju ne, sacu nuju
cjuahfiu xatsé ngatsé ré xi ladu ré me ma ngayun.

21

Cavee yatu xuta ladu ré Jesucristu me
1 Xi cama ngascan ne, cavetjucaatsejen nga
Jesus ngajfii ré xuta ladu ré me ngajan tjehen
laguna Tiberias, xi hacuaha hmiré laguna Galilea.
Hane cuitjin camd. 2 Siu tangun me xi cuicun
vi: SimoOn Pedru, cojo Tomads, me xi chja me tséhé
Cha Lihma, cojo Natanael, xuta Cana, ngu nandya

tséhé distritu Galilea, cojo quihndi ré Zebedeo,
cojo jo sa xuta ladu ré Jesus jan. 3 Hane Simon
Pedru ne, cuitjin cachja me cojo xicjin me:

—Ngahan ne, cjué cuaxé chu ti. —Cuatjin cachja
me.

Hane me xi yahnga jan ne, cuitjin cachja me:

—Hacuaha cuanguin ngayin cojo nuju. —Cu-
atjin cachja me.

Sehe cavetju me quiji me cojo xicjin me, cafaha
me barcu, quiji me xcun nanda. Peru nguixun
hya ne, casacuiin camahani ré me chu ti. 4 Hane
hora xi tisahasen jan ne, cavéé me Jesus secun
me tjehen laguna jan, peru hviin me xi hacui
Jests. 5 Ngajan xi Jesus ne, cuitjin cajindaya me
cavinenguise ré me me Xi cuacun jan:

—_¢Ha sacuiin nuju chu ti, tsan? —Cuatjin cavi-
nenguise Jesus.

Hane me xi cuacun jan ne, cuitjin cajindaya me
cafayangui me:

—iSacuiin niji chu! —Cuatjin cafayangui me.

6 Ngajan xi Jesus ne, cuitjin cajindaya me cachja
nga me cojo ré me:

—iNingatjunyun nahya vé tdha ladu quixi tséhé
barcu ne, sehe sacu nuju chu! —Cuatjin cachja
me.

Hane xi catsingatjenya xuta ladu ré me jan
nahya taha ladu quixi ne, caain ré me cavaxé me
nahyajan, ngatsé ré ti xijemu cjin chu hincha chu.
7Ngajan xi chaladu ré Jesus xi jemu vinga ré Jesus
jan ne, cuitjin cachja cha cojo Pedru:

—iNai naja vé! —Cuatjin cachja cha.

Ngajan xi SimoOn Pedru ne, xi cahndé me cjua
xi hacui Nai naja ne, cavajasanii me tsjian ré me,

tséhé xi quixti me xi sahmi me xa jan. Hane
sehe catsingatjenya me yojo ré me ngajfii nanda xi
cjuetjenguimeJesus tjehenlaguna jan. 8Peruxuta
ladu ré Jesus xi yahnga jan ne, quijitjengui me
Jesus cojo barcu jan, taha javé me nahya, fia quitsé
ré cojo chu ti. Hacuiin c¢jin hincha me tséhé tjehen
nandd ta sacuaha ngu cientu metru ni cjin. 9Hane
xi cafehe me tjehen nandd jan ne, sehe cavetju
me barcu, hane ngajan cavéé me ngu ndava ndihi
tacun, quisun ngu ti xcun ndixuhi, hacuaha cavéé
me nifiu. 10 Ngajan xi Jesus ne, cuitjin cachja me
C0jo me Xi cuacun veé:

—Tuhun ngujo chu ti Xi sehe canaxun vé. —Cu-
atjin cachja Jesus.

11 Sehe quiji Simo6n Pedru cajavé me nahya jan
cavaxé me nangui quixi, quitsé ré cojo suva ti
yehe, sacuaha ngu cientu cojo yachan tejyan ma
chu. Hane handasa cuatjin cjin chu ti hincha chu
nahya jan ne, catiyaain. 12 Ngajan xi Jesus ne,
cuitjin cachja me cojo xuta ladu ré me jan:

—Nduvun xinu tajfiu. —Cuatjin cachja me.

Peru hisca ngu xuta ladu ré me cavetjiin cacun
me cavinenguise me cuitjin: “Yo ngayun”, tséhé
xi ha véé me xi hacui Nai naja. 13 Ngajan xi Jesus
ne, cafaha me nifiu jan, casua me xuta ladu ré me.
Hacuaha cuanitjin ni casua me chu ti jan.

14 vihi majyan ndiya xi cavetjucaatsejen Jesus
ngajiii ré xuta ladu ré me, quihndé xi cavuya nga
me cjuahiiu.

Visiajmi Jesucristu cojo Simon Pedru
15 Hane xi cajnetaha cajiné tajiiu me ne, sehe
cavinenguise Jesus Simon Pedru cuitjin:

—Ngayun Simon, quihndi ré Jonas, ;ha hitsé sa
hmu tacun nd ngayun xi cuma ré me xi cuicun vi?
—~Cuatjin cavinenguise me.

Hane Pedru ne, cuitjin cafayangui me tséhé
Jesus:

—Juun. Tatd, ngayun ne, hyun ta hmu cacun
nuju. —Cuatjin cafayangui Pedru.

Hane Jesus ne, cuitjin cachja me cojo Pedru:

—Nihfiu cuidadu xuta ladu naha sacuatjin
ndaja cuidadu sahmi ngu paxtu ré chu hnditsanga
ré me. —Cuatjin cachja Jesus.

16 Cavinenguise nga Jesus Pedru majo ndiya
cuitjin:

—Ngayun Simon, quihndi ré Jonas. ¢Ha hmu
tacun nd? —Cuatjin cavinenguise Jesus.

Hane Pedru ne, cuitjin cafayangui me:

—Juun. Tatd, ngayun ne, hyun ta hmu cacun
nuju. —Cuatjin cafayangui Pedru.

Hane Jesus ne, cuitjin cachja me cojo Pedru:

—Nihfiu cuidadu xuta ladu naha sacuatjin
ndaja cuidadu sahmi ngu paxtu ré chu hnditsanga
ré me. —Cuatjin cachja Jesus.

17 Cavinenguise nga Jesus xXi majyan ndiya
Simon Pedru cuitjin:

—Ngayun Simon, quihndi ré Jonas. ¢Ha hmu
tacun na? —Cuatjin cavinenguise Jesus.

Ngajan xi Pedru ne, choho cama ré me xi cuatjin
cavinenguise Jesus me xi majyan ndiya sa xi hmu
cacun me Jesus, hane cuitjin cachja me:

—Tatd, ngayun ne, yéjé ni ne, hyun. Ngayun ne,
hyun ta hmu cacun nuju. —Cuatjin cachja Pedru.

Hane Jesus ne, cuitjin cachja me cojo Pedru:

—Nihfiu cuidadu xuta ladu naha sacuatjin
ndaja cuidadu sahmi ngu paxtu ré chu hnditsanga
ré me. 18 Hacuaha cuichja cojo nuju cjuaquixi
ta hya xi chuva sa nixtin nuju ne, cachujun su-
vun tsjian nuju sehe catsangun hiscan xi meje
cuangun. Peru hya xi cuma changa ngayun ne,
nicujun tyja nuju, hane hacjahi xuta tsihfiu me
cahntsua nuju, sehe cjuecojo nuju me hiscan xi
miji cuangun. —Cuatjin cachja Jesus cojo Pedru.

19 Xi cuatjin cachja Jesus ne, casua me ca-
machaya ré Pedru mé chuva ré cueya Pedru,
hacuaha casua me camachaya ré me xi sahmi
jyé sahmi hnga me Nina Xi cuatjin cueya me. Xi
cavatju cachja Jesus cjua véhé ne, sehe cachja me
cuitjin cojo Pedru:

—Nduvun cuanguen cojo nd. —Cuatjin cachja
Jesus.

Xuta ladu ré Jesus xi jemu vinga ré me jan

20 Xi cavuya cavutsejen Pedru tdha ngaxtun me
ne, cavéé me xi tjengui cha xi jemu vinga ré Jesus
jannduva cha, cha xi quijivaha tifiaxcun Jesus hya
Xitijiné me comida jan hacuaha cavinenguise cha
me cjua vihi: “Tatd, ¢yo xi sahmi nuju entregadu
ni?” 21 Hane xi cavéé Pedru cha véhé ne, cavinen-
guise me cuitjin cojo Jesus:

—Tat4, hane me véhé ne, ;mé cuatju me cuma
ni? —Cuatjin cavinenguise Pedru.

22 Ngajan xi Jesus ne, cuitjin cachja me cojo
Pedru:

—Saxingahan meje nd xi cuejfiame hisca hya xi
Cuya nga ne, ;mé cuenda nuju ngayun ni? Ngayun

ne, nduvun cuanguen cojo nd. —Cuatjin cachja
Jesus.

23 Hane cavitsojo ngajiii ré xuta ladu ré Jesus
cjua xi cha xijemu vinga ré Jesus jan ne, cueyaain
cha. Peru Jesus ne, hacuiin cachja me cojo Pedru
Xi cueyaain cha véhé ta xi cachja me ne, cjua vihi:
“Sa xi ngahan meje na xi cuejfia me hisca hya xi
Cuya nga ne, ;mé cuenda nuju ngayun ni?” Véhé
cjua xi cachja me.

24 Cha xi cuajyihi jemu vinga ré Jesus jan ne,
cha véhé xi cachja cha cjua véhé hacuaha cha véhé
catsihindu cha. Hacuaha ngayin xi tinihindin
ngujo cjua vihi ne, hyin ta cjuaquixi cjua xi cachja
cha.

25Hacuahajemu cjin sa xcusun xi casahmiJesus.
Peru sa xi cumahindu yéjé ni xcusun véhé chuva
ngu chuva ngu ne, xi ma na ne, chutaain cahndé
setjo yéjé nilibru xi cumahindu, handasa jingujyé
ni ngasunhndé.

